
Жоба
Қазақстан Республикасының Су кодексі

Жалпы бөлім

1-бөлім. Жалпы ережелер

1-тарау. Негізгі ережелер

1-бап. Негізгі ұғымдар

2-бап. Қазақстан Республикасының су заңнамасы

3-бап. Қазақстан Республикасы су заңнамасының мақсаттары мен міндеттері

4-бап. Қазақстан Республикасы су заңнамасының қағидаттары

5-бап. Қазақстан Республикасының су және өзге де заңнамасымен реттелетін су қорын қорғау және пайдалану саласындағы қатынастар

6-бап. Қазақстан Республикасының су қауіпсіздігі

7- бап Экономиканың су секторын климаттың өзгеруіне бейімдеу
2-бөлім. Су қатынастарының объектілеріне меншік құқығы және 

өзге де заттық құқықтар
2-тарау. Су қатынастарының объектілері

8-бап. Су қатынастарының объектілері мен субъектілері

9-бап. Су қорына және су қорының жерлеріне меншік құқығы
10-бап. Су шаруашылығы құрылысжайларына меншік құқығы
11-бап. Ерекше стратегиялық маңызы бар су шаруашылығы құрылысжайларына меншік құқығы
12-бап. Су шаруашылығы құрылысжайларына жеке меншік құқығын және өзге де заттық құқықтарды шектеу
3-тарау. Су пайдалану құқығы

13-бап. Су объектілерінің түрлері және оларды пайдалану құқығы

14-бап. Су пайдалану құқығы және оның түрлері

15-бап. Су пайдаланушылар мен су тұтынушылардың құқықтары мен міндеттері

16-бап. Су сервитуты

3-бөлім. Су қорын пайдалану және қорғау саласындағы мемлекеттік реттеу

4-тарау. Су қорын мемлекеттік басқару

17-бап. Су қорын қорғау және пайдалану саласындағы мемлекеттік басқару

18-бап. Қазақстан Республикасы Үкіметінің құзыреті

19-бап. Қазақстанның су кеңесі

20-бап. Уәкілетті органның құзыреті

21-бап. Су қорын қорғау және пайдалану саласындағы бассейндік су инспекциясының міндеттері мен функциялары

22-бап. Өзге уәкілетті органдардың құзыреті

23-бап. Облыстардың, республикалық маңызы бар қалалардың, астананың жергілікті өкілді органдарының құзыреті

24-бап. Облыстардың, республикалық маңызы бар қалалардың, астананың, аудандардың, облыстық маңызы бар қалалардың жергілікті атқарушы органдарының құзыреті

5-тарау. Су қорын қорғау және пайдалану саласындағы мемлекеттік реттеу, есепке алу, бақылау және қадағалау

1-параграф. Мемлекеттік жоспарлау

25-бап. Су ресурстарын интеграцияланған басқарудың бас жоспары.
26-бап. Су ресурстарын қорғау және пайдаланудың бассейндік жоспары.
27-бап. Су шаруашылығы баланстары.
28-бап. Су ресурстарын пайдалану туралы ұлттық есеп.
29-бап. Су ресурстарының ұлттық ақпараттық жүйесі.
2-параграф. Су қорын мемлекеттік есепке алу

30-бап. Су қорын мемлекеттік есепке алу.
31-бап. Су объектілері мен су ресурстарының мемлекеттік мониторингі.
32-бап. Мемлекеттік су кадастры.
3-параграф. Мемлекеттік нормалау және сараптама

33-бап. Су қорын пайдалану және қорғау саласындағы нормалау.
34-бап. Экологиялық ағын.
35-бап. Суды пайдалану лимиттері.
36-бап. Жерүсті су объектілеріндегі су сапасын жіктеудің бірыңғай жүйесі.
37-бап. Су тұтыну мен су бұрудың көбейтілген және үлестік нормалары.
38-бап. Су шаруашылығы ұйымдарының нормалары мен нормативтері.
39-бап. Су қорын қорғау және пайдалану саласындағы сараптама.
4-параграф. Рұқсаттар мен келісімдер

40-бап. Арнайы су пайдалану туралы жалпы ережелер.
41-бап. Рұқсат беру.
42-бап. Рұқсаттың қолданыс мерзімін қайта ресімдеу және ұзарту.
43-бап. Арнайы су пайдалану құқығын шектеу.
44-бап. Рұқсаттың қолданысын тоқтата тұру және арнайы су пайдалану құқығын тоқтату.
45-бап. Су объектілерінде, су қорғау белдеулері мен аймақтарында құрылысжайларды және судың пайдаланылуына әсер ететін басқа да объектілерді, сондай-ақ құрылыс, түбін тереңдету және басқа да жұмыстарды жүргізу жағдайларын орналастыруды, жобалауды және салуды келісу.
5-параграф. Мемлекеттік бақылау және қадағалау

46-бап. Су қорын қорғау және пайдалану саласындағы мемлекеттік бақылау және қадағалау туралы жалпы ережелер

47-бап. Су қорын қорғау және пайдалану саласындағы мемлекеттік бақылау субъектісіне (объектісіне) бармай профилактикалық бақылау.
6-тарау. Су қорын қорғау және пайдалану саласындағы сұранысты басқару

48-бап. Су қорын қорғау және пайдалану саласындағы сұранысты басқару

49-бап. Су қорын қорғау және пайдалану саласындағы сұранысты экономикалық реттеу нысандары

50-бап. Жерүсті көздерінің су ресурстарын пайдаланғаны үшін төлем және пайдалы қазбаларды өндіруге салынатын салық

51-бап. Реттелетін қызметтердің өтелуі

52-бап. Су шаруашылығын, инновациялық, инвестициялық қызметті және су қорын қорғау және пайдалану, елді мекендерді сумен жабдықтау және су бұру саласындағы мемлекеттік қолдау

53-бап. Су қорын қорғау және пайдалану саласындағы ең үздік технологиялар

4-бөлім. Су қатынастары субъектілерінің құқықтары мен міндеттері. Ықтимал қауіпті су шаруашылық құрылысжайлары.

7-тарау. Су қатынастары субъектілерінің құқықтары мен міндеттері. Өндірістік және қоғамдық бақылау, бассейндік кеңес және бассейндік келісімдер

54-бап. Жеке тұлғалардың су қорын қорғау және пайдалану саласындағы құқықтары мен міндеттері.
55-бап. Су шаруашылығы ұйымдары.
56-бап. Су қорын қорғау және пайдалану саласындағы коммерциялық емес ұйымдар.
57-бап. Су қорын қорғау және пайдалану саласындағы қоғамдық бақылау.
58-бап. Бассейн кеңесі.
59-бап. Су объектілерін қалпына келтіру және қорғау туралы бассейндік келісімдер.
60-бап. Су ресурстарын пайдалануды өндірістік бақылау.
8-тарау. Су шаруашылығы құрылысжайларын пайдалану. Гидротехникалық құрылысжайлардың қауіпсіздігі.
61-бап. Су шаруашылығы құрылысжайларын пайдалану.
62-бап. Ықтимал қауіпті су шаруашылығы құрылысжайлары туралы жалпы ережелер.
63-бап. Гидротехникалық құрылысжайдың құжаттары.
64-бап. Гидротехникалық құрылысжайлар тізілімі.
65-бап. Гидротехникалық құрылысжайларды қауіпсіз пайдалануды қамтамасыз ету.
66-бап. Уақытша мемлекеттік басқару.
67-бап. Гидротехникалық құрылысжайлар меншік иелерінің (иелерінің) жауапкершілігі.
Ерекше бөлік
5-бөлім. Су объектілерін қорғау және судың зиянды әсеріне қарсы күрес

9-тарау. Су объектілерін қорғау
68-бап. Су объектілерін қорғау.
69-бап. Жерүсті су объектілерін антропогендік ластанудан қорғау.
70-бап. Жерүсті су объектілерін бітелуден қорғау.
71-бап. Су объектілерін сарқылудан қорғау.
72-бап. Шағын су объектілерін қорғау ерекшеліктері.
73-бап. Ерекше мемлекеттік маңызы бар су объектілерін қорғау ерекшеліктері.
74-бап. Сулы-батпақты жерлерді қорғау ерекшеліктері.
75-бап. Мұздықтар мен қарлы жерлерді қорғау ерекшеліктері.
76-бап. Су қорғау аймақтары мен су объектілерінің белдеулері.
77-бап. Жерүсті су объектілеріндегі, су қорғау аймақтары мен белдеулеріндегі шаруашылық қызметке қойылатын талаптар.
78-бап. Суды санитариялық қорғау аймақтары.
79-бап. Су объектілеріндегі төтенше экологиялық жағдай немесе экологиялық апат аймақтары.
80-бап. Су қорғау аймақтары мен белдеулерінде жер учаскелерін уақытша пайдалануға беру.
81-бап. Су объектілерінің жай-күйіне теріс әсер ететін құрылысжайларды пайдалануға беруге тыйым салу.
82-бап. Жерасты су объектілерін қорғау ерекшеліктері.
83-бап. Судың зиянды әсерінің алдын алу және жою.
6-бөлім. Су ресурстарын және су шаруашылығы құрылысжайларын пайдалану

10-тарау. Елді мекендерді сумен жабдықтау және су бұру

1-параграф. Елді мекендерді сумен жабдықтау және су бұру жүйелері

84-бап. Су объектілерін ауызсумен жабдықтау үшін пайдалану.
85-бап. Елді мекенді орталықтандырылған және орталықтандырылмаған ауызсумен жабдықтау.
86-бап. Елді мекендерді сумен жабдықтау және су бұру жүйелері.
87-бап. Тұрғын үй кондоминиумының құрамына кіретін сумен жабдықтау және су бұру жүйелері.
88-бап. Нөсерлі (дренажды) кәріз жүйесі.
89-бап. Елді мекеннің иесіз сумен жабдықтау және су бұру жүйелері және (немесе) оның құрамдас элементтері.
90-бап. Елді мекендерді сумен жабдықтау және су бұру жүйелерін дамыту жоспары.
91-бап. Орталықтандырылған сумен жабдықтау және (немесе) су бұру жүйелерінің техникалық аудиті.
2-параграф. Елді мекендерді сумен жабдықтау және су бұру саласындағы қатынастарды реттеу.
92-бап. Сумен жабдықтау және (немесе) су бұру саласындағы шарттар

93-бап. Елді мекендерді сумен жабдықтау және су бұру саласындағы суды есепке алудың жалпы ережелері.
94-бап. Су есепкет алуды ұйымдастыру.
95-бап. Ауызсудың сапасын және сарқынды сулардың құрамын өндірістік бақылау.
96-бап. Ауызсудың сапасын жақсарту бойынша қойылатын талаптар

97-бап. Тұтынушылар орталықтандырылған су бұру жүйелеріне ағызатын сарқынды суларды ағызуға қойылатын талаптар.
98-бап. Су тұтынушылардың сумен жабдықтау және су бұру саласындағы құқықтары мен міндеттері.
99-бап. Сумен жабдықтауды, су бұруды, сарқынды суларды қабылдауд бойынша көрсетілетін қызметтерді уақытша тоқтату немесе шектеу.
11-тарау. Ауыл шаруашылығында су ресурстары мен су шаруашылығы құрылысжайларын пайдалану
100-бап. Ауыл шаруашылығы қажеттіліктері үшін су объектілері мен су ресурстарын пайдалану

101-бап. Тұрақты суару қажеттіліктері үшін су объектілері мен су шаруашылығы құрылысжайларын пайдалану

102-бап. Суармалы егіншілікте суды пайдалануды жоспарлау

103-бап. Ирригациялық кондоминиум

104-бап. Ирригациялық кондоминиум объектісін тіркеу

105-бап. Ирригациялық кондоминиумға қатысушылардың құқықтары

106-бап. Ирригациялық кондоминиумға қатысушылардың міндеттері.

107-бап. Ирригациялық кондоминиумға қатысу ерекшеліктері

108-бап. Ирригациялық кондоминиум объектісін басқару

109-бап. Суармалы егіншілікте суды пайдалануды есепке алу

12-тарау. Экономика салаларында су ресурстары мен су шаруашылығы құрылысжайларын пайдалану

110-бап. Су объектілері мен су ресурстарын өнеркәсіп пен жылу энергетикасы үшін пайдалану

111-бап. Су объектілері мен су ресурстарын гидроэнергетика үшін пайдалану

112-бап. Су объектілерін сауықтыру және рекреациялық мақсаттарда пайдалану

113-бап. Су объектілері мен су ресурстарын өртке қарсы қажеттіліктер үшін пайдалану

114-бап. Су объектілерін немесе олардың бөліктерін аңшылық шаруашылығын жүргізу үшін пайдалану

115-бап. Балық шаруашылығын жүргізу, балық ресурстарын және басқа да су жануарларын өндіру үшін су объектілерін және (немесе) учаскелерін пайдалану

116-бап. Су қоймаларын пайдалану

13-тарау. Трансшекаралық су объектілерін қорғау және пайдалану саласындағы халықаралық ынтымақтастық

117-бап. Трансшекаралық су объектілерін қорғау және пайдалану саласындағы халықаралық ынтымақтастық қағидаттары

118-бап. Трансшекаралық су объектілерін қорғау және пайдалану саласындағы мемлекетаралық ынтымақтастық тетігі

14-тарау. Қорытынды және өтпелі ережелер
119-бап. Қазақстан Республикасының су заңнамасын бұзғаны үшін жауапкершілік

120-бап. Өтпелі ережелер

121-бап. Осы Кодексті қолданысқа енгізу тәртібі
Жалпы ережелер
1-бөлім. Жалпы ережелер
1-тарау. Негізгі ережелер
1-бап. Негiзгi ұғымдар

Осы Кодексте мынадай негізгі ұғымдар пайдаланылады:
1) сарқынды сулар – адамның шаруашылық қызметі нәтижесінде пайда болатын немесе ластанған аумақтағы сулар:
өндірістік немесе тұрмыстық қажеттіліктерге пайдаланылған және бұл ретте бастапқы құрамын немесе физикалық қасиеттерін өзгерткен ластаушы заттардың қосымша қоспалары бар;

елді мекендер мен өнеркәсіптік кәсіпорындардың аумақтарынан ағатын жаңбыр, еріген, инфильтрациялық, суару-жуу, дренаждық сулар;
жер қойнауын пайдалану жөніндегі операцияларды жүргізу кезінде ілеспе алынған жерасты сулары (карьер, шахта, кеніш сулары, көмірсутектермен ілеспе алынған қабаттық сулар;
2) акватория – табиғи, жасанды немесе шартты шекаралармен шектелген су кеңістігі;
3) ауызсу – сапасы бойынша белгіленген ұлттық стандарттарға және гигиеналық нормативтерге сай келетін, ауызсу мен шаруашылық қажеттіліктерін қанағаттандыруға арналған табиғи күйіндегі немесе өңделгеннен кейінгі су;
4) ауызсумен жабдықтаудың баламасыз көздері – су тұтынушылар үшін ауызсумен жабдықтаудың ауыстырылуы мүмкін емес және мақсатқа сай келмейтін бірден-бір көздері;
5) гидротехникалық құрылысжайлар – су ресурстарын реттеу (оның ішінде, жерүсті су көздерін жинау, сақтау, тасымалдау, бөлу және коллекторлық-дренаждық су бұру), сондай-ақ  судың зиянды әсерінен қорғауға арналған өзге де құрылысжайлар (су тіреуіш, су төгетін және су шығаратын құрылысжайлар, су тасқынынан және жағалаулардың қирауынан қорғауға арналған құрылысжайлар);
6) дренаж – суармалы жерлердегі топырақ суларының деңгейін төмендету үшін су жинау және бұру;
7) сорғышталған сулар – коллекторлық-дренаждық желілермен су объектілеріне және (немесе) жер бедеріне не сарқынды суларды жинақтағыштарға жиналатын және ағызылатын су;
8) жерасты сулары – жерасты су объектілерінің су ресурстары;
9) жерасты суларының кен орны мен учаскесі – белгілі бір сападағы жерасты суларын оларды нысаналы пайдалану үшін су алуға қолайлы жағдайлары бар сулы жүйенің кеңістіктіктік шектелген бөлігі;
10) жерлерді гидромелиорациялау – топрақтың су режимін реттеу арқылы жерлерді ауыл шаруашылықта пайдаланудың табиғи жағдайларын жақсартуды қамтамасыз ететін іс-шаралар жиынтығы;
11) жерүсті ағынын реттеу – су объектілерін қорғауды және сулардың зиянды әсерін болдырмауды ескере отырып, әртүрлі су пайдаланушылардың суға деген қажеттілігін қанағаттандыру үшін жылдың сулылығына қарай тіреуіш гидротехникалық құрылысжайлардың көмегімен өзен ағынын бөлу (қайта бөлу);
12) ирригация – ауыл шаруашылығы жерлерін суаруға су беру;
13) көпфакторлы тексеру – гидротехникалық құрылысжайлар мен негізгі жабдықтың техникалық жай-күйін бағалау, көзбен қарап-тексеру әдісімен және инженерлік (геодезиялық, геофизикалық, геотехникалық, гидрографиялық және басқалар) зерттеулер кешенін жүргізу арқылы олардың элементтерінің қалған ресурсын айқындау;
14) құбырлы сүзгіш құдық – су тұтқыш жиектің үстіңгі бетінің біріншісіне бекітілетін бірқатар тесіктері бар құбыр кесіндісі;
15) өзендерге теңестірілген арналар – суды бір бассейннен екіншісіне, сондай-ақ бір өзен жүйесінен екіншісіне, мемлекетаралық арналарға ағызуға арналған жасанды құрылысжайлар;
16) өтемдік су жіберу – су шаруашылығы құрылысжайды тұрғызуға байланысты су ресурстарының ысыраптарын толықтыру үшін көрсетілген құрылысжайдан су объектілеріне су беру;
17) сарқынды суларды жинақтағыштар – сарқынды суларды жинақтауға арналған құрылыстар (жинақтағыш тоғандар, сүзу алаңдары және буландырғыш тоғандар);
18) су бөлу орны – су тұтынушының су объектісінен су ресурстарын алу орны, сондай-ақ су ресурстарын бастапқы су тұтынушыдан қайталама су тұтынушыға беру орны;
19) су бұру – сарқынды және дренажды суларды жинауды, тасымалдауды, тазартуды және су бұру жүйелері арқылы су объектілеріне,  сарқынды суларды жинақтағыштарға немесе жер бедеріне бұруды қамтамасыз ететін іс-шаралар жиынтығы;
20) су қорғау аймағы – судың ластануын, қоқыстануын және сарқылуын болғызбау үшін шаруашылық қызметтің арнайы режимі белгіленетін су қорғау белдеуіне іргелес болатын ені кемінде бес жүз метр аумақ;
21) су қорғау белдеуі – шектеулі шаруашылық қызметі режимі белгіленетін максималды су тасқыны кезiндегi су жиегінен белгіленетін су қорғау аймағы шегіндегі ені кемінде отыз бес метр аумақ;
22) су қоры – мемлекеттік су кадастрына енгізілген немесе енгізілуге жататын Қазақстан Республикасының аумағы шегіндегі жерүсті және жерасты су объектілерінің жиынтығы;
23) су қорын қорғау және пайдалану саласындағы уәкілетті орган (бұдан әрі – уәкілетті орган) – су қорын қорғау және пайдалану саласында басқару, бақылау функцияларын жүзеге асыратын мемлекеттік орган;
24) су объектілерін қорғау – су объектілерін сақтауға, қалпына келтіруге және молайтуға бағытталған шаралар жүйесі;
25) су объектілерін пайдалану – су объектілерін табиғи ортаның құрамдас бөлігі ретінде пайдалану;
26) су объектісі – сулардың шекарасы, табиғи немесе реттелетін су режимі бар құрлық бетіндегі табиғи немесе жасанды бедерлерінде не жер қойнауларында тұрақты немесе уақытша шоғырлануы;
27) су объектісінің бассейні – гидравликалық байланысқан жерүсті және топырақ суларының су жинау алаңдарын қамтитын аумақ;
28) су пайдаланушы – Қазақстан Республикасының заңнамасында белгіленген тәртіппен су ресурстарын пайдалану құқығын иеленетін және оны іске асыратын жеке немесе заңды тұлға;
29) су режимі – жерүсті және жерасты сулары деңгейлерінің, шығыстарының, көлемінің және сапасының уақыт бойынша табиғи немесе жасанды өзгеруі;
30) су ресурстары – жерүсті және жерасты су объектілеріндегі, оның ішінде сарқылудан, ластанудан қорғауды ескере отырып пайдалануға қолжетімді су;
31) су тарту құрылысжайы – су объектілерінен су алуға арналған құрылысжайлар мен құрылғылар кешені;
32) гидроторап – бір тұстамада орналасқан әртүрлі мақсаттағы технологиялық байланысқан гидротехникалық құрылысжайлар тобы;
33) су тұтынудың немесе су бұрудың ірілендірілген нормасы – экономика саласы үшін су тұтынудың немесе су бұрудың үлестік нормасы;
34) су тұтынудың немесе су бұрудың үлестік нормасы – өндірілетін өнімнің бір бірлігіне (орындалатын жұмыстың белгілі бір көлеміне) тұтынылатын немесе бөлінетін сарқынды судың белгіленген мөлшері;
35) су тұтынушы – су шаруашылығы ұйымдарының су беру бойынша көрсетілетін қызметтерін пайдаланатын не су объектілерінен су тұтынатын жеке немесе заңды тұлға;
36) су үнемдеу – су ресурстарын үнемді және тиімді пайдалануды қамтамасыз ететін шаралар жүйесі;
37) су шаруашылығы –су қорын қорғауға, молайтуға және су ресурстарын пайдалануға байланысты экономика саласы;
38) су шаруашылығы құрылысжайлары – суды жинауға, тазартуға, тасымалдауға, таратуға және коллекторлық-дренаждық суларды бұруға арналған құрылысжайлар мен құрылғылар;
39) су шаруашылығы ұйымдары – қызметі су ресурстарын реттеумен, жеткізумен, молайтумен, сумен жабдықтаумен, су бұрумен және су шаруашылығын және гидротехникалық құрылысжайларды дамытумен және пайдаланумен байланысты заңды тұлғалар;
40) сулы-батпақты алқап – батпақты, фенді, шымтезекті жерлер ауданы немесе тереңдігі судың қайтуы кезінде алты метрден аспайтын теңіз акваторияларын қоса алғанда, табиғи немесе жасанды, тұрақты немесе уақытша, ағынсыз немесе ағынды, тұщы, тұздылау немесе тұзды су қоймалары;
41) сумен қамтамасыз ету – халықтың, қоршаған ортаның және экономика салаларының су ресурстарына қажеттіліктерін қанағаттандыруға бағытталған іс-шаралар жиынтығы;
42) сумен жабдықтаудың ерекше маңызды топтық және оқшау жүйелері – басымдылығы мен әлеуметтік маңыздылығы бар және тұрғын үй-коммуналдық шаруашылығы саласындағы уәкілетті орган сумен жабдықтаудың ерекше маңызды жүйелерінің санаттарына жатқызған ауызсумен жабдықтаудың топтық және оқшау жүйелері;
43) сумен жабдықтау – су ресурстарын алуды, сақтауды, дайындауды, беруді және бөлуді қамтамасыз ететін іс-шаралар жиынтығы;
44) трансшекаралық су объектілері – екі немесе одан да көп мемлекет арасындағы шекараларды кесіп өтетін немесе осындай шекараларда орналасқан жерүсті немесе жерасты су ресурстары;
45) тұрғын үй-коммуналдық шаруашылық саласындағы уәкілетті орган – елді мекенді сумен жабдықтау және (немесе) су бұру саласында басшылықты және салааралық үйлестіруді жүзеге асыратын орталық атқарушы орган;
46) шахта құдығы – сумен жабдықтау, тау жыныстарын құрғату және жер бетінен атмосфералық және жерүсті суларын бұру мақсатында жерасты суларын жер бетінен бірінші су тұтқыш жиектен алу үшін жасалған тереңдігі көлденең кесігінен үлкенірек тік тау-кен қазындысы;
47)  шегендеу құрылысжайы – жерасты суларын олардың жер бетіне табиғи жолмен шығып жатқан жерінен ашуды және пайдалануды  қамтамасыз ететін инженерлік-техникалық құрылысжай.
2-бап. Қазақстан Республикасының су заңнамасы

1. Қазақстан Республикасының су заңнамасы Қазақстан Республикасының Конституциясына негiзделедi және осы Кодекс пен Қазақстан Республикасының өзге де нормативтiк құқықтық актiлерiнен тұрады.

2. Егер Қазақстан Республикасы ратификациялаған халықаралық шарттарда осы Кодекстегiден өзгеше қағидалар белгiленген болса, онда халықаралық шарттардың қағидалары қолданылады.

3-бап. Қазақстан Республикасы су заңнамасының мақсаттары мен мiндеттерi
1. Су заңнамасының мақсаты халықтың және өмір сүру жағдайларын сақтау және жақсарту үшін тұрақты дамуды қамтамасыз етуге мүмкіндік беретін суды пайдаланудың экономикалық оңтайлы және қауіпсіз деңгейіне қол жеткізу және қоршаған ортаны қолдау болып табылады.
2. Қазақстан Республикасы су заңнамасының міндеттері:

1) су ресурстарын интеграциялық басқаруды дамыту;

2) бассейндік қағидат негізінде су қорын басқару және қорғау;

3) су қорын қорғау мен пайдалану мәселелерін шешуге жұртшылықты тарту;

4) су үнемдеудің жалпыұлттық саясатын қалыптастыру және дамыту;

5) су қатынастары объектілерінің құқықтық мәртебесін бекіту;

6) су қорын қорғау және пайдалану кезінде су қатынастары су объектілерінің құзыретін, құқықтарын, міндеттері мен жауапкершілігін бекіту;

7) су шаруашылығы құрылысжайларын басқару, пайдалану және дамыту кезінде су қатынастары субъектілерінің құзыретін, құқықтарын, міндеттері мен жауапкершілігін бекіту; 

8) ғылыми дамыту және су қорын қорғау және пайдалану саласындағы мемлекеттік басқаруға ғылыми негізделген тәсілді қолдануды (жоспарлау, есепке алу, мониторингілеу, нормалау, сараптау) қамтамасыз ету;

9) су қатынастары субъектілерінің қызметін реттеу және су қорын қорғау және пайдалану саласында мемлекеттік және қоғамдық бақылауды жүзеге асыру;

10) су қорын қорғау және пайдалану саласында заңдылық пен құқықтық тәртіпті нығайту;

11) су қорын қорғау және пайдалану саласындағы сұранысты басқарудың экономикалық тетіктерін бекіту;

12) су қорын қорғауды қамтамасыз ету;

13) елді мекендерді сумен жабдықтау және су бұру саласындағы қызметті реттеу, технологиялық тиiмдiлігін есебінен су үнемдеуді қамтамасыз ету, тазартылған коммуналдық-тұрмыстық сарқынды суларды пайдалану, арттыруды жоғарылату;

14) су ресурстарының және су шаруашылығы құрылысжайларының экономика салаларында пайдаланылуын реттеу;

15) ирригация мен дренажды дамыту;

16) трансшекаралық су объектілерін қорғау және пайдалану саласындағы халықаралық ынтымақтастықтың негіздерін бекіту болып табылады.

4-бап. Қазақстан Республикасы су заңнамасының қағидаттары

Қазақстан Республикасында су қорын қорғау және пайдалану саласындағы қоғамдық қатынастарды құқықтық реттеу мынадай:

1) суды қоршаған ортаның ажырамас бөлігі, халықтың тыныс-тіршілігі мен экономикалық дамуының негізі ретінде тану;

2) бассейндік басқару: су қорын қорғау және пайдалану кезінде іске асырылатын су шаруашылығы бассейндері шегіндегі гидрографиялық белгілер бойынша су қорын басқару;

3) су қорын қорғаудың басымдығы: су ресурстарын басқару және пайдалану су қорын сарқылудан, ластанудан және қоқыстанудан қорғауды қамтамасыз ету жағдайында жүзеге асырылуы тиіс;

4) суға әділ және тең қол жеткізу;

5) халықты бірінші кезекте кепілдік берілген мөлшерде және сапада ауызсумен қамтамасыз ету;

6) су ресурстарын пайдалану кезінде олардың әлеуметтік-мәдени және экономикалық құндылығын мемлекеттің тануы;

7) жерүсті және жерасты су ресурстарын кешенді пайдалану; 

8) су үнемдеу қағидаты: су ресурстарын үнемді және тиімді пайдалану бойынша құқықтық және әлеуметтік-экономикалық талаптар су пайдалануды ғылыми негізделген нормалау, су объектілерін сарқылудан қорғау, су пайдаланудың барлық деңгейлерінде өнімсіз ысыраптарды азайту, су қатынастары субъектілерін қолда бар озық технологияларды және өзге де шараларды ендіруге экономикалық ынталандыру арқылы іске асырылады;

9) су қорының жай-күйі туралы ақпараттың қолжетімділігі;

10) су қорын қорғау және пайдалану жөніндегі міндеттерді шешуге жұртшылықты тарту;
11)  жобалау және құрылыс кезінде сумен жабдықтаудың және су бұрудың ажырамастығы мен өзара байланыстылығы;
12) халықаралық нормалар мен Қазақстан Республикасы ратификациялаған халықаралық шарттардың негiзiнде трансшекаралық суларды пайдалану қағидаттарына негізделеді.

5-бап. Қазақстан Республикасының су және өзге де заңнамасымен реттелетін су қорын қорғау және пайдалану саласындағы қатынастар

1. Қазақстан Республикасының су заңнамасы су қорын қорғау және пайдалану, су шаруашылығы және гидротехникалық құрылысжайларды пайдалану және дамыту саласындағы қоғамдық қатынастарды реттейді.

2. Жер, орман, өсімдіктер мен жануарлар дүниесі, атмосфералық ауа, ерекше қорғалатын табиғи аумақтардың су объектілері, экологиялық және санитариялық-эпидемиологиялық қауіпсіздікті қамтамасыз ету, ауызсумен жабдықтау және су бұру, жерасты суларын мемлекеттік геологиялық зерттеу және барлау, жерасты суларын ластанудан қорғау, су объектілеріндегі табиғи және техногендік сипаттағы төтенше жағдайлардың алдын алу және оларды жою, кеме қатынасы және теңізде жүзу бөлігіндегі қатынастар, сондай-ақ су қорын қорғау және пайдалану кезінде туындайтын өзге де қатынастар заңнаманың тиісті салаларымен және осы Кодекспен реттеледі.

3. Трансшекаралық су объектілерін қорғауға және пайдалануға байланысты қатынастар осы Кодекспен, Қазақстан Республикасының заңнамасымен, сондай-ақ Қазақстан Республикасы ратификациялаған халықаралық шарттармен реттеледі.

6-бап. Қазақстан Республикасының су қауіпсіздігі

1. Қазақстан Республикасының су қауіпсіздігі Қазақстан Республикасының азаматтары мен ұлттық экономикасының су тапшылығымен және оның тиісінше сапасыздығымен байланысты нақты және әлеуетті қатерлерден, сондай-ақ су объектілеріне, су шаруашылықтары және гидротехникалық құрылысжайларына антропогендік және табиғи әсер етумен байланысты сулардың зиянды әсерінен қорғалу жай-күйінде көрініс табатын экономикалық және экологиялық қауіпсіздік сияқты ұлттық қауіпсіздік түрлерінің ажырамас бөлігі болып табылады. 

2. Қазақстан Республикасы аумағының су қауіпсіздігі:

1) жерүсті және жерасты су ресурстарын кешенді пайдалану;

2) су ресурстарын аумақтық қайта бөлу;

3) өнеркәсіпте, суармалы егіншілікте су үнемдеу технологияларын ендіру;
4) көктемгі су тасқыны суларын жинақтау жөнінде шаралар қабылдау;

5) су ресурстарының саны мен жай-күйін мониторинг үшін гидропосттар желісін ұлғайту;

6) су объектілеріне тазартылмаған сарқынды суларды ағызуға тыйым салу;

7) қайтарылатын (ағызылатын) сулардың сапасына қойылатын талаптарды арттыру;

8) су ресурстарының бітелуін және сарқылуын болғызбау жөніндегі 
іс-шараларды жүргізу;

9) су объектілерін сақтау және қалпына келтіру;

10) тұзды суларды тұщыландыру есебінен жүзеге асырылады. 

3. Қазақстан Республикасының су қауіпсіздігі құқықтық, ұйымдастырушылық, экономикалық және өзге де сипаттағы шаралармен, оның ішінде осы Кодекспен қамтамасыз етіледі.

7-бап. Экономиканың су секторын климаттың өзгеруіне бейімдеу
1. Бейімделу табиғи, техникалық және технологиялық нұсқалардың, сондай-ақ нұқсанды жеңілдету және климаттың өзгеруінің салдарын пайдалану бойынша әлеуметтік және институционалдық шаралардың үйлесімін қамтиды.

2. Су ресурстарын тиімді пайдалану үшін бейімдеу тетіктерін әзірлеу негізгі пайда алушыларға: халыққа, қоршаған ортаға және ел экономикасына қатысты су ресурстарының тапшылығын болдырмауға бағытталған су ресурстарын басқару жүйесін дамытуды болжайды. 

3. Климаттың өзгеруіне бейімделу су ресурстарын интеграцияланған басқарудың жалпы реттеуші қағидаттарына негізделген және мыналарды:

бейімделу тиімділігін барынша арттыру және біржақты шаралардың теріс салдарын болдырмау үшін ел мен бассейндер ауқымында бейімделу стратегиясын әзірлеуді;

гидрологиялық деректердің сапасын арттыруға қосымша инвестициялар бөлуді;

мекемелер мен басқару жүйесінің жұмысын жақсарту, білім беру және әлеуетті дамытуды; 

жеке сектор мен азаматтық қоғамды қоса алғанда, барлық мүдделі тараптардың қатысуы мен есеп беруін;

су ресурстарын тиімді пайдаланудың жаңа технологияларын қолдануды;

ауыл шаруашылығында суды ұтымды пайдалану, өсімдіктерді суарудың үнемді әдістерін қолдану. құрғақшылыққа төзімді дақылдарды ендіру және құрғақшылық қарсы күресуді;

жаңа су шаруашылығы инфрақұрылымын құру және оны суды пайдаланудың өзгерген жағдайларына жаңғыртуды қамтиды.
2-бөлім. Су қатынастарының объектілеріне меншік құқығы және 

өзге де заттық құқықтар

2-тарау. Су қатынастарының объектілері

 

8-бап. Су қатынастарының объектілері мен субъектілері

1. Су қоры және оның құрамындағы су ресурстары, cу шаруашылығы құрылысжайлары, су қорының жерлері және су қорғау аймақтары су қатынастарының объектілері болып табылады.

2. Жерүсті су объектілері алып жатқан жерлер, сондай-ақ жерүсті су объектілерінің су қорғау белдеулеріне және ауызсумен жабдықтаудың су алу құрылысжайларының санитарлық қорғау аймақтарына бөлінген жерлер су қорының жерлері болып табылады.

3. Мемлекеттік органдар атынан мемлекет, қызметі су қатынастары объектілерімен байланысты жеке, заңды тұлғалар және олардың бірлестіктері су қатынастарының субъектілері болып табылады.

9-бап. Су қорына және су қорының жерлеріне меншік құқығы

1. Су қоры мен ондағы су ресурстары, cу қорының жерлері Қазақстан халқына тиесілі. Қазақстан халқының атынан оларға меншік құқығын мемлекет жүзеге асырады.

2. Су қорын, су қорының жерлерін иелену, пайдалану және оларға билік ету құқығын бұзатын жеке және заңды тұлғалардың әрекеттері заңсыз болып табылады және Қазақстан Республикасының заңдарында көзделген жауаптылыққа әкеп соғады.

3. Су қоры мен су қоры жерлерінің айналымына (сатып алу-сату, айырбастау, сыйға тарту, кепілге қою және басқа да мәмілелер жасау) тыйым салынады.

4. Су қорының жерлеріне және су қорғау аймақтарына меншік құқығы мен өзге де заттық құқықтар Қазақстан Республикасының жер заңнамасымен реттеледі.

Су қорының жерлерін пайдалану осы Кодексте және Қазақстан Республикасының жер заңнамасында белгіленген тәртіппен және шарттарда жүзеге асырылады.

10-бап. Су шаруашылығы құрылысжайларына меншік құқығы

1. Су шаруашылығы құрылысжайлары мемлекеттік немесе жеке меншікте болуы мүмкін.

2. Республикалық меншіктегі су шаруашылығы құрылысжайларының тізбесін уәкілетті орган бекітеді.

3. Жеке меншіктегі су шаруашылығы құрылысжайларын иеленуге, пайдалануға және оларға билік етуге байланысты қатынастар, егер осы Кодексте өзгеше көзделмесе, Қазақстан Республикасының азаматтық заңнамасымен реттеледі.

4. Су шаруашылығы құрылысжайларына құқықтар Қазақстан Республикасының жылжымайтын мүлікке құқықтарды мемлекеттік тіркеу туралы заңнамасына сәйкес міндетті мемлекеттік тіркелуге жатады.

5. Су шаруашылығы құрылысжайларына құқықтарды мемлекеттік тіркеу нысаны уәкілетті орган белгілейтін құрылысқа паспорт болған кезде жүргізіледі.

11-бап. Ерекше стратегиялық маңызы бар су шаруашылығы құрылысжайларына меншік құқығы

1. Мемлекетаралық су шаруашылығы құрылысжайлары не тікелей су объектілерінде орналасқан немесе су ресурстарын бассейнаралық тасымалдауды жүзеге асыратын, иеленуі және (немесе) пайдалануы және (немесе) билік етуі Қазақстан Республикасының су қауіпсіздігінің жай-күйіне ықпал ететін және мемлекеттің, халықтың және қоршаған ортаның орнықты дамуы үшін әлеуметтік-экономикалық маңызы бар су шаруашылығы құрылысжайлары ерекше стратегиялық маңызы бар су шаруашылығы құрылысжайлары деп танылады.

2. Ерекше стратегиялық маңызы бар су шаруашылығы құрылысжайлары мемлекеттік меншікте болады және осы баптың 
3-тармағында көзделген су шаруашылығы құрылысжайларын қоспағанда, жалға, сенімгерлік басқаруға берілмейді және иеліктен шығаруға жатпайды.

3. Қалаларды сумен жабдықтауды қамтамасыз ететін су тарту құрылысжайлары, сорғы станциялары, су құбырын тазарту құрылысжайлары мемлекеттік меншікте болады, иеліктен шығарылуға жатпайды және Қазақстан Республикасының Үкіметінің шешімімен жалға және сенімгерлік басқаруға берілуі мүмкін.

4. Ерекше стратегиялық маңызы бар, оның ішінде жалға және сенімгерлік басқаруға берілуі мүмкін су шаруашылығы құрылысжайларының тізбесін Қазақстан Республикасының Үкіметі айқындайды.

5. Ерекше стратегиялық маңызы бар су шаруашылығы құрылысжайларының тізбесіне енгізілмеген су шаруашылығы құрылысжайлары осы Кодекске және Қазақстан Республикасының өзге де заңнамасына сәйкес жалға және сенімгерлік басқаруға берілуі мүмкін.

 

12-бап. Су шаруашылығы құрылысжайларына жеке меншік құқығын және өзге де заттық құқықтарды шектеу

Су шаруашылығы құрылысын жеке меншік, жалға беру немесе сенімгерлік басқару құқығы осы Кодекстің 66-бабында көзделген жағдайларда және тәртіппен шектелуі мүмкін.

3-тарау. Су пайдалану құқығы

13-бап. Су объектілерінің түрлері және оларды пайдалану құқығы

1. Су объектілері мынадай түрлерге:

1) жерүсті су объектілеріне;

2) жерасты су объектілеріне бөлінеді.

2. Жерүсті су объектілеріне мыналар:

1) өзендер;

2) көлдер;

3) теңіздер;

4) мұздықтар;

5) уақытша су ағындары;

6) су қоймалары, тоғандар, суланған карьерлер;

7) сулы-батпақты жерлер;

8) өзендерге теңестірілген арналар жатады.

Өзендердің, көлдердің, теңіздердің, уақытша су ағындарының, су қоймаларының, тоғандардың және өзендерге теңестірілген арналардың шекаралары тиісті су объектісінің түбі мен жағалаулары болып табылады.

3. Жерасты су объектілеріне мыналар:

1) гидрогеологиялық бассейн;

2) жерасты суларының кен орындары мен учаскелері;

3) сулы горизонттар мен кешендер;

4) бұлақтар (жерасты суларының жер бетіне табиғи шығуы) жатады.

4. Жерасты су объектілері нысаналы мақсаты бойынша мынадай түрлерге:
1) шаруашылық-ауызсу жерасты сулары – өзінің сапасы бойынша табиғи күйінде немесе өңдеуден кейін нормативтік талаптарға сай келетін және ауызсу мен шаруашылық мұқтаждарына не өнім өндіруге арналған жерасты сулары;

2) жерді суаруға арналған жерасты сулары – өзінің сапасы бойынша табиғи күйінде немесе өңдеуден кейін нормативтік талаптарға сай келетін және суаруға арналған жерасты сулары;

3) жайылымдарды суландыруға арналған жерасты сулары – өзінің сапасы бойынша табиғи күйінде немесе өңдеуден кейін нормативтік талаптарға сай келетін және малды суаруға арналған жерасты сулары;

4) минералды және термоминералды (температурасы цельсий бойынша жиырма градустан жоғары минералды сулар) жерасты сулары –салыстырмалы түрде тұрақты химиялық құрамы бар және бальнеологиялық оң әсер ететін биологиялық белсенді минералдық немесе органикалық элементтердің құрамы жоғары жерасты сулары;

5) өнеркәсіптік жерасты сулары – құрамындағы пайдалы қазбаларды (сирек элементтер, галогендер және басқалар) алу үшін пайдаланылатын жерасты сулары;

6) өндірістік-техникалық жерасты сулары – өзінің сапасы мен физикалық қасиеттері бойынша өндірістік-техникалық сумен жабдықтау үшін пайдаланылатын немесе пайдаланылуы мүмкін жерасты сулары;

7) жылу энергетикалық сулар – температурасы цельсий бойынша қырық бес градустан жоғары, жылу және (немесе) электр энергиясы көзі ретінде пайдалануға жарамды жерасты сулары деп бөлінеді.

5. Су объектілері аумақтылығы бойынша мынадай:

1) ішкі;

2) трансшекаралық түрлерге бөлінеді.

6. Су объектілері көлемі бойынша мынадай:

1) шағын (ұзындығы екі жүз шақырымға дейінгі өзендер, ауданы он шаршы шақырымға дейінгі көлдер, пайдалану қорлары тәулігіне бір мың текше метрге дейінгі жерасты суларының кен орындары);

2) орташа (ұзындығы екі жүзден сегіз жүз километрге дейінгі өзендер, ауданы оннан жүз шаршы шақырымға дейінгі көлдер, пайдалану қорлары тәулігіне бір мыңнан он мың текше метрге дейінгі жерасты суларының кен орындары);

3) ірі (ұзындығы сегіз жүзден мың километрге дейінгі өзендер, ауданы жүзден мың шаршы шақырымға дейінгі көлдер, пайдалану қорлары тәулігіне он мыңнан жүз мың текше метрге дейінгі жерасты суларының кен орындары);

4) аса ірі (ұзындығы мың шақырымнан асатын өзендер, ауданы мың шаршы шақырымнан асатын көлдер, пайдалану қорлары тәулігіне жүз мың текше метрден асатын жерасты суларының кен орындары) түрлерге бөлінеді.

7. Ерекше пайдалану шарттарының белгісі бойынша (шаруашылық қызмет режимі):

1) ерекше қорғалатын табиғи аумақтардың су объектілері;

2) ерекше мемлекеттік маңызы бар су объектілері деп бөлінеді.

8. Егер Қазақстан Республикасының заңнамасында өзгеше көзделмесе, барлық су объектілері ортақ пайдаланылатын объектілер болып табылады.
14-бап. Су пайдалану құқығы және оның түрлері 

1. Су қатынастары субъектілерінің су ресурстарын алу және (немесе) жеке немесе кәсіпкерлік мақсаттарда пайдалану бойынша қызметі, сондай-ақ табиғат қорғау үшін су жіберуді жүзеге асыру су пайдалану болып табылады.

2. Субъектілер шеңбері бойынша:

1) ортақ су пайдалану құқығы;

2) арнайы су пайдалану құқығы;

3) бірлесіп немесе оқшауланған су пайдалану құқығы болып бөлінеді.

Ортақ су пайдалану құқығы адам туылған сәттен бастап туындайды және оны қандай да бір себептермен иеліктен шығаруға немесе тоқтатуға болмайды.

Арнайы су пайдалану құқығы осы Кодекстің 5-тарауының 
4-параграфымен реттелетін арнайы су пайдалануға рұқсат алынған күннен бастап туындайды.

Бірлескен немесе оқшауланған су пайдалану құқығы су объектісі бірлескен немесе оқшауланған су пайдалануға берілген күннен бастап туындайды.

3. Егер осы Кодексте және Қазақстан Республикасының басқа да заңнамалық актілерінде өзгеше көзделмесе, әрбір адамның демалысқа, туризмге, әуесқойлық (спорттық) балық аулауға және шаруашылық немесе кәсіпкерлік қызметті жүзеге асыруды көздемейтін бос уақыт пен рекреацияның өзге де нысандарына жеке қажеттіліктерін қанағаттандыру үшін ортақ су пайдалануға құқығы бар.

Осы Кодексте көзделген жағдайларды қоспағанда, жеке және заңды тұлғалардың халықтың ортақ су пайдаланатын су объектілеріне кіруін тосқауылдар, күзет пункттерін, тыйым салатын белгілерді орнату жолымен шектеуге тыйым салынады.

4. Мемлекеттік органдар мемлекеттің ұлттық қауіпсіздігі мен қорғанысын, халықтың денсаулығын, қоршаған ортаны, тарихи-мәдени мұраны қорғауды қамтамасыз ету мақсатында, сондай-ақ су аз жылдары және табиғи және техногендік сипаттағы төтенше жағдайлар кезінде ортақ су пайдалануды шектеуі немесе тыйым салуы мүмкін.

Шектеулер мен тыйым салулар туралы ақпарат бұқаралық ақпарат құралдарында жариялануға тиіс және су объектілерінің жағалауларында арнайы ақпараттық белгілерді орнату арқылы танысуға қолжетімді болуға тиіс.

5. Пайда болу негіздері бойынша:

1) бастапқы су пайдалану құқығы;

2) қайталама су пайдалану құқығы болып бөлінеді.

Ортақ, бірлесіп, оқшауланған және арнайы су пайдалану бастапқы су пайдалану болып табылады.

Су пайдаланушыларға су беру бойынша жасалған шарттар негізінде басқа су пайдаланушылардан су алатын жеке және заңды тұлғалардың су пайдалануы қайталама су пайдалану болып табылады.

6. Қайталама су пайдалануға арналған шартта арнайы су пайдалануға арналған рұқсатта көрсетілген көлемдері ескеріле отырып, су пайдаланудың мақсаты мен негізгі талаптары көрсетіледі.

15-бап. Су пайдаланушылардың құқықтары мен міндеттері 

1. Су пайдаланушылардың:

1) суға әділ және теңдей қол жеткізуге;

2) мемлекеттік органдардан, ұйымдардан және үшінші тұлғалардан өз құқықтары мен заңды мүдделерінің сақталуын талап етуге;

3) Қазақстан Республикасының заңнамасына сәйкес өздерінің қызметін жүзеге асыру үшін қажетті су қорының жай-күйі туралы ақпаратқа белгіленген тәртіппен қол жеткізуге;

4) су объектісінен алынатын судың сапасы мен мөлшерін тексеруге;

5) су қорын қорғау және пайдалану жөніндегі міндеттерді шешуге қатысу үшін қоғамдық бірлестіктер құруға;

6) тиісті су шаруашылығы бассейндерінің бассейндік кеңестерінің жұмысына қатысуға;

7) су қорын қорғау және пайдалану саласындағы өзінің құқықтары мен заңды мүдделерін қорғауға;

8) су қорын қорғау және пайдалану саласындағы заңнамалық актілерде көзделген өзге де құқықтарды жүзеге асыруға құқығы бар.

2. Су пайдаланушылар:

1) су ресурстарын ұтымды пайдалануға, су шығынын азайтуға шаралар қолдануға;

2) су объектілері мен су шаруашылығы құрылысжайларына ұқыпты қарауға, оларға зиян келтіруге жол бермеуге;

3) белгіленген лимиттерді, рұқсат етілген көлемдер мен су пайдалану жоспарларын сақтауға;

4) басқа су пайдаланушылар мен табиғат пайдаланушылардың құқықтары мен мүдделерінің бұзылуына жол бермеуге;

5) судың жай-күйіне әсер ететін су шаруашылығы құрылысжайлары мен техникалық құрылғыларды жарамды күйде ұстауға, олардың пайдаланылу сапасын жақсартуға, су ресурстарын пайдалану есебін жүргізуге, су тартқышты, су шаруашылығы құрылысжайларының су шығарғыштарын және сарқынды және коллекторлық сулардың ағызу құрылыстарын өлшеу құралдарымен және су өлшеу аспаптарымен жабдықтауға;

6) су қорғау іс-шараларын жүзеге асыруға;

7) арнайы су пайдалануға рұқсатпен айқындалған су пайдалану шарттарын, сондай-ақ бақылаушы органдардың нұсқамаларын белгіленген мерзімдерде толық көлемде орындауға;

8) мұнайдың авариялық төгілуін жою кезінде түсетін ластаушы заттарды қоспағанда, белгіленген нормативтерден асатын зиянды заттардың төгілуіне жол бермеуге;

9) Қазақстан Республикасының заңнамасында белгіленген нысан бойынша су ресурстарын пайдалану туралы дұрыс және толық ақпаратты мемлекеттік органдарға уақтылы ұсынуға міндетті. Су пайдаланушы өнеркәсіптік су тұтынушыларға су беру бойынша қызметтер көрсеткен жағдайда су ресурстарын пайдалану туралы ақпаратта суды өнеркәсіптік пайдалану, айналымдағы және қайта пайдалану көлемі бойынша мәліметтер көрсетіледі;

10) су үнемдеу технологияларын, суарудың прогрессивті техникасын, сумен жабдықтаудың айналымды және қайталама жүйелерін ендіруге шаралар қабылдауға, судың өнімсіз ысыраптарының көлемін азайтуға;

11) жерүсті және жерасты суларын жинау алаңының ластануына жол бермеуге;

12) су объектілерінің су қорғау аймақтарының аумағында шаруашылық және өзге де қызметтің белгіленген режимінің сақталуын қамтамасыз етуге;

13) егер осы Кодексте өзгеше көзделмесе, ауызсумен жабдықтауға байланысты емес мақсаттар үшін ауызсу сапасындағы жерасты суларын пайдалануға жол бермеуге;

14) Қазақстан Республикасының азаматтық қорғау туралы заңнамасында белгіленген талаптарды су объектілерінде және су шаруашылығы құрылысжайларында сақтауға;

15) су объектілері мен су шаруашылығы құрылысжайларында жеке тұлғалардың қауіпсіздігін қамтамасыз етуге;

16) азаматтық қорғау саласындағы уәкілетті органның аумақтық бөлімшелеріне және облыстың (республикалық маңызы бар қаланың, астананың) жергілікті атқарушы органдарына барлық авариялық жағдайлар және су пайдаланудың технологиялық режимінің бұзылуы туралы дереу хабарлауға, сондай-ақ су объектілеріне зиянды болғызбау бойынша шаралар қолдануға;

17) су пайдаланғаны үшін төлемдерді уақтылы жүзеге асыруға;

18) су қорын пайдалану және қорғау, сумен жабдықтау және су бұру саласындағы заңнамалық актілерде көзделген басқа да міндеттерді орындауға міндетті.

16-бап. Су сервитуты

1. Су сервитуты деп су объектісін шектеулі нысаналы пайдалану құқығы түсініледі. Су сервитуты жария немесе жеке болуы мүмкін.

2. Жалпыға ортақ пайдаланылатын су объектілерін кез келген адам пайдалана алады, бұл жағдайда жария су сервитуты су объектісін пайдалану құқығының ажырамас бөлігі болып табылады.

3. Жария және жеке су сервитуты:

1) құрылысжайларды, техникалық құралдар мен құрылғыларды қолданбай су алу;

2) малды суару;

3) балық шаруашылығын, спорттық және әуесқой балық шауашылығын жүргізу;

4) рекреация;
5) су объектілерін паромдар, қайықтар және басқа да шағын көлемді кемелер үшін су жолдары ретінде пайдалану мақсаттарында белгіленуі мүмкін.
Жеке су сервитуты мемлекеттік су сервитутымен бірдей негізде белгіленеді, сондай-ақ шарт немесе сот шешімі негізінде белгіленуі мүмкін.

5. Су сервитутын жүзеге асыру үшін арнайы су пайдалануға рұқсат алу талап етілмейді.

6. Іргелес жер учаскелерінде су объектісіне өту немесе оған бару мақсаттары үшін Қазақстан Республикасының жер заңнамасына сәйкес жер сервитуты белгіленуі мүмкін.

3-бөлім. Су қорын қорғау және пайдалану саласындағы мемлекеттік реттеу
4-тарау. Су қорын мемлекеттік басқару

17-бап. Су қорын қорғау және пайдалану саласындағы мемлекеттік басқару

1. Су қорын қорғау және пайдалану саласындағы мемлекеттік басқаруды Қазақстан Республикасының Президенті, Қазақстан Республикасының Үкіметі, уәкілетті орган, уәкілетті органның ведомствосы және оның су қорын қорғау және пайдалану саласындағы бассейндік инспекциялары, жер қойнауын зерттеу жөніндегі уәкілетті орган, тұрғын үй-шаруашылық саласындағы уәкілетті орган, облыстардың, (республикалық маңызы бар қалалардың, астананың) жергілікті өкілді және атқарушы органдары Конституцияда, осы Кодекспен, Қазақстан Республикасының өзге де заңдарында, Қазақстан Республикасы Президентінің және Қазақстан Республикасы Үкіметінің актілерінде белгіленген өз құзыреті шегінде жүзеге асырады.

2. Су қорын қорғау және пайдалану саласындағы басқару оның кешенділігі мен бағыныстылығы ескеріле отырып, мынадай:

1) мемлекетаралық;

2) мемлекеттік;

3) бассейндік;

4) аумақтық деңгейлерге бөлінеді.

3. Қазақстан Республикасының аумағында гидрографиялық қағидат бойынша су шаруашылығы бассейндері болып бөлінеді.
4. Мемлекеттік органдар су қорын қорғау және пайдалану жөніндегі іс шараларды жүзеге асыру үшін жұртшылықты тартуы мүмкін.

18-бап. Қазақстан Республикасы Үкіметінің құзыреті

Қазақстан Республикасының Үкіметі:

1) Су ресурстарын интеграцияланған басқарудың бас жоспарын бекітеді;

2) республикалық меншіктегі су шаруашылығы құрылысжайларын сумен жабдықтау және су бұру жүйелерін басқаруды ұйымдастырады;

3) ерекше мемлекеттік маңызы бар су объектілерінің тізбесін және олардағы шаруашылық қызмет режимдерін бекітеді;

4) осы Кодексте көзделген мақсаттар мен міндеттерді іске асыру үшін су қорын қорғау және пайдалану саласындағы өзге де заңға тәуелді нормативтік құқықтық актілерді бекітеді.

19-бап. Қазақстанның Су кеңесі 

1. Қазақстанның Су кеңесі (бұдан әрі – Су кеңесі) Қазақстан Республикасының Үкіметі жанындағы консультациялық-кеңесші орган болып табылады. Су кеңесінің қызметі туралы ережені және оның құрамын Қазақстан Республикасының Премьер-Министрі бекітеді.

2.  Су кеңесінің міндеті мынадай мәселелер:

1) су қорын қорғау және пайдалану саласындағы мемлекеттік саясат;

2) шекаралас елдермен трансшекаралық су объектілері мен гидротехникалық құрылысжайларды бірлесіп пайдалану жөніндегі өзара
іс-қимыл;

3) өңірлер мен экономика салалары арасындағы су бөлу;

4) су қорын қорғау және пайдалану саласындағы іс-шаралар мен жобаларды басымдықпен қаржыландыру;

5) мемлекеттік-жекешелік әріптестік шеңберінде сумен қамтамасыз ету жөніндегі ірі инвестициялық жобаларды немесе су қорын қорғау және пайдалану саласындағы өзге де жобалар бойынша ұсынымдар мен ұсыныстар әзірлеу болып табылады.

3. Су кеңесінің жұмыс органы уәкілетті орган болып табылады. 

4. Уәкілеттік органдар су қорының пайдалану және қорғау мәселерін шешу кезінде су кеңесінің шешімдерін ескереді.
20-бап. Уәкілетті органның құзыреті

1. Уәкілетті орган:

1) су қорын қорғау және пайдалану ирригация және гидротехникалық құрылысжайлардың қауіпсіздігі саласындағы мемлекеттік саясатты қалыптастырады және іске асырады;

2) өз құзыреті шегінде трансшекаралық су объектілері мен мемлекетаралық пайдаланылудағы су шаруашылығы құрылысжайларын қорғау және бірлесіп пайдалану мәселелері бойынша халықаралық ынтымақтастықты, тараптардың халықаралық шарттарды орындауын бақылауды жүзеге асырады;
3) мыналарды:

су тұтыну мен су бұрудың үлестік нормаларын;

жерүсті және жерасты су объектілерінің сарқылуы мен ластануын болдырмау үшін жеке және заңды тұлғалармен жүргізілетін су қорғау
іс-шараларын;

жерүсті және жерасты суларының жай-күйіне әсер ететін объектілерді салуды, реконструкциялауды (кеңейту, жаңғырту, техникалық қайта жарақтандыру, қайта бейіндеу), пайдалануды, консервациялауды, жоюды (кәдеге жаратуды) келіседі;

4) мүдделі жеке және заңды тұлғалардың су ресурстарының ұлттық ақпараттық жүйесіндегі және мемлекеттік су кадастрындағы жалпыға қолжетімді ақпаратқа қол жеткізуін қамтамасыз етеді;

5) республикалық меншіктегі су шаруашылығы және гидротехникалық құрылысжайларын пайдалануды және дамытуды ұйымдастырады;
6) айрықша мемлекеттік маңызы бар старатегиялық су объектілерінің тізбесін әзірлейді;
7) су объектілеріндегі жерүсті және жерасты мемлекеттік мониторингін және мемлекеттік су кадастрын жүргізуді жүзеге асырады;

8) иесіз қалған гидрогеологиялық, оның ішіңде өздігінен ағатын ұңғымаларын жоюды ұйымдастырады;

9) елді мекендер үшін жерасты суларына іздеу-барлау жұмыстарын ұйымдастырады және өткізеді;

10) суармалы жерлердің жай-күйі және мониторингті мелиоративтік бағалауды жүргізуді ұйымдастырады;
11) су қорын қорғау және пайдалану саласында мемлекеттік бақылау мен қадағалаудың жүзеге асырылуын үйлестіреді; 
12) Қазақстан Республикасының Әкімшілік құқық бұзушылықтар туралы заңнамасына сәйкес су қорын қорғау және пайдалану саласындағы әкімшілік құқық бұзушылық туралы істерді қарайды және қарауға қатысады;
13) өз құзыреті шегінде осы Кодексте көзделген мақсаттар мен міндеттерді іске асыру үшін су қорын қорғау және пайдалану және бөгеттердің қауіпсіздігі саласындағы заңға тәуелді нормативтік құқықтық актілерді әзірлейді және бекітеді;
14) бассейндік кеңестердің қызметіне басшылық жасайды, бассейндік кеңестердің өткізілген отырыстары және олардың ұсыныстары туралы ақпаратты интернет ресурстарға орналастырады;
15) осы Кодексте, Қазақстан Республикасының өзге де заңдарында, Қазақстан Республикасы Президентінің және Қазақстан Республикасы Үкіметінің актілерінде көзделген өзге де өкілеттіктерді жүзеге асырады;

2. Уәкілетті органның ведомствосы өз қызметін уәкілетті орган белгілеген құзыреті шегінде жүзеге асырады.
21-бап. Су қорын қорғау және пайдалану саласындағы бассейндік су инспекциясының міндеттері мен функциялары
1. Су ресурстарын пайдалануды қорғау және реттеу жөніндегі бассейндік инспекциялар (бұдан әрі – бассейндік инспекциялар) – негізгі міндеті тиісті бассейн аумағында су қорын қорғау және пайдалану саласында мемлекеттік басқаруды жүзеге асыру болып табылатын, облыстарда бөлімдері бар уәкілетті органның аумақтық аралық бөлімшелері (екі және одан көп облыстың аумағында қызметі жүзеге асырылатын және өкілеттіктері таралатын).
2. Бассейндік су инспекциясы уәкілетті органның құзыреті шеңберінде бақылау  және іске асыру функцияларын жүзеге асырады.
22-бап. Өзге де уәкілетті органдардың құзыреті

1. Жер қойнауын зерттеу жөніндегі уәкілетті орган:
1) жерасты су объектілерін мемлекеттік геологиялық зерттеуді ұйымдастырады және жүргізеді;

2) тәуелсіз сарапшыларды тарта отырып, жерасты суларының кен орындары мен учаскелерінің қорларына мемлекеттік сараптама, сондай-ақ жер қойнауы кеңістігін пайдалану бойынша геологиялық есеп-қисап жүргізуді ұйымдастырады;

3) жерасты суларын зерттеу саласында жобалау, іздестіру, қолданбалы ғылыми-зерттеу және ғылыми-техникалық жұмыстар жүргізуді ұйымдастырады;

4) мыналарды:

жерасты суларының кен орындарын (учаскелерін, су жинағыштарын) өнеркәсіптік игеру жобаларын;

арнайы су пайдалануға рұқсат беру кезінде жерасты және жерүсті суларын алу және пайдалану шарттарын келісуді жүзеге асырады;

5) су объектілерінде, су қорғау аймақтары мен белдеулерінде құрылыс қызметіне, орман өсіруге, жер қойнауын пайдалану жөніндегі операцияларға, ұңғымаларды бұрғылауға, жерүсті су объектілерін санациялауға, балық шаруашылығы мелиорациясына, ауыл шаруашылығы және өзге де жұмыстарға байланысты жұмыстарды жүргізуге арналған құжаттардың жобаларын келісу кезінде гидрогеологиялық ұңғымаларды бұрғылауға қорытындылар береді;

6) өз құзыреті шегінде жерасты суларын зерделеу, есепке алу, қорғау және пайдалану бөлігінде заңға тәуелді нормативтік құқықтық актілерді әзірлейді және бекітеді;

7) осы Кодексте және Қазақстан Республикасының заңнамасында көзделген өзге де функцияларды жүзеге асырады.

2. Тұрғын үй-коммуналдық шаруашылық саласындағы уәкілетті орган:

1) елді мекендерді сумен жабдықтау және су бұру саласындағы мемлекеттік саясатты қалыптастырады және іске асырады;

2) мемлекеттік меншіктегі елді мекендердің сумен жабдықтау және су бұру жүйелерін пайдалануға беруді және дамытуды ұйымдастырады;

3) коммуналық меншіктегі елді мекендерді сумен жабдықтау және су бұру жүйелерін басқару, пайдалану мен дамыту кезінде, орталық мемлекеттік органдар мен облыстардың, республикалық маңызы бар қалалардың, астананың жергілікті атқарушы органдарының қызметін үйлестіруді жүзеге асырады;

4) елді мекендердің сумен жабдықтау және су бұру жүйелерін салуды, реконструкциялауды және жаңғыртуды кредиттеу мен субсидиялауды жүзеге асырады;

5) елді мекендерде қолданыстағы активтерді кеңейту, жаңғырту, реконструкциялау, жаңарту, қолдау және жаңа активтер құру жөніндегі жобаларды іске асыру үшін тартылған халықаралық қаржы ұйымдарының қарыздарын өтеуге және оларға қызмет көрсетуге сумен жабдықтау және су бұру ұйымдарының шығындарын субсидиялау кезінде облыстардың, республикалық маңызы бар қалалардың, астананың жергілікті атқарушы органдарын үйлестіруді жүзеге асырады;

6) өз құзыреті шегінде елді мекендерді сумен жабдықтау және су бұру саласындағы заңға тәуелді нормативтік құқықтық актілерді әзірлейді және бекітеді;

7) осы Кодексте, Қазақстан Республикасының өзге де заңдарында, Қазақстан Республикасы Президентінің және Қазақстан Республикасы Үкіметінің актілерінде көзделген өзге де өкілеттіктерді жүзеге асырады.

3. Халықтың санитариялық-эпидемиологиялық саламаттылығы саласындағы уәкілетті орган су объектілерін халықты ауызсумен қамтамасыз етудің резервтік көздеріне жатқызу қағидаларын және олардың жай-күйін қорғау мен бақылау режимін әзірлейді және бекітеді.

4. Қоршаған ортаны қорғау саласындағы уәкілетті орган өз құзыреті шегінде жерүсті және жерасты суларының сапасын бақылауды жүзеге асырады.

23-бап. Облыстардың, республикалық маңызы бар қалалардың, астананың жергілікті өкілдік органдарының құзыреті

1. Облыстардың, республикалық маңызы бар қалалардың, астананың жергілікті өкілді органдары:

1) жерүсті және жерасты көздерінің су ресурстарын пайдаланғаны үшін төлемақы мөлшерлемелерін жыл сайын бекітеді;

2) уәкілетті орган бекіткен үлгілік қағидалар негізінде өңірлік жағдайлардың ерекшеліктерін ескере отырып, ортақ су пайдалану қағидаларын бекітеді;

3) уәкілетті органмен келісім бойынша коммуналдық меншіктегі су шаруашылығы құрылысжайларын жалдауға және сенімгерлік басқаруға беру қағидаларын бекітеді;

4) облыстар, республикалық маңызы бар қалалар, астана шегінде су қорын қорғау жөніндегі іс-шаралар жоспарын бекітеді;

5) бассейндік кеңестің жұмысына қатысады;

6) нөсерлі кәріз жүйесі арқылы елді мекендердің және өнеркәсіптік кәсіпорындардың аумақтарынан ағатын жаңбыр, еріген, инфильтрациялық, суарып жуатын, дренажды суларды бұру және тазарту жөніндегі қызметтердің құнын бекітеді;

7) жергілікті атқарушы органдардың сумен жабдықтау және (немесе) су бұру жөніндегі ұйымдарға ауызсуды өрт сөндіруге пайдалану кезіндегі шығындарды және нөсерлі кәріз жүйесі арқылы елді мекендер мен өнеркәсіптік кәсіпорындардың аумақтарынан ағатын жаңбыр, еріген, инфильтрациялық, суару жуу, дренаждық суларды бұру және тазарту жөніндегі шығындарды өтеуге арналған шығыстарын бекітеді;
8) Қазақстан Республикасының заңнамасында көзделген өзге де өкілеттіктерді жүзеге асырады. 

2. Облыстардың жергілікті өкілді органдары тұрғын үй-коммуналдық шаруашылық саласындағы уәкілетті орган бекіткен тізбе бойынша халыққа берілген ауызсудың бір текше метрі үшін төлемақы мөлшерін бекітеді.

24-бап. Облыстардың, республикалық маңызы бар қалалардың, астананың, аудандардың, облыстық маңызы бар қалалардың жергілікті атқарушы органдарының құзыреті

1. Облыстардың, республикалық маңызы бар қалалардың, астананың жергілікті атқарушы органдары:

1) өз құзыреті шегінде су қорын қорғау және пайдалану, елді мекендерді сумен жабдықтау және су бұру саласындағы мемлекеттік саясатты іске асыруға қатысады;

2) коммуналдық меншіктегі су шаруашылығын басқаруды ұйымдастырады, оларды техникалық жарамды жай-күйінде ұстап тұру жөніндегі шараларды жүзеге асырады;

3) жыл сайын жерүсті және жерасты көздерінің су ресурстарын пайдаланғаны үшін төлемақы мөлшерлемелерін айқындайды;

4) Мемлекеттік жоспарлау жүйесі құжаттарының құрамында су қорын қорғау, су ресурстарын пайдалану, су қорын қорғау мен пайдаланудың бассейндік жоспарларын іске асыруда су шаруашылығы және гидротехникалық құрылысжайларды дамыту жөніндегі іс-шараларды көздейді және іске асырады;

5) бассейндік кеңестердің жұмысына қатысады, бассейндік кеңестердің қарауына су қорын қорғау және пайдалану, елді мекендерді сумен жабдықтау, су бұру бойынша ұсыныстар енгізеді;

6) бассейндік кеңестердің ұсынымдарын орындау бойынша шаралар қолданады;

7) жерүсті су объектілерін санациялау жөніндегі жұмыстарды ұйымдастырады;

8) өз құзыреті шегінде климаттың өзгеруіне осалдығын бағалауды жүргізеді;

9) өз құзыреті шегінде климаттың өзгеруіне бейімделу жөніндегі басымдықтар мен шараларды айқындайды, олардың іске асырылуын жүзеге асырады;

10) өз құзыреті шегінде айқындалған климаттың өзгеруіне бейімделу жөніндегі шаралардың тиімділігіне мониторинг пен бағалауды жүзеге асырады және мониторинг пен бағалау нәтижелері негізінде осы шараларды түзетеді;

11) халықты су қорын қорғау жұмысы, елді мекендердің коммуналдық меншіктегі су шаруашылығы және гидротехникалық құрылысжайлары мен сумен жабдықтау және су бұру жүйелерінің техникалық жай-күйі туралы хабардар етеді;

12) тиісті әкімшілік-аумақтық бірліктердегі елді мекендерде сумен жабдықтауды және су бұруды ұйымдастырады, елді мекен аумағында орталықтандырылған сумен жабдықтау болмаған жағдайда, су тасымалдауды, ауызсу тарату пункттерін, блок-модульдер кешенін пайдалана отырып, орталықтандырылмаған сумен жабдықтауды ұйымдастырады;

13) уәкілетті органмен келісім бойынша ауызсумен жабдықтаудың резервтік көздерін айқындайды;

14) су ағызатын кәріз жүйесі арқылы елді мекендер мен өнеркәсіптік кәсіпорындардың аумақтарынан ағатын жаңбыр суын, еріген, инфильтрациялық, суару-жуу, дренаждық суларды бұру және тазарту бойынша көрсетілетін қызметтер құнының мөлшерін айқындайды;

15) сумен жабдықтау және су бұру ұйымдарының елді мекендерде қолданыстағы активтерді кеңейту, жаңғырту, реконструкциялау, жаңарту, күтіп ұстау және жаңа активтер құру жөніндегі жобаларды іске асыру үшін тартылған халықаралық қаржы ұйымдарының қарыздарын өтеуге және оларға қызмет көрсетуге арналған шығындарын субсидиялайды;

16) елді мекендердің сумен жабдықтау және су бұру жүйелерін салу, жаңғырту, цифрландыру, автоматтандыру және реконструкциялау жөніндегі іс-шараларды іске асыруды қамтамасыз етеді;

17) өз құзыреті шегінде Қазақстан Республикасы су заңнамасының мақсаттары мен міндеттерін іске асыру үшін заңға тәуелді нормативтік құқықтық актілерді әзірлейді және бекітеді;

18) Қазақстан Республикасының заңнамасында көзделген өзге де өкілеттіктерді жүзеге асырады.

2. Облыстардың жергілікті атқарушы органдары:

1) ауызсумен жабдықтаудың баламасыз көздері болып табылатын ерекше маңызды топтық және жергілікті сумен жабдықтау жүйелерінен халыққа жеткізілетін ауызсудың бір текше метр үшін төлем мөлшерін есептеу әдістемесіне сәйкес уәкілетті орган немесе облыстық жергілікті атқарушы органдары бекіткен табиғи монополиялар саласындағы басшылық жасайтын уәкілетті органның келісілген тізбесіне сәйкес ауызсумен жабдықтаудың баламасыз көздері болып табылатын ерекше маңызды топтық және жергілікті сумен жабдықтау жүйелерінен халыққа жеткізілетін ауызсудың бір текше метр үшін төлем мөлшерін әзірлейді;
2) халыққа ауызсу беру бойынша көрсетілетін қызметтердің құнын субсидиялау жөніндегі іс-шараларды іске асырады.

3. Аудандардың, облыстық маңызы бар қалалардың жергілікті атқарушы органдары:

1) коммуналдық меншіктегі су шаруашылығы құрылысжайларының, сондай-ақ тиісті аумақтағы иесіз су шаруашылығы құрылысжайларының есебін жүргізеді;

2) иесіз гидротехникалық құрылысжайларды мемлекеттік меншікке айналдыру жөніндегі Қазақстан Республикасының азаматтық заңнамасында көзделген рәсімдерді жүргізеді;

3) уәкілетті орган айқындаған тәртіппен конкурстық негізде су объектілерін оқшау немесе бірлесіп пайдалануға береді;

4) бассейндік инспекциялармен келісім бойынша су қорғау аймақтарын, белдеулерін және оларды шаруашылыққа пайдалану режимін белгілейді;

5) тиісті аумақтардағы бөгеттердің қауіпсіздігін қамтамасыз ету бойынша шаралар қолданады;

6) су объектілерінде, су шаруашылығы және гидротехникалық құрылысжайларда, елді мекендердің сумен жабдықтау және су бұру жүйелерінде төтенше жағдайлардың салдарын жою жөніндегі іс-шараларды ұйымдастырады;

7) халықтың санитариялық-эпидемиологиялық саламаттылығы саласындағы мемлекеттік органның аумақтық бөлімшелерімен келісім бойынша ауызсумен жабдықтау көздерін санитариялық қорғау аймақтарын (ауызсу мақсаттары үшін су алу орындарын) белгілейді;

8) тиісті аумақтарда елді мекендерді сумен жабдықтау және су бұру жүйелерінің қауіпсіздігін қамтамасыз етеді;

5-тарау. Су қорын қорғау және пайдалану саласындағы 

мемлекеттік реттеу, бақылау және қадағалау
1-параграф. Мемлекеттік жоспарлау
25-бап. Су ресурстарын интеграцияланған басқарудың бас жоспары

1. Су ресурстарын интеграцияланған басқарудың бас жоспары (бұдан әрі – Бас жоспар) – сумен қамтамасыз ету болжамдарын негізге ала отырып, су қауіпсіздігін қамтамасыз ету жөніндегі мақсаттарды, міндеттер мен тәсілдерді айқындайтын құжат.

2. Бас жоспар:

1) ағымдағы және болжанып отырған әлеуметтік-экономикалық, демографиялық, экологиялық, климаттық және өзге де жағдайды ескеріп, су ресурстарын, оның ішінде трансшекаралық ресурстарды бағалау мен болжауды және пайдалануды;

2) Қазақстан Республикасының су шаруашылығы балансын;

3) экономика салаларында суды пайдаланудың экологиялық және әлеуметтік-экономикалық индикаторларын, оның ішінде судың экономикалық өнімділігін;

4) Қазақстан Республикасында одан әрі мемлекеттік жоспарлау үшін экологиялық, әлеуметтік-экономикалық және ғылыми негізделген қорытындылар мен ұсынымдарды қамтиды.

3. Сумен қамтамасыз ету болжамдары мен ықтимал су пайдалану бөлігінде Бас жоспардың қорытындылары мен ұсынымдарын, Қазақстан Республикасының ұлттық даму жоспарын, Қазақстан Республикасының Ұлттық қауіпсіздік стратегиясын, елдің аумақтық даму жоспарын, салаларды дамыту тұжырымдамаларын, ұлттық жобаларды, мемлекеттік органдардың даму жоспарларын, облыстың, республикалық маңызы бар қаланың, астананың даму жоспарларын, ұлттық басқарушы холдингтердің, ұлттық холдингтер мен ұлттық компаниялардың даму жоспарларын әзірлеу кезінде назарға алынады.

4. Бас жоспарды әзірлеу тәртібін уәкілетті орган бекітеді.

5. Бас жоспар 20-25 жылға ұзақ мерзімді кезеңге республикалық бюджеттің есебінен әзірленеді және оны Қазақстан Республикасының Үкіметі бекітеді. 
26-бап. Су ресурстарын қорғау мен пайдаланудың бассейндік жоспары

1. Су ресурстарын қорғау мен пайдаланудың бассейндік жоспары (бұдан әрі – бассейндік жоспар) – су ресурстарын қорғау, қоршаған ортаның, халықтың және экономика салаларының перспективалық қажеттіліктерін қанағаттандыру, сондай-ақ тиісті су шаруашылығы бассейнінің аумағындағы сулардың зиянды әсерін болғызбау үшін негізгі іс-шараларды айқындайтын құжат.

2. Бассейндік жоспар ортақ бассейндік мақсаттарды айқындайды және:

1) су ресурстарын, оның ішінде трансшекаралық ресурстарды бағалауды және болжауды, оларды ағымдағы және болжамды әлеуметтік-экономикалық, демографиялық, экологиялық, климаттық және өзге де жағдайды ескере отырып, пайдалануды;

2) тиісті бассейннің су шаруашылығы балансын;

3) трансшекаралық су объектілері бойынша мәселелерді шешуді;

4) су шаруашылығы инфрақұрылымын жаңғырту жөніндегі шараларды;

5) су ресурстарын және сумен қамтамасыз етудің балама көздерін пайдаланудың тұрақты тетігін дамыту жөніндегі шараларды;

6) сулардың зиянды әсерінің алдын алу бойынша шараларды;

7) су қорын қорғау және пайдалану мәселелері жөніндегі өзге де мәліметтерді қамтуға тиіс.

3. Бассейндік жоспарда көзделген іс-шаралар:

1) су шаруашылығы бассейнін тұрақты дамытудың негізі ретінде экологиялық жүйелерді сақтауға;

2) қолда бар озық технологияларды қолдану негізінде жерүсті және жерасты су ресурстарын үнемді және кешенді пайдалануға;

3) экономика салаларында су ресурстарының қайтарымсыз ысырабын және тазартылмаған сарқынды суларды ағызу көлемдерін қысқартуға бағытталуға тиіс.

4. Бассейндік жоспарларды әзірлеу тәртібін уәкілетті орган бекітеді.

5. Бассейндік жоспар 20-25 жылға ұзақ мерзімді кезеңге республикалық бюджет есебінен әзірленеді және оны уәкілеттік орган бекітеді.
27-бап. Су шаруашылығы баланстары

1. Су шаруашылығы балансы – белгілі бір объект үшін белгілі бір уақыт кезеңінде су ресурстарының болуы мен пайдаланылуы арасындағы арақатынасты көрсететін құжат.

Су объектісі немесе оның учаскелері, әкімшілік-аумақтық бірлік, су шаруашылығы бассейні, Қазақстан Республикасы су шаруашылығы балансының объектілері болып табылады.

2. Су шаруашылығы баланстарының түрлері:

1) өткен есепті кезеңдегі деректер бойынша жасалатын және су шаруашылығы жағдайын талдауға арналған есепті баланс;

2) Бас жоспарды және бассейндік жоспарды әзірлеуге арналған перспективалы баланс.

28-бап. Су ресурстары туралы ұлттық ақпараттық есеп 

1. Су ресурстарын пайдалану туралы ұлттық ақпараттық есеп (бұдан әрі - Ұлттық есеп) Қазақстан Республикасының су қорының жай-күйі, қорғалуы және пайдаланылуы туралы өткен күнтізбелік жылдағы талдамалық есеп болып табылады.

2. Ұлттық есепте мынадай:

1) су шаруашылығы балансының кіріс және шығыс бөліктерінің қысқаша сипаттамасы бар негізгі өзендердің сулылығы, трансшекаралық және өңірлік деңгейде су режимін реттеу жөнінде қабылданған шаралар туралы;

2) су шаруашылығы бассейндері, өңірлер және экономика салалары бөлінісінде су ресурстарын пайдалануды талдау;

3) су объектілерінде, оның ішінде мемлекетаралық объектілерде орналасқан су шаруашылығы және гидротехникалық құрылысжайлардың саны мен жай-күйі;

4) су қорын қорғау бойынша іске асырылған іс-шаралар;

5) су қорын қорғау және пайдалану, су шаруашылығын дамыту саласындағы инвестициялық жобаларды іске асыру, сондай-ақ қолда бар озық технологияларды енгізу туралы мәліметтер;

6) су қорын қорғау және пайдалану саласындағы өзге де мәліметтер көрсетіледі.

3. Орталық мемлекеттік органдар мен жергілікті атқарушы органдар уәкілетті органның сұрау салуы бойынша қажетті мәліметтерді есепті жылдан кейінгі жылдың 1 наурызына дейін ұсынады.

4. Ұлттық есеп жыл сайын 1 мамырдан кешіктірілмей уәкілетті органның интернет ресурстарында жарияланады. 

29-бап. Су ресурстарының ұлттық ақпараттық жүйесі

1. Су ресурстарының ұлттық ақпараттық жүйесі су қорын қорғау және пайдалану саласындағы мемлекеттік саясатты әзірлеуді және іске асыруды ақпаратпен қамтамасыз ету, нормативтік құқықтық актілерді әзірлеу, мемлекеттік органдардың қызметін үйлестіру, халықаралық ынтымақтастықты жүзеге асыру, стратегиялық және жедел шешімдер қабылдау, сондай-ақ су пайдаланушылардың, жеке, заңды тұлғалар мен олардың бірлестіктерінің қызметін ақпараттық қамтамасыз ету үшін құрылады.

2. Су қатынастары субъектілері су ресурстарының ұлттық ақпараттық жүйесін жүргізу және өзектендіру мақсаттары үшін уәкілетті орган  белгілеген мерзімде және нысанда су объектілері, су ресурстары, су шаруашылығы және гидротехникалық құрылысжайлар туралы мәліметтерді жинауды, өңдеуді және уәкілетті органның ведомствосына беруді қамтамасыз етеді.

2-параграф. Су қорын мемлекеттік есепке алу

30-бап. Су қорын мемлекеттік есепке алу 

1. Су қорын мемлекеттік есепке алу су объектілері мен су ресурстарының мемлекеттік мониторингі, сондай-ақ ғылыми зерттеулер нәтижесінде алынған деректерді талдау негізінде жүзеге асырылады.

2. Су қорын мемлекеттік есепке алудың негізгі мақсаты Қазақстан Республикасының су қоры туралы толық және шынайы ақпаратты қалыптастыру және мүдделі субъектілерді осы ақпаратпен қамтамасыз ету болып табылады. 

3. Су қорын мемлекеттік есепке алу деректері жерүсті және жерасты су объектілерінің жай-күйін сапалық және сандық көрсеткіштері бойынша, оларды зерделеу және пайдалану дәрежесі бойынша сипаттайды.
31-бап. Су объектілері мен су ресурстарының мемлекеттік мониторингі

1. Су объектілері мен су ресурстарының мемлекеттік мониторингі қоршаған орта мен табиғи ресурстар мониторингінің бірыңғай мемлекеттік жүйесінің құрамдас бөлігі болып табылады.

2. Су объектілері мен су ресурстарының мемлекеттік мониторингі:

1) су ресурстарының саны мен сапасын есепке алу, бағалау және болжау;

2) су ресурстарын қорғау мен пайдалануды жоспарлау;

3) судың зиянды әсерінің алдын алу;

4) жылдың сулылығына және су шаруашылығы жағдайына байланысты су ресурстарын пайдалануды жедел реттеу;

5) су қорын қорғау және пайдалану жөніндегі іс-шаралардың орындалуына мемлекеттік бақылау жасау мақсатында жүргізіледі.

3. Су объектілері мен су ресурстарының мемлекеттік мониторингі:

1) жерүсті су объектілері түбінің, жағалауларының, су қорғау аймақтары мен белдеулерінің жай-күйіне;

2) жерүсті су объектілерінің су ресурстарының сандық және сапалық сипаттамаларына;

3) жерасты су объектілерінің сандық және сапалық сипаттамаларына;

4) су ресурстарының пайдаланылуына жүргізіледі.

4. Су объектiлерiнiң мемлекеттік мониторингiн уәкілетті орган қоршаған ортаны қорғау, халықтың санитариялық-эпидемиологиялық саламаттылығы, жер қойнауын зерттеу, ғарыш қызметі саласындағы, уәкілеттік органдармен, Ұлттық гидрометеорологиялық қызметпен, су шаруашылығы ұйымдарымен және су пайдаланушылармен бірлесіп, ал сел қауіпі бар аймақтарда – азаматтық қорғау саласындағы уәкілеттік органмен бiрлесiп жүзеге асырады.

5. Мемлекеттік және жеке бақылау желілерінің бақылау пункттеріндегі жүйелі байқаулардың нәтижелері, далалық зерттеулер, мұрағаттық деректер, Жерді қашықтықтан зондтау деректері, сондай-ақ су объектілері мен су ресурстарының сандық және сапалық жай-күйі туралы басқа да мәліметтер су объектілері мен су ресурстарының мониторингі үшін ақпарат көздері болып табылады.

6. Су объектілері мен су ресурстарының мемлекеттік мониторингін жүргізу тәртібін уәкілетті орган әзірлейді және бекітеді.

32-бап. Мемлекеттік су кадастры

1. Мемлекеттік су кадастры – су объектілерінің саны және жай-күйі, су ресурстарының саны, сапасы және пайдаланылуы, су шаруашылығы және гидротехникалық құрылысжайлардың саны мен жай-күйі туралы және бастапқы су пайдаланушылар туралы ресми деректердің жүйеленген жиынтығы.

Мемлекеттік су кадастрына енгізілген жерүсті су объектісінің паспорты болады, онда сандық, сапалық, техникалық, құқықтық және экономикалық көрсеткіштерді қамтитын тіркеу нөмірі, атауы және кешенді сипаттамасы көрсетіледі.

Жерасты сулары кен орындарының паспорты Қазақстан Республикасының жер қойнауы және жер қойнауын пайдалану туралы заңнамасына сәйкес әзірленеді.
2. Мемлекеттік су кадастрының деректері:

1) су қорын қорғауға және пайдалануға байланысты су шаруашылығы және гидротехникалық құрылысжайларды, көліктік, өнеркәсіптік және басқа да кәсіпорындар мен құрылысжайларды жобалау;

2) су қорғау және су шаруашылығы іс-шараларын жоспарлау;

3) инвестициялық және кәсіпкерлік қызметті жоспарлау;
4) экологиялық ағынды және су пайдалану лимиттерін айқындау;

5) су шаруашылығы баланстарын әзірлеу;

6) Бас жоспарды және бассейндік жоспарды әзірлеу;

7) мемлекеттік бақылауды жоспарлау;

8) трансшекаралық су объектілері бойынша мемлекетаралық ынтымақтастық шеңберінде халықаралық міндеттемелерді орындау кезінде қолданылады.
3. Мемлекеттік су кадастры қағаз және электрондық түрде тұрақты негізде жүргізіледі. Мемлекеттік су кадастрын жүргізу тәртібін уәкілетті орган әзірлейді және бекітеді.
4. Су қорының жерлерін Қазақстан Республикасының Жер кодексіне сәйкес басқа санаттағы жерлерге ауыстыру кезінде су объектісі жойылған жағдайда мемлекеттік су кадастрына тиісті су объектісінің жойылу себебі мен уақыты туралы ақпарат енгізіледі.
3-параграф. Мемлекеттік нормалау және сараптама

33-бап. Су қорын пайдалану және қорғау саласындағы нормалау

1. Су қорын қорғау және пайдалану саласындағы нормалаудың бірыңғай жүйесі су ресурстарының санына, суды пайдалануға, су шаруашылық және гидротехникалық құрылысжайларды пайдаланудың материалдық-техникалық қамтамасыз етілуіне қойылатын талаптарды регламенттеу, өндірістік және өзге де қызметтің су объектілеріне әсер ету шектерін реттеу мақсатында белгіленеді.

2. Су қорын қорғау және пайдалану саласындағы нормалауды уәкілетті орган және басқа да мемлекеттік органдар өз құзыреті шегінде жүзеге асырады.
34-бап. Экологиялық ағын

1. Экологиялық ағын – өзен, көл және теңіз экологиялық жүйесін сақтауға арналған және табиғатта қалдыруға жататын өзен ағынының міндетті үлесі.

2. Экологиялық ағын басымдықты және сақталуы міндетті болып табылады.

3. Экологиялық ағын әрбір өзен бассейні үшін айқындалады және жылдың сулылығына және өзен ағынының жыл ішінде бөлінуіне байланысты болады.

35-бап. Суды пайдалану лимиттері

1. Су пайдалану лимиттері – халықтың және экономика салаларының суға қажеттілігін қамтамасыз ету үшін су ресурстарын жинаудың (алудың) рұқсат етілген шекті көлемі.

2. Су пайдалану лимиттері экологиялық ағын (әлеуетті-еркін ағын) айқындалғаннан кейін қалған су көлемі шегінде есептеледі.

3. Су пайдалану лимиттері перспективалық және жедел лимиттер болып бөлінеді.

Су пайдаланудың перспективалық лимиттері су объектілері, су шаруашылығы бассейндері және облыстар, республикалық маңызы бар қалалар, астана бөлінісінде су ресурстарын интеграцияланған басқарудың ғылыми негіздемелері мен бассейндік жоспарлары негізінде перспективалы Су шаруашылығы баланстарын әзірлеу кезінде он жылдық кезеңге айқындалады және уәкілетті орган белгілейді.

Су пайдаланудың жедел лимиттері су шаруашылығы бассейнінің ішіндегі әкімшілік-аумақтық бірліктер бөлінісінде айлар бойынша бөле отырып, бассейндік су инспекциялары жыл сайын су пайдаланудың перспективалық лимиттері шеңберінде айқындайды. Суды пайдаланудың жедел лимиттері ағымдағы жылғы су болжамы, су объектілерінің экологиялық және санитариялық-эпидемиологиялық жай-күйі және бассейндік су инспекцияларының бастапқы су пайдаланушылардың өтінімдері негізінде айқындалады.

4. Су ресурстарына қажеттілік жыл сайын бастапқы су пайдаланушылардың өтінімдері негізінде қалыптастырылады.

5. Су аз болған жылы және табиғи және техногендік сипаттағы төтенше жағдайларда бассейндік су инспекциялары су пайдаланудың жедел лимиттерін түзетеді және арнайы су пайдалануға арналған рұқсаттарда айқындалған су пайдалану көлемін азайтады.

Жүргізілген түзету қорытындылары бойынша бассейндік су инспекциялары он жұмыс күні ішінде бастапқы су пайдаланушыларға арнайы су пайдалану құқығын шектеу туралы ресми хабарлама жібереді.

6. Ауызсумен жабдықтау үшін су объектісінен су алу кезінде арнайы су пайдалану құқығын шектеуге не тоқтата тұруға жатпайды.

Ауызсумен жабдықтаудан кейінгі басымдықтар суы аз жылдары кепілдендірілген қамтамасыз етуге есептелген өнеркәсіптік кәсіпорындарды сумен жабдықтау, суы аз жылдары кепілдендірілген қамтамасыз етуге есептелген суармалы егіншілік және су бойынша орташа жылы кепілдендірілген қамтамасыз етуге есептелген лиманды суару болып табылады.

36-бап. Жерүсті су объектілеріндегі су сапасын жіктеудің бірыңғай жүйесі
1. Су объектілеріндегі және (немесе) оның бөліктеріндегі су сапасын жіктеудің бірыңғай жүйесі (бұдан әрі – Жіктеудің бірыңғай жүйесі) жерүсті су объектісінің экологиялық әлеуетін сапа сыныбын және су пайдаланудың рұқсат етілген түрлерін айқындау арқылы бағалауға арналған.

2. Су объектілеріндегі және (немесе) оның бөліктеріндегі су сапасының сыныптары су құрамының сандық мәндеріне байланысты ең жақсыдан ең нашарға қарай айқындалады және су пайдаланудың рұқсат етілген жол берілген түрлерін қамтиды.

3. Су объектілеріндегі және (немесе) оның бөліктеріндегі су сапасының сыныптары су объектілерінің мемлекеттік мониторингі барысында айқындалады.

37-бап. Су тұтыну мен су бұрудың ірілендірілген және үлестік нормалары

1. Су тұтыну мен су бұруды нормалау – су ресурстарын үнемді және тиімді пайдалану мақсатында өнім бірлігін өндіру, жұмыстарды орындау немесе қызметтер көрсету үшін қажетті су мөлшерін ғылыми негіздеп айқындау.

Нормалау су тұтыну мен су бұрудың ірілендірілген және үлестік нормаларын әзірлеуді қамтиды. 

2. Су тұтыну мен су бұрудың ірілендірілген нормалары Бас жоспарды және бассейндік жоспарды әзірлеуге, сумен жабдықтаудың, суарудың және өнеркәсіптік объектілердің салынып жатқан және реконструкцияланатын жүйелерін жобалауға арналған және оларды уәкілетті орган бекітеді.

3. Су тұтыну мен су бұрудың үлестік нормаларын су пайдаланушылар оларды біртіндеп азайта отырып, су тұтыну мен су бұру көлемін бес жылдық мерзімге негіздеу үшін есептейді және арнайы су пайдалануға рұқсат алу кезінде қажетті шарт болып табылады.

Су пайдаланушы өнеркәсіптік су тұтынушыларға су беру жөніндегі қызметтерді ұсынған жағдайда шартта өнеркәсіптік мұқтаждарға су тұтыну мен су бұрудың үлестік нормаларын әзірлеу және ұсыну жөніндегі талаптар көрсетіледі.

4. Мыналарды:

1) орталықтандырылған ауызсумен жабдықтау үшін су ресурстарын алып қоюды;

2) жерүсті ағынын реттеу жөніндегі қызметті;

3) су объектілерін олардан су ресурстарын алмай пайдалануды;

4) ілеспе алынған жерасты суларын (шахталық, карьерлік, кеніштік, қатпарлы, көмірсутектермен ілесіп өндірілген) ағызуды жүзеге асыратын су пайдаланушылар мен су тұтынушылар үшін су тұтыну мен су бұрудың үлестік нормаларын әзірлеу талап етілмейді.

38-бап. Су шаруашылығы ұйымдарының нормалары мен нормативтері
1. Су шаруашылығы құрылысжайларын пайдалануды материалдық-техникалық қамтамасыз ету нормалары оларды тиісінше және қауіпсіз пайдалану үшін материалдарға, жабдыққа, техникаға және басқа да жабдыққа (шығыс материалдарына) үлестік қажеттілікті айқындау үшін әзірленеді.

2. Су шаруашылық ұйымының инженерлік-техникалық жұмыскерлері санының нормативтері су шаруашылығы құрылысжайын тиісінше пайдалануды қамтамасыз етуге қабілетті еңбек ресурстарының үлестік санын анықтау үшін әзірленеді.

3. Материалдық-техникалық қамтамасыз етілу нормалары және нормативтер саны үлгілік нормаларға және нормативтерге сәйкес әзірленеді.

39-бап. Су қорын қорғау және пайдалану саласындағы сараптама

1. Су қорын қорғау және пайдалану саласында сараптаманың мынадай түрлері бойынша:

1) су объектілерінің жай-күйіне әсер ететін шаруашылық және басқа да объектілерді салуға және реконструкциялауға, пайдалануға, консервациялауға және жоюға арналған техникалық-экономикалық негіздемелер мен жобалық-сметалық құжаттаманың ведомстводан тыс кешенді сараптамасы (бұдан әрі – ведомстводан тыс кешенді сараптама);

2) жерасты сулары қорларын мемлекеттік сараптама;

3) мемлекеттік экологиялық сараптама жүргізіледі.

2. Ведомстводан тыс кешенді сараптама құжаттаманың бастапқы деректерге, техникалық шарттар мен талаптарға, сондай-ақ бекітілген нормативтік құжаттарға сәйкестігін тексеру мақсатында жүзеге асырылады.

Бөгеттерді салуға немесе реконструкциялауға арналған жобалық құжаттама олардың гидравликалық модельдік зерттеулерінің нәтижелері болған кезде немесе мұндай зерттеулердің қажетсіздігін негіздеген кезде ғана сараптамаға ұсынылуы мүмкін.

Ведомстводан тыс кешенді сараптама «Қазақстан Республикасындағы сәулет, қала құрылысы және құрылыс қызметі туралы» Қазақстан Республикасының Заңында айқындалатын тәртіппен жүргізіледі.

3. Жерасты сулары қорларына мемлекеттік сараптаманы жер қойнауын зерттеу жөніндегі уәкілетті орган «Жер қойнауы және жер қойнауын пайдалану туралы» Қазақстан Республикасының Заңында белгіленген тәртіппен жүзеге асырады.

4. Мемлекеттік санитариялық-эпидемиологиялық сараптама «Халық денсаулығы және денсаулық сақтау жүйесі туралы» Қазақстан Республикасының Кодексінде белгіленген тәртіппен жүргізіледі.
5. Мемлекеттік экологиялық сараптама Қазақстан Республикасының Экология кодексінде белгіленген тәртіппен жүргізіледі.

4-параграф. Рұқсаттар мен келісімдер

40-бап. Арнайы су пайдалану туралы жалпы ережелер

1. Арнайы су пайдалану жеке және заңды тұлғалар бассейндік су инспекциялары беретін арнайы су пайдалануға арналған рұқсаттың (бұдан әрі – рұқсат) негізінде жүзеге асырылады. 

2. Арнайы су пайдалануға: 

1) тікелей су объектісінен алып немесе алмай техникалық құралдар мен қондырғыларды пайдалана отырып, жерүсті су ресурстарынан су алу;

2) жерасты суларын алу;

3) жер қойнауын пайдалану кезінде дренаждық суларды немесе ілеспе алынған жерасты суларын пайдалану;

4) тазаланған сарқынды және өндірістік, нормативтік-таза және басқа да суларды жерүсті су объектілеріне, жер қойнауына, сарқынды суларды жинақтағыштарға және жергілікті жер бедеріне ағызу;

5) жерүсті ағынын реттеу жатады.

3. Арнайы су пайдалануға:

1) шахталық, құбырлы сүзгіні құдықтарды, шегендеу құрылысжайды және ұңғымаларды, орталықтандырылған сумен жабдықтау үшін пайдаланылмайтын су тұтқыш қабаттың үстіңгі бетінің біріншісінен тәулігіне барлық жағдайларда бес текше метрден аспайтын су алынып, деңгейі мәжбүрлі төмендемейтін жұмыс істейтін шегендік құрылысжайларды пайдалану кезінде коммерциялық емес мақсаттарда (өз қажеттіліктерін қанағаттандыру үшін) су ресурстарын алу;

2) кеменің және оның технологиялық жабдықтарының жұмысын қамтамасыз ету үшін су объектілерінен кемелердің су тартуы;

3) жер қойнауын пайдалану жөніндегі операцияларды жүргізу, сондай-ақ құрылыс қызметі кезінде оларды одан әрі пайдаланбаған жағдайда ілеспе алынған жерасты (шахта, карьер, кеніш) суларын алу (айдап шығару) жатпайды;

4. Жеке және заңды тұлғалар қызметінің мынадай біліктілік және рұқсат беру талаптарына сәйкестігі рұқсат беру үшін және кейіннен арнайы су пайдалануды жүзеге асыру үшін:

1) өлшем бірлігін қамтамасыз етудің мемлекеттік жүйесінің тізілімінде тұрған алынған және ағызылған су ресурстарының көлемін өлшеу құралдарының, ұңғымада немесе манометрда су деңгейін өлшеу үшін аспаптардың (өзін-өзі құю ұңғымасы) болуы;

2) оның көмегімен арнайы су пайдалану жүзеге асырылатын гидротехникалық құрылыстың және (немесе) техникалық құрылғының меншік немесе иелік ету құқығы негізінде болуы;

3) су шаруашылық құрылысжайы паспортының және қағидаларының, ал әлеуетті қауіпті гидротехникалық құрылысжайлар үшін – қауіпсіздік декларациясының да болуы;

4) су тұтыну мен су бұрудың үлестік нормаларын келісудің болуы, ал осы Кодекстің 37-бабының 4-тармағындағы 1-тармақшасында көрсетілген адамдар үшін – су тұтыну мен су бұру көлемдерінің негіздемесі бойынша есептердің болуы;

5) жерасты суларының бекітілген қорларының болуы:

минералды жерасты суларын алу кезінде – алып қоюдың кез келген көлемі кезінде;

алу көлемі тәулігіне елу текше метрден асатын жерасты суларының өзге түрлерін алу кезінде;

6) жерүсті су объектілерінен су ресурстарын алу кезінде балық қорғау және (немесе) балық жіберу құрылғысының болуы;

7) қоршаған ортаға эмиссияға экологиялық рұқсаттың немесе тазартылған сарқынды суларды және өндірістік, нормативтік-таза және басқа суларды жерүсті су объектілеріне, жер қойнауына, сарқынды суларды жинағыштарға және жер бедеріне ағызу кезіндегі әсер етуіне экологиялық рұқсаттың болуы;

8) шаруашылық-ауызсумен жабдықтау үшін жерүсті және (немесе) жерасты суларын алу кезінде санитариялық-эпидемиологиялық талаптарға сәйкестігі туралы санитариялық-эпидемиологиялық қорытындының болуы, сондай-ақ ауызсумен жабдықтау көздерінде санитариялық қорғау аймақтарының болуы;

9) су пайдалану көлемінің бекітілген су пайдалану лимитіне, оның ішінде осы Кодекстің 35-бабының 5-тармағына сәйкес түзетілген лимитіне сәйкестігі; 

10) жерүсті ағынын реттеу кезінде гидротехникалық құрылыстың бекітілген су жұмыс режимінің болуы;

11) осы аумақта ауызсумен жабдықтау баламасы жоқ су көзі емес жерасты сулары  және өзге де су жабдықтау көздері немесе су ресурстарының басқа да көздері болмаған жағдайларда ғана ауызсумен жабдықтауға байланысты емес мақсаттар үшін ауызсу сапасындағы жерасты суларын пайдалану;

12) суды алу және ысырап ету көлемін қысқарту, айналымды және (немесе) қайта сумен жабдықтауға кезең-кезеңімен (бес жылдан аспайтын) көшу, қолда бар ең үздік технологияларды енгізу жөніндегі іс-шаралар жоспарының болуы (су ресурстарын тікелей жерүсті су объектісінен алып қоймай пайдалануды жүзеге асыратын су пайдаланушыларды қоспағанда);

13) алу лимиттері тәулігіне 2000 м3 астам жерасты суларын пайдаланған кезде:

уәкілетті органдармен келісілген кен орнының жерасты суларын мониторингілеу бағдарламасымен (бақылау желісінің құрамы мен конструкциясы, жерасты суларының шығынын, динамикалық және статикалық деңгейін, химиялық құрамын байқаудың кезеңділігі мен тәртібі) жерасты сулары кен орнын пайдалану жобасының болуы;

14) осы Кодекстің 60-бабына сәйкес уақтылы және анық өндірістік бақылау жүргізу шарт болып табылады.

41-бап. Рұқсат беру 

1. Өтініш беруші рұқсатты ресімдеу үшін бассейндік су инспекциясына осы Кодекстың 40-бабының 4-тармағында аталған құжаттарды қоса бере отырып, өтініш береді.

2. Су пайдаланушылар су ресурстарына қажеттілікті су тұтынудың үлестік нормаларын негізге ала отырып, ал орталықтандырылған ауызсумен жабдықталатын су пайдаланушылар санаты үшін – су тұтыну мен су бұру көлемін негіздейтін есептермен есептейді.

Бассейндік су инспекциялары осы Кодекстің 35-бабының ережелеріне сәйкес су пайдалану лимиттерін негізге ала отырып, су пайдалану көлемін айқындайды.

3. Бассейндік су инспекциялары минералды жерасты суларын қоспағанда, тәулігіне бес текше метрден асатын алу лимиттері бар жерасты суларын алуды және (немесе) пайдалануды көздейтін рұқсат беру үшін құжаттарды алғаннан кейін үш жұмыс күні ішінде осы су пайдалану шарттарын келісу үшін жер қойнауын зерттеу жөніндегі уәкілетті органның тиісті аумақтық бөлімшесіне сұрау салу жібереді.

Жер қойнауын зерттеу жөніндегі уәкілетті органның аумақтық бөлімшелері бес жұмыс күні ішінде бассейндік су инспекцияларына оң не теріс қорытынды беруге міндетті.

Жерасты суларының бекітілген баланстық қорлары және тәулігіне мың текше метрге дейін суға мәлімделген қажеттілік болмаған жағдайда, пайдалану тәжірибесі бойынша жерасты суларының қорларын бағалау және сараптау мақсатында берілген рұқсат шеңберінде мониторингтік зерттеулер жүргізу шартымен келісу үш жылға дейінгі мерзімге беріледі.

4. Бассейндік су инспекциялары барлық қажетті құжаттармен бірге өтініш берілген күннен бастап он жұмыс күнінен кешіктірмей рұқсатты береді.

5. Мына жағдайларды қоспағанда,:

1) өтініш беруші қысқа мерзімді көрсетсе;

2) жерасты суларының бекітілген баланстық қорларының қолданылу мерзімі өтініш беруші сұратқан рұқсаттың қолданылу мерзімінен бұрын аяқталса;

3) жерасты суларының бекітілген баланстық қорлары болмаған кезде бес жыл мерзімге беріледі.

Жерасты суларының бекітілген баланстық қорлары болмаған кезде рұқсат үш жылға беріледі.

6. «Мемлекеттік көрсетілетін қызметтер туралы» Қазақстан Республикасының Заңында көзделген мемлекеттік қызметтер көрсетуден бас тарту негіздерінен басқа, рұқсат беруге тыйым салу (тоқтата тұру) түріндегі арнайы су пайдалану құқығының шектелуіне байланысты рұқсат беруден бас тартылуы мүмкін.
42-бап. Рұқсатты қайта ресімдеу және оның қолданылу мерзімін ұзарту

1. Заңды тұлғаның атауын өзгерту және (немесе) оның орналасқан жерін өзгерту, жеке тұлғаның тегін, атын, әкесінің атын (ол болған кезде) өзгерту, дара кәсіпкерді қайта тіркеу жеке, заңды тұлғалардың немесе дара кәсіпкердің өтініші негізінде рұқсатты қайта ресімдеу қажеттілігіне әкеп соғады.

Бассейндік су инспекциясына өтініш күнтізбелік отыз күн ішінде өзгерістер болған сәттен бастап растаушы құжаттарды қоса бере отырып жіберіледі.

2. Егер су пайдалану шарттары және су тұтыну мен су бұрудың үлестік нормалары өзгеріссіз қалған жағдайда, рұқсаттың қолданылу мерзімі су пайдаланушының өтініші негізінде осы Кодекстің 40-бабының 4-тармағына сәйкес ұзартылуы мүмкін.

Рұқсаттың әрекет ету мерзімін ұзартуды бассейндік су инспекциялары Қазақстан Республикасының заңнамасына сәйкес өтініш беруші ұсынған барлық қажетті құжаттармен өтініш берілген күннен бастап үш жұмыс күнінен кешіктірмей жүзеге асырады.

3. Рұқсаттың қолданысы осы Кодекстің 41-бабының 5-тармағында көзделген мерзімге ұзартылады.

Жерасты суларын алуға рұқсаттың қолданысын ұзарту мерзімі жерасты суларының қорларын бекіту мерзімінің аяқталу күнімен шектеледі.

43-бап. Арнайы су пайдалану құқығын шектеу

1. Арнаулы су пайдалану мемлекеттің ұлттық қауіпсіздігі мен қорғанысын, халықтың денсаулығын, қоршаған ортаны, тарихи-мәдени мұраны қорғауды қамтамасыз ету мақсатында, сондай-ақ су аз жылдары және (немесе) табиғи және техногендік сипаттағы төтенше жағдайлар кезінде осы Кодексте және Қазақстан Республикасының басқа да заңдарында белгіленген тәртіппен уақытша шектелуі мүмкін.
Арнайы су пайдалану құқығын шектеу халықты ауызсумен қамтамасыз ету жағдайларын нашарлатпауға тиіс.

2. Арнайы су пайдалану құқығын шектеу арнайы су пайдалану құқығын іске асыруға тыйым салу (тоқтата тұру) немесе су пайдаланудың рұқсат етілген көлемін қысқарту түрінде жүзеге асырылуы мүмкін.

3. Арнайы су пайдалану құқығын іске асыруға тыйым салу (тоқтата тұру) арнайы су пайдалану құқығын беруге арналған өтініштерді қабылдауды тоқтата тұрудан және (немесе) шектеу енгізу сәтінде қаралып жатқан өтініштер бойынша осы құқықты беруден бас тартудан және (немесе) берілген рұқсаттардың қолданысын уақытша тоқтатудан тұрады.

4. Арнайы су пайдалану құқығын іске асыруға тыйым салу (тоқтата тұру) Қазақстан Республикасы Үкіметінің шешімі бойынша енгізіліп отырған құқық шектеу шаралары және олардың кеңістіктегі және уақыт бойынша әрекетін көрсете отырып енгізіледі.

5. Су пайдаланудың рұқсат етілген көлемін қысқартуды бассейндік су инспекциялары осы Кодекстің 35-бабының 5-тармағына сәйкес су пайдаланудың жедел лимиттері түзетілгеннен кейін қолданыстағы рұқсаттар бойынша жүзеге асырады. 

6. Құқық шектеу шараларын бұзу Қазақстан Республикасының заңнамалық актілерінде көзделген жауаптылыққа әкеп соғады. 

44-бап. Рұқсаттың қолданылуын тоқтата тұру және арнайы су пайдалану құқығын тоқтату

1. Бассейндік су инспекциясы рұқсаттың қолданылуын Қазақстан Республикасының заңдарында белгіленген тәртіппен мынадай:

1) рұқсат алу үшін ұсынылған құжаттар мен мәліметтердің анық еместігі белгілі болған;

2) Қазақстан Республикасы су және экологиялық заңнамасының талаптарын бұзушылықтар анықталған;

3) біліктілік және рұқсат беру талаптарына сәйкес келмеген жағдайларда тоқтата тұрады.

2. Тексеру барысында осы баптың 1-тармағында көрсетілген фактілер анықталған кезде бассейндік су инспекциясы мерзімдерін көрсете отырып, оларды жою туралы нұсқама береді. Белгіленген мерзім өткеннен кейін бассейндік су инспекциясы бұзушылықты жою фактісін анықтау мәніне қайта тексеру жүргізеді.

Нұсқама белгіленген мерзімде орындалмаған жағдайда бассейндік инспекция қайта тексеру жүргізілген күннен бастап он жұмыс күні ішінде рұқсаттың қолданылуын тоқтата тұру себебін және мерзімін көрсете отырып тоқтата тұру туралы хабарлама жібереді.

3. Арнайы су пайдалану құқығы мынадай:

1) су пайдаланушы арнайы су пайдалану құқығынан бас тартқан;

2) арнайы су пайдалану мерзімі өткен және (немесе) жерасты суларының қорларын бекіту мерзімі өткен;

3) су пайдаланушы жеке тұлға қайтыс болған;

4) су пайдаланушы заңды тұлға таратылған;

5) су объектілері ерекше қорғалатын табиғи аумақтардың құрамына қосылған; 

6) көп жылғы қадағалаумен расталған су объектілері табиғи немесе жасанды жойылған;

7) рұқсаттан айырған (кері қайтарып алған) жағдайларда тоқтатылуға жатады.

4. Осы баптың 3-тармағының 1), 2) 5) және 6)-тармақшаларында көзделген негіздер басталған жағдайда бассейндік су инспекциясы су пайдаланушыға рұқсаттың қолданылуын тоқтату туралы жазбаша хабарлама жібереді.

5. Рұқсаттан айыру (кері қайтарып алу) мынадай:

1) ауызсумен жабдықтауға арналған су объектілері (су ресурстары) бір жыл ішінде пайдаланбаған;

2) су объектілері (су ресурстары) үш жыл бойы пайдаланбаған;

3) рұқсаттың қолданылуын тоқтата тұруға негіз болған бұзушылықтар жойылмаған жағдайларда жүргізіледі.

Рұқсаттан айыру (кері қайтарып алу) үшін негіздер су қорын қорғау және пайдалану саласындағы мемлекеттік бақылау және қадағалау барысында айқындалады.

Рұқсаттан айыру (кері қайтарып алу) Қазақстан Республикасының әкімшілік құқық бұзушылық туралы заңнамасына сәйкес жүзеге асырылады.

45-бап. Суды пайдаланудың жай-күйіне әсер ететін құрылысжайларды және басқа да объектілерді орналастыруды, жобалауды және салуды, жаңғыртуды, сондай-ақ су объектілерінде, су қорғау белдеулері мен аймақтарында құрылыс салу, су түбін тереңдету және басқа да жұмыстарды жүргізу жағдайларын келісу
1. Су пайдаланаудың жай-күйіне әсер ететін құрылысжайлар мен басқа да объектілерді орналастыруды (тұстаманы таңдауды) келісу жобалаудың бастапқы сатысында жүргізіледі.

Жаңаларын салу жобаларында, сондай-ақ суды тұтынуға және(немесе) сарқынды суларды ағызуға байланысты құрылысжайлар мен объектілерді реконструкциялау кезінде жекелеген бөліммен арнайы су пайдалану шарттары мен суды пайдаланудың алдын ала көлемі қарастырылады.

Су объектілерінде су қорғау белдеулерінде және аймақтарында құрылыс, су түбін тереңдету және басқа да жұмыстар жүргізу осы Кодекстің 77-бабы 2-4-тармақтарының талаптарына сәйкес келуге тиіс.

2. Осы баптың 1-тармағының екінші бөлігінде көрсетілген құжаттардың жобалары олардың құзыреті шегінде Қазақстан Республикасының қолданыстағы заңнамасына сәйкес уәкілетті органдармен келісіледі.

Жобалық құжаттаманы қарау жер қойнауын пайдалану жөніндегі операцияларды қоспағанда, жер учаскесін беру келісілгеннен кейін және ведомстводан тыс кешенді сараптама жүргізілгенге дейін жүзеге асырылады.

3. Су объектілерін және (немесе) су қорғау аймақтарында жаңа объектілерді (ғимараттарды, құрылыстжайларды, олардың кешендері мен коммуникацияларын) жобалау, салу және орналастыру, сондай-ақ олар алып жатқан жер учаскелерін су қорғау аймақтары мен белдеулеріне жатқызғанға дейін тұрғызылған объектілерді реконструкциялау (кеңейту, жаңғырту, техникалық қайта жарақтандыру, қайта бейіндеу) бассейндік су инспекцияларымен келісіледі.

4. «Мемлекеттік көрсетілетін қызметтер туралы» Қазақстан Республикасының Заңында көзделген көрсетілетін қызметті берушілердің мемлекеттік қызметтер көрсетуден бас тарту негіздерінен басқа, бассейндік су инспекциялары жерүсті су ресурстарының бос көлемі немесе жерасты суларының бекітілген қорлары болмаған немесе жоспарланған қызмет жобасы осы Кодекстің 77-бабының талаптарына сәйкес келмеген жағдайда құжаттардың жобаларын келісуден бас тартады.

5. Су объектілерінде, су қорғау белдеулері мен аймақтарында құрылысжайларды және судың жай-күйіне әсер ететін басқа да объектілерді, сондай-ақ құрылыс салу, су түбін тереңдету және басқа да жұмыстарды жүргізу жағдайларын орналастыруды, жобалауды және құрылысын келісу ережелерін уәкілеттік орган бекітеді.

5-параграф. Мемлекеттік бақылау және қадағалау 

46-бап. Су қорын қорғау және пайдалану саласындағы мемлекеттік бақылау және қадағалау туралы жалпы ережелер

1. Су қорын қорғау және пайдалану саласындағы мемлекеттік бақылау және қадағалау (бұдан әрі – мемлекеттік бақылау және қадағалау) су қатынастары субъектілерінің Қазақстан Республикасы су заңнамасының талаптарын сақтауы мақсатында Қазақстан Республикасының Кәсіпкерлік кодексіне сәйкес жүзеге асырылады.

2. Су қорын қорғау және пайдалану саласындағы мемлекеттік бақылау уәкілетті орган ведомствосының және бассейндік су инспекцияларының бақылау субъектілері қызметінің Қазақстан Республикасы су заңнамасының талаптарына сәйкестігін тексеру және бақылау жөніндегі қызметін білдіреді.

3. Уәкілетті органның ведомствосы су қорын қорғау және пайдалану саласындағы мемлекеттік бақылауды жүзеге асыру бойынша мемлекеттік органдар мен бассейндік су инспекцияларының қызметін үйлестіреді.

Су қорын қорғау және пайдалану саласында мемлекеттік бақылауды жүзеге асыруға уәкілеттілік берілген уәкілетті орган ведомствосының және бассейндік су инспекциясының лауазымды адамдары мемлекеттік су инспекторлары болып табылады.

4. Бассейндік су инспекциялары:

1) жергілікті атқарушы органдардың су қорын қорғау және пайдалану саласындағы өздеріне жүктелген функцияларды іске асыру жөніндегі әрекеттері (әрекетсіздігі) және шешімдеріне;

2) су қорғау аймақтары мен жерүсті су объектілері белдеулерінің шекаралары шегінде, сондай-ақ тікелей су объектілерінде шаруашылық қызметтің белгіленген режимін сақтауға, оның ішінде:

су объектілерінде, су қорғау аймақтары мен белдеулерінде ғимараттар мен құрылысжайларды салуға, реконструкциялауға, консервациялауға және кейіннен кәдеге жаратуға бассейндік су инспекциясымен келісілген жобалық құжаттаманың болуын және сақталуын;

жобалық (жобалық-сметалық) құжаттамасыз не оңайлатылған эскиздік жобалар бойынша құрылыс жұмыстарын жүргізуді бассейндік су инспекциясымен келісу шарттарының, су объектілерінде, су қорғау аймақтары мен белдеулерінде жер қойнауын пайдалану және гидрогеологиялық ұңғымаларды бұрғылау жөніндегі операциялардың болуына және сақталуына;

3) су объектілерін қорғау жөніндегі талаптардың сақталуына;

4) су объектілерін өз бетінше пайдалануға, оның ішінде су алуға, пайдалануға және ағызуға (сарқынды суларды қоса алғанда) және су объектілерін басып алуға жол бермеуіне;

5) алынған және (немесе) пайдаланылған су ресурстары көлемінің, сондай-ақ су пайдалану режимдерінің, арнайы су пайдалануға арналған рұқсаттарда белгіленген шарттар мен талаптардың сақталуына;

6) судың бастапқы есебін жүргізу және ол бойынша есептілікті уақтылы ұсыну жөніндегі талаптардың сақталуына;

7) суды тұтыну мен ағызуды есепке алу үшін жабдықтар мен аппаратуралардың болуына, жарамды жай-күйі және мемлекеттік аттестаттау мерзімдерінің сақталуына;

8) су шаруашылығы және гидротехникалық құрылысжайларды пайдалану қағидаларының сақталуына;

9) су пайдаланушылардың Қазақстан Республикасының су үнемдеу технологияларын енгізу жөніндегі су заңнамасының талаптарын сақтауын;

10) су қатынастары субъектілерінің Қазақстан Республикасы су заңнамасының өзге де талаптарын сақтауына мемлекеттік бақылауды жүзеге асырады.

47-бап. Су қорын қорғау және пайдалану саласындағы мемлекеттік бақылау субъектісіне (объектісіне) бармай профилактикалық бақылау

1. Бақылау субъектісіне (объектісіне) бармай профилактикалық бақылау (бұдан әрі – бармай профилактикалық бақылау) ескертпе-профилактикалық сипатта болады және қызмет саласы тәуекелдің төмен дәрежесіне жатқызылған бақылау субъектілеріне (объектілеріне) қатысты жүргізіледі.

2. Бармай профилактикалық бақылау:

1) Қазақстан Республикасы су заңнамасының талаптарына сәйкес жеке және заңды тұлғалар ұсынатын ақпарат пен есептілікті;

2) Қазақстан Республикасының су заңнамасын сақтау мәселелеріне қатысты мемлекеттік органдардан, жеке және заңды тұлғалардан келіп түсетін ақпаратты;

3) Жерді қашықтықтан зондтау деректерін талдау арқылы жүргізіледі.
3. Бақылау субъектісінің әрекеттерінде (әрекетсіздігінде) бармай профилактикалық бақылау нәтижелері бойынша бұзушылықтар анықталған жағдайда бассейндік су инспекциясы бұзушылықтар анықталған күннен бастап жеті жұмыс күнінен кешіктірілмейтін мерзімде бармай профилактикалық бақылау нәтижелері бойынша анықталған бұзушылықтарды жою туралы ұсыным ресімдейді және жолдайды.

4. Төменде тізбеленген тәсілдердің бірімен жіберілген бармай профилактикалық бақылау нәтижелері бойынша анықталған бұзушылықтарды жою туралы ұсыным тиісінше тапсырылған болып есептеледі:

1) қолма-қол – алғаны туралы белгісімен;

2) почтамен – хабарламасы бар тапсырыс хатты жіберу арқылы;

3) электрондық тәсілмен – бассейндік су инспекцияның бақылау субъектісі бұрын уәкілетті органға, және (немесе) уәкілетті органның ведомствосына, және (немесе) бассейндік су инспекциясына ұсынған құжаттарда көрсетілген бақылау субъектісінің электрондық мекенжайына не пайдаланушының «электрондық үкімет» веб-порталындағы жеке кабинеті арқылы жіберу.

5. Бармай профилактикалық бақылау нәтижелері бойынша анықталған бұзушылықтарды жою туралы ұсынымды орындау мерзімі оны тапсырған (алған) күннен кейінгі күннен бастап кемінде он жұмыс күнін құрауға тиіс. 

6. Бақылау субъектісі бармай профилактикалық бақылаудың нәтижелері бойынша анықталған және бұзушылықтарды жою туралы ұсынымдарда көрсетілген бұзушылықтармен келіспеген жағдайда ұсынымды берген (алған) күннен кейінгі күннен бастап бес жұмыс күні ішінде ұсынымды жіберген мемлекеттік органға қарсылық жіберуге құқылы. 

7. Бармай профилактикалық бақылау нәтижелері бойынша анықталған бұзушылықтарды жою туралы ұсынымды белгіленген мерзімде орындамау бақылау субъектісін (объектісін) бақылау субъектісіне (объектісіне) бару арқылы профилактикалық бақылау жүргізу үшін жарты жылдық тізімге енгізуге әкеп соғады.

8. Бақылау субъектісіне (объектісіне) бармай профилактикалық бақылау жүргізу жиілігі қажеттілігіне қарай, бірақ Қазақстан Республикасының су заңнамасында көзделген ақпарат пен есептілікті ұсыну кезеңділігінен жиілетпей айқындалады.
6-тарау. Су қорын қорғау және пайдалану саласындағы 

сұранысты басқару
48-бап. Су қорын қорғау және пайдалану саласындағы сұранысты басқару

1. Су қорын қорғау және пайдалану саласындағы сұранысты басқару су пайдаланушылар мен су тұтынушыларды су ресурстарына тиімді және үнемді қарауға, су ресурстарын пайдалануға, су тапшылығын болдырмауға және болашақ ұрпақ үшін су объектілерін үнемдеуге ынталандыруға бағытталған мемлекеттік органдар мен ұйымдардың қызметі болып табылады.

2. Су қорын қорғау және пайдалану саласындағы сұранысты басқару суды пайдалану лимиттерін белгілеуге, реттелетін қызметтердің өтелуіне, жерүсті және жерасты көздерінің су ресурстарын пайдаланғаны үшін салық салуға, су тұтыну мен су бұрудың үлес нормаларын жоспарлы түрде төмендетуге және суды үнемдеуге экономикалық ынталандыру шараларын қолдануға негізделген.

3. Су қорын қорғау және пайдалану саласындағы сұранысты басқару су шаруашылығы ұйымдарының, жергілікті атқарушы органдардың және барлық су пайдаланушылардың бассейндік инспекциялардың белгіленген лимиттеріне сәйкес су пайдалану жоспарын іске асыру арқылы жүргізіледі.

49-бап. Су қорын қорғау және пайдалану саласындағы сұранысты экономикалық реттеу нысандары

1. Экономикалық реттеудің негізгі нысандары:

1) жерүсті су ресурстарын және жерасты суларын пайдаланғаны үшін ақы төлеу;

2) реттелетін қызмет көрсетулердің өтелуі;

3) су қорын қорғау және пайдалану саласындағы қызметті мемлекеттік қолдау болып табылады.

2. Осы баптың 1-тармағының 1) және 2)-тармақшаларында аталған төлемдердің мөлшері су пайдаланушыны су ресурстарына тиімді және үнемді қарауға, су стрессінің (су тапшылығының) жай-күйін қиындатуға жол бермеуге және болашақ ұрпақ пен қоршаған орта үшін суды үнемдеуге ынталандыруға тиіс.
3. Мемлекет су қорын қорғау және пайдалану саласында ең жақсы қолжетімді технологияларды сатып алу және енгізу бойынша шығындарды субсидиялау арқылы ең үздік қолжетімді технологияларды енгізуді қолдайды.

50-бап. Жерүсті және жерасты көздерінің су ресурстарын пайдаланғаны үшін төлемақы

1. Жерүсті және жерасты көздерінің су ресурстарын пайдаланғаны үшін төлемақы (бұдан әрі – төлемақы) арнайы су пайдалану кезінде алынады және су объектілерін қорғауға және қалпына келтіруге байланысты мемлекеттік бюджет шығындарының өтелуін ескеруге тиіс.

2. Жалпы су пайдалану өтеусіз негізде жүзеге асырылады.

3. Бас және бассейндік жоспарларда бюджет шығындарын бағалау, сондай-ақ әлеуметтік-экономикалық және климаттық жағдайлардың ерекшеліктерін талдау көзделеді, олардың қорытындысы бойынша төлемақы мөлшерлемелерін айқындау жөнінде ұсыныстар әзірленеді.

4. Төлемақы ставкаларын есептеу және төлеу тәртібі Қазақстан Республикасының салық заңнамасында айқындалады.
51-бап. Реттеліп көрсетілетін қызметтердің өтелуі

1. Реттеліп көрсетілетін қызметтер табиғи монополиялар саласындағы уәкілетті орган бекіткен үлгілік шарт негізінде Қазақстан Республикасының азаматтық заңнамасына сәйкес жасалатын өнім беруші мен тұтынушы арасындағы шартқа сәйкес көрсетіледі

Суару мақсаттары үшін магистральдық құбырлар және (немесе) арналар бойынша су беру жөніндегі қызметтерді ұсынуға арналған үлгілік шартта су пайдалану жоспарларын әзірлеу жөніндегі талаптар көрсетіледі.
2. Судың мөлшерін (көлемін) объективті есепке алу мақсатында көрсетілетін қызметті тұтынушы бөлу нүктесінде «Өлшем бірлігін қамтамасыз ету туралы» Қазақстан Республикасының Заңында белгіленген тәртіппен типті бекітуден немесе метрологиялық аттестаттаудан өткен суды есепке алу аспаптарын орнатуға міндетті.

3. Реттеліп көрсетілетін қызметтерге тарифтерді «Табиғи монополиялар туралы» Қазақстан Республикасының Заңына сәйкес көрсетілетін қызметтерді жеткізуші әзірлейді.

52-бап. Су қорын қорғау және пайдалану, елді мекендерді сумен жабдықтау және су бұру саласындағы су шаруашылығын, инновациялық, инвестициялық қызметті және мемлекеттік-жекешелік әріптестікті мемлекеттік қолдау

1. Елді мекендердің су қорын қорғау және пайдалану, сумен жабдықтау және су бұру саласындағы инновациялық, инвестициялық қызмет және мемлекеттік-жекешелік әріптестік Қазақстан Республикасының заңнамасына сәйкес іске асырылады және:

1) құқықтық және ұйымдастырушылық жағдайларды қалыптастырумен;

2) Қазақстан Республикасының заңнамасында көзделген мемлекеттік қолдау шараларымен қамтамасыз етіледі;
2. Су қорын қорғау мен пайдалану, елді мекендерді сумен жабдықтау және су бұру саласындағы инвестициялық саясаттың негізгі қағидаттары:

1) орталықтандырылған инвестициялар арқылы мемлекеттік гидротехникалық құрылысжайларды дамытуды мемлекеттік қолдау;

2) мемлекеттік-жекешелік әріптестік арқылы инвестицияларды тартуды ынталандыру;

3) қарыздарды, оның iшiнде мемлекеттiк кепiлдiктер бойынша тарту практикасын кеңейту;

4) инвестицияларға бөлінген бюджет қаражатының жұмсалуын мемлекеттік бақылау болып табылады.

3. Су қорын қорғау мен пайдалану, елді мекендерді сумен жабдықтау және су бұру саласындағы мемлекеттік қолдаудың негізгі түрлері:

1) мемлекеттiк меншiктегi және сумен жабдықтауға байланысты емес су шаруашылығы және гидротехникалық құрылысжайларды пайдалануға арналған шығыстарды қаржыландыру;

2) мемлекетаралық су шаруашылығы және гидротехникалық құрылысжайларды салу және пайдалану шығындарын қаржыландыру;

3) мемлекеттік тіреуіш, гидротехникалық құрылысжайларды қауіпсіз пайдалануды қамтамасыз ету жөніндегі іс-шараларды қаржыландыру;

4) экологиялық шығарындыларды жүзеге асыруға арналған шығыстарды қаржыландыру;

5) су қорын қорғау және пайдалану саласындағы ғылыми-зерттеу, ғылыми-техникалық және (немесе) тәжірибелік-конструкторлық жұмыстарды қаржыландыру;

6) су қорын қорғау және пайдалану саласындағы ведомстволық бағынысты мемлекеттік мекемелерді ұстау;

7) су шаруашылығы және гидротехникалық құрылысжайларды реконструкциялау және дамыту үшін қаржы ресурстарын, оның ішінде заем қаражатын тарту;

8) тиісінше уәкілетті орган немесе облыстардың, республикалық маңызы бар қалалардың жергілікті атқарушы органдары бекіткен тізбелер бойынша ауызсумен жабдықтаудың баламасыз көздері болып табылатын сумен жабдықтаудың аса маңызды топтық және жергілікті жүйелерінен ауызсу беру жөніндегі қызметтердің құнын субсидиялау;

9) су шаруашылығы ұйымдарына ауыл шаруашылығы тауарын өндірушілерге су жеткізу жөніндегі көрсетілетін қызметтердің құнын субсидиялау;

10) Қазақстан Республикасының заңнамасында белгіленген тәртіппен жеңілдікті және ұзақ мерзімді кредиттер мен басқа да преференциялар беру болып табылады.

53-бап. Су қорын қорғау және пайдалану саласындағы қолда бар ең үздік технологиялар

1. Су қорын қорғау және пайдалану саласындағы қолда бар ең үздік технологиялар – су қорын қорғау және пайдалану саласындағы процестерді, қондырғыларды немесе пайдалану әдістерін әзірлеудегі соңғы жетістіктер, олар суды үнемдеу, су шығыстарының үлестік нормаларын азайту, төгінділерді азайту немесе шектеу үшін нақты шара ретінде практикалық жарамдылығын дәлелдеді.

2. Процестердің, қондырғылардың немесе пайдалану әдістерінің тұтастай алғанда немесе әрбір жеке жағдайда қолда бар ең үздік технологияны білдіретінін анықтау кезінде:

1) соңғы бес жылда сәтті сыналған салыстырмалы процестер, қондырғылар немесе пайдалану әдістері;

2) техникалық прогресс және ғылыми білім мен проблемаларды түсінудегі өзгерістер;

3) мұндай технологияны экономикалық орындылығын ескеріп қолдану мүмкіндігі;

4) жаңа да, жұмыс істеп тұрған кәсіпорындарда да жабдықтарды орнатуға арналған уақыт шеңбері;

5) су пайдаланудың сипаты мен көлемі;

6) аз қалдықты және қалдықсыз технология ескеріледі.

3. Су қорын қорғау және пайдалану саласындағы қолда бар ең үздік технологиялардың тізбесі уәкілетті органмен дайындалады және оның интернет ресурсында орналастырылады.
4-бөлім. Су қатынастары субъектілерінің құқықтары мен міндеттері. Аса қауіпті су шаруашылық құрылысжайлары.

7-тарау. Су қатынастарының өзге де субъектілерінің құқықтары мен міндеттері. Өндірістік және қоғамдық бақылау, бассейндік кеңес және бассейндік келісімдер
54-бап. Су қорын қорғау және пайдалану саласындағы жеке тұлғалардың құқықтары мен міндеттері

1. Жеке тұлғалар:

1) Қазақстан Республикасының заңнамасында белгіленген тәртіппен су объектілерін пайдалануға, оларды қорғау жөніндегі шараларды жүзеге асыруға;

2) мемлекеттік органдар мен ұйымдарға су объектілерін пайдалану және қорғау мәселелері бойынша сұрау салулармен, шағымдармен, өтініштермен және ұсыныстармен жүгінуге;

3) су қорын қорғау және пайдалану саласында қоғамдық экологиялық сараптама жүргізу туралы ұсыныстар енгізуге және оған қатысуға;

4) су қорын қорғау және пайдалану саласындағы талаптарға жауап бермейтін кәсіпорындар мен басқа да құрылысжайларды орналастыру, салу, реконструкциялау және пайдалануға беру туралы, сондай-ақ су объектілеріне теріс әсер ететін жеке және заңды тұлғалардың шаруашылық және өзге де қызметін шектеу және тоқтату туралы шешімдердің әкімшілік немесе сот тәртібімен күшін жоюды талап етуге;

5) өз бастамасы бойынша немесе бассейндік және қоғамдық кеңестердің тапсырмасы бойынша су қорын қорғау және пайдалану саласында қоғамдық бақылау жүргізуге қатысуға;

6) су қорын қорғау және пайдалану саласындағы Қазақстан Республикасының заңдарында көзделген өзге де құқықтарды іске асыруға құқығы бар.

2. Жеке тұлғалар Қазақстан Республикасының су қорын қорғау және пайдалану саласындағы заңнамасын сақтауға міндетті.

55-бап. Су шаруашылығы ұйымдары

1. Су шаруашылығы ұйымдары табиғи монополия субъектілері болып табылады және осы Кодекске, Қазақстан Республикасының заңнамасына, ұйымның жарғысына және тараптардың шарттарына сәйкес өз қызметін жүзеге асырады.
2. Меншік нысаны бойынша су шаруашылығы ұйымдары мемлекеттік (республикалық және коммуналдық) және мемлекеттік емес ұйымдар болып бөлінеді.

3. Су шаруашылығы ұйымдары:

1) су шаруашылығы жүйелері мен гидротехникалық құрылысжайларын күтіп-ұстау, пайдалану, сондай-ақ олардың қауіпсіздігін қамтамасыз ету;

2) мемлекетаралық су шаруашылығы және гидротехникалық құрылысжайларды жөндеуге үлестік қатысу;

3) су пайдаланушыларға және су тұтынушыларға суды уақтылы және үздіксіз беру;

4) пайдаланылған, сарқынды және дренажды суларды жинау, тазарту және ұйымдасқан түрде ағызу;

5) Қазақстан Республикасының заңнамасына сәйкес өзге де мақсатта құрылады.

4. Су шаруашылығы ұйымдары:

1) су шаруашылығы және гидротехникалық құрылысжайлардың тиісті техникалық жай-күйін, сондай-ақ олардың қауіпсіз пайдаланылуын қамтамасыз етуге;

2) белгіленген мерзімде су пайдаланушыларды және су тұтынушыларды шартқа сәйкес сумен қамтамасыз етуге;

3) су объектілерінің ластануын, қоқыстануын және сарқылуын және судың зиянды әсерін болғызбайтын шаралар қабылдауға;

4) белгіленген су режимінің және су пайдаланудың рұқсат етілген көлемдерінің сақталуын қамтамасыз етуге;

5) осы Кодекстің 63-бабында көзделген су шаруашылығы құрылысжайлары құжаттарының болуын қамтамасыз етуге;

6) осы Кодексте және Қазақстан Респуликасының заңнамасында белгіленген өзге де талаптарды сақтауға міндетті.

56-бап. Су қорын қорғау және пайдалану саласындағы коммерциялық емес ұйымдар

1. Су ресурстарын қорғау және пайдалану саласындағы коммерциялық емес ұйымдардың қызметі Қазақстан Республикасының заңнамасында белгіленген тәртіппен олардың жарғыларына сәйкес жүзеге асырылады.

2. Коммерциялық емес ұйымдардың өкілдері бассейндік кеңестердің жұмысына қатыса алады.

3. Аккредиттелген коммерциялық емес ұйымдар өз бастамасы бойынша немесе қоғамдық кеңестердің тапсырмасы бойынша су ресурстарын қорғау және пайдалану саласында бассейндік және (немесе) қоғамдық бақылау жүргізе алады.

57-бап. Су ресурстарын қорғау және пайдалану саласындағы қоғамдық бақылау

1. Су ресурстарын қорғау және пайдалану саласындағы қоғамдық бақылау Қазақстан Республикасының «Қоғамдық кеңестер туралы» заңына сәйкес жүзеге асырылады.
2. Қоғамдық бақылауды Қазақстан Республикасының заңнамасына сәйкес құрылған, жарғысында қоғамдық бақылауды жүзеге асыру көзделген, қоғамдық бақылауды жүзеге асыру мақсатында уәкілетті органда аккредиттелген су ресурстарын қорғау және пайдалану саласындағы қоғамдық ұйымдар жүзеге асыра алады.

3. Уәкілетті орган ынтымақтастық пен өзара іс-қимылды жүзеге асыру үшін осы Кодекске сәйкес қоғамдық бақылау жүргізу үшін аккредиттелген су ресурстарын қорғау және пайдалану саласындағы коммерциялық емес ұйымдардың тізбесін ресми интернет ресурста жасайды және жариялайды.

4. Тізбені қалыптастыру мақсатында коммерциялық емес ұйымдар уәкілетті органға жарғысының көшірмесін қоса бере отырып, су ресурстарын қорғау және пайдалану саласында өзінің талаптарға сәйкестігі және қоғамдық бақылауды жүзеге асыру ниеті туралы өтініш жібереді.

Уәкілетті орган коммерциялық емес ұйым осы баптың 2-тармағында көрсетілген талаптарға сәйкес келген жағдайда бес жұмыс күні ішінде осы коммерциялық емес ұйымды қоғамдық бақылау жүргізу үшін осы Кодекске сәйкес аккредиттелген су ресурстарын қорғау және пайдалану саласындағы коммерциялық емес ұйымдардың тізбесіне енгізеді.

58-бап. Бассейндік кеңес

1. Бассейндік кеңес – тиісті бассейн шегінде құрылатын алқалы кеңесші орган. Бассейндік кеңестің құрамы мен қызметі туралы ережені тиісті бассейндік су инспекциясы бекітеді.

2. Бассейндік кеңесті осы Кодекстің 22-бабында аталған тиісті бассейндік су инспекцияның басшысы басқарады және облыстардың, республикалық маңызы бар қалалардың, астананың жергілікті өкілді және атқарушы органдарының басшыларынан, мемлекеттік органдардың аумақтық органдарының басшыларынан және су пайдаланушылар өкілдерінен тұрады. Бассейндік кеңестің құрамына су пайдаланушылардың қоғамдық бірлестіктерінің не өзге де жеке және (немесе) заңды тұлғалардың сарапшылары мен өкілдері де кіруі мүмкін.
Уәкілеттік органдардың аумақтық бөлімшелерінің өкілдері бассейндік кеңестің отырыстарына қатысуға міндетті.

3. Бассейндік кеңестің жұмысын ұйымдастыру бассейндік инспекцияға жүктеледі. Бассейндік кеңестің отырыстары жылына кемінде екі рет өткізіледі.

4. Бассейндік кеңес су қорын қорғау және пайдалану саласындағы өзекті мәселелерді, атап айтқанда бассейндік келісімдерді іске асыру барысын қарайды, су дауларын қарап шешеді, уәкілетті органға және облыстардың, республикалық маңызы бар қалалардың және астананың жергілікті атқарушы органдарына су қорын қорғау және пайдалану саласындағы жобаларды іске асыру жөніндегі ұсыныстарды енгізеді.

5. Бассейндік кеңестің отырыстары хаттамамен ресімделеді, отырыстың қорытындысы бойынша шешім шығарылады. Хаттама мен шешімге бассейндік кеңестің төрағасы қол қояды.

Бассейндік кеңестердің ұсыныстары су ресурстарын интеграциялық басқарудың Бас жоспардың және бассейндік жоспарды әзірлеу кезінде ескеріледі.
6. Бассейндік кеңестердің шешімдерін мемлекеттік органдар назарға алады және уәкілетті органның интернет ресурсында орналастырылады.

59-бап. Су объектілерін қалпына келтіру және қорғау туралы бассейндік келісімдер

1. Су объектілерін қалпына келтіру және қорғау туралы бассейндік келісімдер (бұдан әрі – бассейндік келісімдер) су объектілерін ұтымды пайдалану қалпына келтіру және қорғау жөніндегі іс-шараларды іске асыру мақсатында бассейндік су инспекциялары, облыстардың, республикалық маңызы бар қалалардың, астананың жергілікті атқарушы органдары және ірі су пайдаланушылар, сондай-ақ су объектісі бассейнінің шегінде орналасқан су қатынастарының басқа да субъектілері арасында жасалады.

2. Бассейндік келісім шеңберінде су пайдаланушылар нақты су қорғау іс шараларын іске асыру жөніндегі міндеттемелерді, олардың орындалу мерзімдерін және күтілетін нәтижелерді көрсете отырып:

су үнемдеу технологияларын енгізу;

су шығынын азайту;

тазарту құрылыстарының тиімділігін арттыру, су объектілерінің ластануын азайту;

айналымды және қайта су пайдалану жүйелерін енгізу;

судың зиянды әсерін азайту;

суды ұтымды пайдалану және қорғау жөніндегі басқа да іс-шараларды қабылдайды.

3. Бассейндік келісімдерде бассейндік инспекциялар су пайдаланушыларға үлестік су тұтыну нормаларының жоспарлы түрде біртіндеп төмендеуін, ысыраптардың азаюын және төгілетін сулардың сапасын арттыруды ескере отырып, су тартудың ұзақ мерзімді лимиттерін айқындайды.
4. Бассейндік келісімдерді дайындау Қазақстан Республикасының Мемлекеттік жоспарлау жүйесінің құжаттары, Бас жоспар және бассейндік жоспар, ғылыми және жобалық әзірлемелер, су пайдаланушылардың, сарапшылардың, жұртшылықтың ұсыныстары негізінде жүзеге асырылады.

Бассейндік келісімді іске асыру жоспарларын әзірлеуге жергілікті атқарушы және өкілетті органдар үкіметтік емес ұйымдар және су пайдаланушылар тартылады.

5. Бассейндік келісімдер уәкілетті органның интернет ресурсында орналастырылады.

60-бап. Су ресурстарын пайдалануды өндірістік бақылау

1. Су ресурстарының пайдаланылуын өндірістік бақылауды (бұдан әрі – өндірістік бақылау) арнайы су пайдалану құқығын жүзеге асыратын жеке және заңды тұлғалар суларды бастапқы есепке алу уәкілеттік орган бекітетін қағидалар негізінде жүзеге асырады.

Өндірістік бақылау барысында алынған әкімшілік деректер су пайдаланушылар Қазақстан Республикасының мемлекеттік статистика саласындағы заңнамасына сәйкес беретін суды алу, пайдалану және су бұру туралы статистикалық ақпаратты қалыптастыру көзі болып табылады.

2. Өндірістік бақылау «Өлшем бірлігін қамтамасыз ету туралы» Қазақстан Республикасының Заңында белгіленген тәртіппен өлшеу құралдарының үлгісін бекітуден және метрологиялық аттестаттаудан өткен суды есепке алу аспаптарының көрсеткіштері негізінде жүзеге асырылады.

3. Ауызсу мен тазартылған сарқынды сулардың сапасын өндірістік бақылауды сумен жабдықтау және (немесе) су бұру жөніндегі ұйымның аккредиттелген зертханалары, сондай-ақ жасалған шарттарға сәйкес басқа да аккредиттелген зертханалар жүзеге асырады.

4. Жерасты суларын алу кезіндегі өндірістік бақылау су шығынын, су алу ұңғымаларындағы жерасты суларының статистикалық және динамикалық деңгейлерді, өздігінен төгілетін ұңғымалардағы қысымды бақылаудан тұрады.
8-тарау. Су шаруашылығы құрылысжайларын пайдалану. Гидротехникалық құрылысжайлардың қауіпсіздігі
61-бап. Су шаруашылығы құрылысжайларын пайдалану

1. Су шаруашылығы құрылысжайларын пайдалану:

осы құрылысжайларды жобалау кезінде әзірленген мақсатқа, шарттарға және нормаларға сәйкес тиісті және қауіпсіз жұмыс істеуге;

ведомстволық гидрометрия арқылы бекітілген су режимін сақтауға бағытталған шаралар кешенін білдіреді.
2. Гидротехникалық құрылысжайларды пайдалану мақсатына, паспортына және пайдалану ережелеріне сәйкес жүзеге асырылады.

62-бап. Ықтимал қауіпті су шаруашылығы құрылысжайлары туралы жалпы ережелер

1. Ықтимал қауіпті су шаруашылығы құрылысжайлары деп авария адамдардың өмірі мен денсаулығына, қоршаған ортаға, жеке және заңды тұлғаларға материалдық залал келтіру қаупін төндіретін гидротехникалық құрылысжайлардың жекелеген түрлері түсініледі.

2. Осы баптың бірінші тармағында көрсетілген гидротехникалық құрылысжайлардың түрлері мен конструктивтік ерекшеліктері (бұдан әрі – осы тараудың мәтіні бойынша – гидротехникалық құрылысжайлар), оларды жобалауға, салуға, пайдалануға, реконструкциялауға, консервациялауға немесе жоюға қойылатын олардың қауіпсіздігі жөніндегі талаптар уәкілетті орган бекітетін гидротехникалық құрылысжайлардың қауіпсіздігі туралы техникалық регламентте айқындалады.

63-бап. Гидротехникалық құрылысжайдың құжаттары

1. Гидротехникалық құрылысжайлар құжаттарының тізбесі:

1) гидротехникалық құрылысжайдың паспортын;

2) пайдалану қағидаларын;

3) осы кодекстің 65-бабының 4-тармағында көзделген жағдайларда гидротехникалық құрылыстың қауіпсіздігі декларациясын қамтиды.

2. Гидротехникалық құрылысжайдың паспорты мен пайдалану қағидаларын меншік иесі әзірлейді, бекітеді және меншік иесінде түпнұсқада сақталады.

Меншік иесі гидротехникалық құрылысжайлардың тізіліміне енгізу үшін паспорттың электрондық нұсқаларын және пайдалану қағидаларын бассейндік инспекцияға енгізуді қамтамасыз етеді.

3. Жаңадан салып жатқан гидротехникалық құрылысжайлар үшін паспорт пен пайдалану қағидалары жобалау сатысында әзірленеді.

Гидротехникалық құрылысжайды жаңғырту, техникалық қайта жарақтандыру, реконструкциялау, ағымдағы немесе күрделі жөндеу жүргізілгеннен кейін паспорт пен пайдалану қағидалары қайта бекітілуге жатады.

64-бап. Гидротехникалық құрылысжайлар тізілімі

1. Гидротехникалық құрылысжайлар тізілімін (бұдан әрі – тізілім) уәкілетті орган:

1) гидротехникалық құрылысжайларды есепке алу;

2) гидротехникалық құрылысжайлардың сандық және сапалық көрсеткіштері, техникалық жай-күйі, оларды пайдалану шарттары, көрсеткіштер мен шарттардың қауіпсіздік өлшемдеріне сәйкестігі туралы ақпаратты жинау, өңдеу, сақтау және пайдалану;

3) су қорын қорғау және пайдалану, гидротехникалық құрылысжайлардың қауіпсіздігі саласындағы мемлекеттік бақылау мен қадағалауды ақпараттық қамтамасыз ету;

4) гидротехникалық құрылысжайларды пайдаланудың техникалық жай-күйі мен шарттары туралы жұртшылықты ақпараттық қамтамасыз ету мақсатында қалыптастырады және жүргізеді.

2. Тізілімде гидротехникалық құрылысжайдың атауы, орналасқан жері, меншік иесі (иесі), нысаналы мақсаты, техникалық сипаттамалары, пайдалану шарттары, техникалық жай-күйі туралы ақпарат қамтылады.

Табиғи және техногендік сипаттағы төтенше жағдайлар кезінде қауіптілігі жоғары гидротехникалық құрылысжайлар бойынша гидротехникалық құрылысжайлардың қауіпсіздігі декларациясы туралы ақпарат енгізіледі.

3. Тізілім Ұлттық су ресурстары ақпараттық жүйесінің бөлігі болып табылады.

65-бап. Гидротехникалық құрылысжайларды қауіпсіз пайдалануды қамтамасыз ету
1. Гидротехникалық құрылысжайлардың меншік иелері оларды қауіпсіз пайдалануды қамтамасыз ету үшін мынадай шаралар қабылдайды:

1) техникалық жай-күйін, оның ішінде жұмыс істеуін инженерлік-техникалық қамтамасыз ету объектілерін тексеру;

2) ағымдағы және күрделі жөндеу жүргізу, негізгі және қосалқы жабдықтарды ауыстыру;

3) суды тұтыну мен ағызуды есепке алу үшін жабдықтар мен аппаратураларды жарамды күйде ұстау және мемлекеттік аттестаттау мерзімдерін сақтау;

4) материалдық-техникалық ресурстар қорларын құру;

5) Қазақстан Республикасының заңнамасында және гидротехникалық құрылысжайларды пайдалану қағидаларында көзделген өзге де шаралар.

2. Гидротехникалық құрылысжайдың иесі техникалық жай-күйіне тексеру жүргізу үшін зерттеу кестесі мен бағдарламасын әзірлейді.

Зерттеу қорытындылары бойынша жөндеу жұмыстарының жоспары жасалады, онда судың ысырабы мен ағып кетуін азайтуға бағытталған шараларды қамтуға тиіс.

3. Табиғи және техногендік сипаттағы төтенше жағдайлар кезінде қауіптілігі жоғары гидротехникалық құрылысжайлар үшін техникалық жай-күйді тексеру көп факторлы тексеру шеңберінде жүргізіледі. Көп факторлы тексеру әр бес жыл сайын жүргізіледі.

Көп факторлы тексеру жүргізу үшін меншік иесі гидротехникалық құрылысжайлардың қауіпсіздік өлшемдерін айқындауды және олардың сақталуына жыл сайынғы мониторингті жүргізеді.

4. Гидротехникалық құрылысжайларды көп факторлы зерттеу қорытындылары бойынша гидротехникалық құрылысжайлардың қауіпсіздік декларациясы (бұдан әрі – декларация) әзірленеді.

Декларацияны әзірлеуді меншік иесі дербес не оның қаражаты есебінен гидротехникалық құрылысжайлардың қауіпсіздігі саласында жұмыстар жүргізу құқығына уәкілетті орган аттестаттаған бөгде ұйым жүзеге асырады.

Меншік иесі декларацияны өз бетінше әзірлеген жағдайда, ол меншік иесінің қаражаты есебінен гидротехникалық құрылысжайлардың қауіпсіздігі саласында жұмыстар жүргізу құқығына аттестатталған ұйымда сараптамаға жатады. Аттестатталған ұйым декларацияны әзірлеген жағдайда сараптаманы өзге аттестатталған ұйым жүргізеді.

5. Декларация бассейндік су инспекциясында тіркелуге жатады.

Декларацияны тіркеу шифрын беру үшін өтініш беруші бассейндік су инспекциясына өтінішті және декларацияның көшірмесін сараптамалық қорытындының көшірмесімен бірге ұсынады.

6. Бассейндік су инспекциясы ұсынылған құжаттарды қарап, декларацияны тіркеу туралы шешім қабылдайды не дәлелді бас тартуды ұсынады.

Тіркелген декларацияның көшірмесі бассейндік инспекцияда сақталады.

7. Декларацияларды тіркеген гидротехникалық құрылысжайлар мен ұйымдардың тізбесі уәкілетті органның интернет ресурсында орналастырылады.

8. Гидротехникалық құрылысжайлардың қауіпсіздігін қамтамасыз етуге әсер ететін жағдайлар өзгерген жағдайда декларация өзгертілуге жатады.

Декларацияға өзгерістер енгізілген кезде ол өзгерістер енгізілгеннен кейін үш айдан кешіктірілмейтін мерзімде қайталама сараптама жүргізуге және тіркелуге жатады.

66-бап. Уақытша мемлекеттік басқару

1. Гидротехникалық құрылысжайлардың авариясы кезінде ықтимал су басу аймағында тұратын адамдардың өмірі мен денсаулығына қатер төндіретін гидротехникалық құрылысжайлардың қанағаттанарлықсыз техникалық жай-күйі және (немесе) оларды пайдалану қағидаларын өрескел бұзу фактісі анықталған жағдайда, Қазақстан Республикасының Үкіметі уәкілетті органның және мемлекеттік мүлікті басқару жөніндегі уәкілетті органның ұсынуы бойынша осы құрылысжайларға қатысты уақытша мемлекеттік басқаруды енгізе алады.

2. Осы баптың 1-тармағында көрсетілген гидротехникалық құрылысжайларды уақытша мемлекеттік басқаруды енгізу тәртібін Қазақстан Республикасының Үкіметі айқындайды.

67-бап. Гидротехникалық құрылысжайлар меншік иелерінің (иелерінің) жауапкершілігі

Гидротехникалық құрылысжайлардың меншік иелері (иелері) Қазақстан Республикасының заңнамалық актілеріне сәйкес гидротехникалық құрылысжайлардың тиісті жай-күйіне, пайдалану қағидаларының сақталуына және қауіпсіз пайдаланылуын қамтамасыз етуге жауапты болады.

Ерекше бөлім

5-бөлім. Су объектілерін қорғау және судың зиянды әсеріне қарсы күрес
9-тарау. Су объектілерін қорғау
68-бап. Су объектілерін қорғау 
1. Су объектілері:
1) антропогендік ластанудан;

2) қоқыстанудан;
3) сарқылудан қорғауға тиіс.
2. Су объектілері:
1) халықтың өмірі мен денсаулығына зиян келтіруін;

2) су экожүйелерінің экологиялық орнықтылығының бұзылуын;

3) су объектілерінің гидрологиялық және гидрогеологиялық режимінің нашарлауын;

4) су объектілерінің табиғи молаю және тазару қабілетінің төмендеуін;
5) су объектілерінің физикалық, химиялық және биологиялық қасиеттеріне теріс әсер ететін басқа да қолайсыз құбылыстарды болдырмау мақсатында қорғалуға жатады.
3. Су объектілерін қорғау:
1) су объектілерін пайдаланудың кез келген түрін жүзеге асыратын барлық су пайдаланушыларға оларды қорғау жөнінде жалпы талаптар қою;

2) су объектілерінде, су қорғау аймақтары мен белдеулерінде жүзеге асырылатын шаруашылық қызметтің жекелеген түрлеріне арнайы талаптар қою;

3) қолда бар озық технологияларды енгізе отырып, су қорғау 
іс-шараларын жетілдіру және қолдану;
4) су қорғау аймақтары мен су объектілерінің белдеулерін, ауызсумен жабдықтау көздерін санитариялық қорғау аймақтарын белгілеу;

5) су қорғау аймақтары мен белдеулері белгіленбеген су объектісінде жұмыстар жүргізуге тыйым салуды белгілеу;

6) су қорының қорғалуы мен пайдаланылуына мемлекеттік және қоғамдық бақылау жүргізу;

7) су қорын қорғау жөніндегі талаптарды орындамағаны үшін жауапкершілік шараларын қолдану арқылы жүзеге асырылады.
4. Орталық және облыстардың, республикалық маңызы бар қалалардың, астананың жергілікті атқарушы органдары Қазақстан Республикасының заңнамасына сәйкес су объектілерін сақтау, олардың ластануын, қоқыстануын және сарқылуын болғызбау, сондай-ақ аталған құбылыстардың салдарын жою жөнінде орнықты даму қағидатымен үйлесімді шаралар қабылдайды.
5. Қызметі су объектілерінің жай-күйіне әсер ететін жеке және заңды тұлғалар Қазақстан Республикасының су қорын қорғау және пайдалану саласындағы заңнамасының талаптарын сақтауға және су объектілерін ластанудан, бітелуден және сарқылудан қорғауды қамтамасыз ететін ұйымдастырушылық, технологиялық, гидротехникалық, санитариялық-эпидемиологиялық және басқа да іс-шараларды жүргізуге міндетті.

69-бап. Жерүсті су объектілерін антропогендік ластанудан қорғау
1. Су объектілерінің сапалық жай-күйін нашарлататын және су объектілерін пайдалануды қиындататын ластаушы заттардың су объектілеріне төгілуі немесе өзге тәсілмен түсуі су объектілерінің ластануы деп танылады.

2. Ағынды суларды жерүсті су объектілеріне ағызуға қоршаған ортаны қорғау саласындағы уәкілетті мемлекеттік орган және халықтың санитариялық-эпидемиологиялық саламаттылығы саласындағы мемлекеттік орган белгілеген шектерге дейін тазарту шартымен арнайы су пайдалануға рұқсат болған кезде жол беріледі.

3. Тазартылған сарқынды суларды табиғи емдік қасиеттері бар, 
сондай-ақ емдік-профилактикалық мақсаттар үшін қолайлы су объектілеріне ағызуға тыйым салынады.

70-бап. Жерүсті су объектілерін қоқыстанудан қорғау
1. Су объектілерінің қоқыстануы деп оларға коммуналдық, өнеркәсіптік және басқа да қатты және ерімейтін қалдықтардың түсуі танылады, бұл су объектісінің гидрологиялық жай-күйінің нашарлауына әкеп соғады немесе әкеп соғуы мүмкін және суды пайдалануды қиындатады

2. Су объектілерін бітеп тастауға және оларда қалдықтарды көмуге тыйым салынады.

3. Су қорғау аймақтарында және су объектілерінің белдеулерінде коммуналдық, өнеркәсіптік және басқа да қалдықтарды орналастыруға жол берілмейді, оларды жуу жерүсті және жерасты су объектілерінің сапасының нашарлауына әкеп соғады.

71-бап. Су объектілерін сарқылудан қорғау

1. Су объектілерінің сарқылуы деп өзендер ағынының, жерасты сулары қорларының тұрақты төмендеуі, жерүсті су объектілері акваториясының тұрақты қысқаруы танылады.

2. Су объектілерін сарқылудан қорғау:

1) су пайдалану лимиттерін белгілеу;

2) белгіленген су режимінің және су пайдаланудың рұқсат етілген көлемінің бұзылуына жол бермеу;

3) су ресурстарын қорғау және пайдалану саласындағы ең үздік қолда бар технологияларды қолдану;

4) су қорғау іс-шараларын жүргізу;

5) жерүсті су объектілерінде, су қорғау аймақтары мен белдеулерінде шаруашылық қызметке қойылатын талаптарды сақтау арқылы жүзеге асырылады.

72-бап. Шағын су объектілерін қорғау ерекшеліктері
1. Шағын су объектілерінің су қорғау аймақтары мен белдеулері шегіндегі шектеулі шаруашылық қызметінің режимін, сондай-ақ олардың ластануының, бітелуінің және сарқылуының алдын алу және жою жөніндегі шараларды бассейндік инспекциялармен, қоршаған ортаны қорғау саласындағы уәкілетті мемлекеттік органмен және санитариялық-техникалық қызмет көрсету саласындағы мемлекеттік органмен, халықтың эпидемиологиялық саламаттылығы, ал сел қаупі бар өңірлерде - азаматтық қорғау саласындағы уәкілетті органмен келісім бойынша облыстардың, республикалық маңызы бар қалалардың, астананың жергілікті атқарушы органдары белгілейді.
2. Облыстардың, республикалық маңызы бар қалалардың, астананың жергілікті атқарушы органдары шағын су объектілерінің сарқылуын, ластануын және тозуын болғызбау мақсатында Бас жоспарға және бассейндік жоспарға, бассейндік келісімдерге сәйкес шағын су объектілерін қорғау және қалпына келтіру жөніндегі іс-шаралар кешенін жеке көздейді.

3. Шағын өзендердегі су ресурстарының сарқылуын болдырмау үшін су өткізбейтін бөгеттерді жобалауға және салуға тыйым салынады. Онда мұндай құрылыстар болмаған жағдайда, олар кіші өзен арнасына табиғи бейін мен қима беріле отырып, жойылуға жатады.

4. Шаруашылық қызметі шағын су объектілерінің жай-күйі мен режиміне әсер ететін жеке және заңды тұлғалар тиісті бассейндік су инспекцияларымен келісілген шағын су объектілерінің су ресурстарын қалпына келтіру және олардың суларының тазалығын сақтау жөніндегі іс-шараларды жүзеге асыруға міндетті.

73-бап. Ерекше мемлекеттік маңызы бар су объектілерін қорғау ерекшеліктері
1. Ерекше мемлекеттік маңызы бар су объектілері деп өңірдің қоршаған ортасына және экономикасына үстем әсер ететін су объектілері танылады.

2. Ерекше мемлекеттік маңызы бар су объектілерін қорғау кезінде:
1) су және экологиялық нормативтерді жеке аймақтарға бөлу және белгілеу;

2) су объектілеріне және олардың экологиялық жүйесіне антропогендік жүктемені нормалау;

3) су объектілерінің арналары бойынша табиғатты қорғау және санитариялық-эпидемиологиялық су ағындарының шаруашылық объектілеріне қарағанда басымдығы;

4) жергілікті атқарушы органдардың оларды пайдалану қағидаларын белгілеу кезінде өңірдің су объектілерінің ерекшеліктерін ескеру;

5) өндіріс қалдықтарын кәдеге жарату кезіндегі кешенді тәсіл;

6) су объектісі бассейнінің аумағын су және жел эрозиясынан, шөлейттенуден, батпақтанудан, қайталама тұзданудан, өндіріс, тұтыну қалдықтарымен және басқа заттармен ластанудан қорғау;

7) су қорының жерлерін бұзылған рекультивациялау қамтамасыз етіледі.

74-бап. Сулы-батпақты жерлерді қорғау ерекшеліктері
1. Сулы-батпақты жерлерді өндіріс және тұтыну қалдықтарымен ластауға және бітеуге, мұнай өнімдерімен, улы химикаттармен және басқа да зиянды заттармен ластауға тыйым салынады.

2. Сулы-батпақты жерлерді немесе олардың бөліктерін құрғатуға немесе басқаша пайдалануға тыйым салынады.

3. Сулы-батпақты алқаптарда сирек кездесетін және Құрып кету қаупі төнгендерді қоса алғанда, жануарлар дүниесін қорғау және өсімін молайту жөніндегі шаралар көзделеді.

75-бап. Мұздықтар мен қарлы жерлерді қорғау ерекшеліктері
1. Сарқынды суларды мұздықтарға, қарға рұқсатсыз ағызуға, сондай-ақ мұздықтарды, қарды өндіріс және тұтыну қалдықтарымен ластауға, мұнай өнімдерімен, улы химикаттармен және басқа да зиянды заттармен ластауға тыйым салынады.

2. Мұздықтардан мұзды алу (жинау) су объектілерінің жай-күйіне теріс әсер етпеуі және судың сарқылуына әкеп соқтырмауға тиіс.

76-бап. Су объектілерінің су қорғау аймақтары мен белдеулері
1. Су объектілерін санитарлық-гигиеналық және экологиялық талаптарға сәйкес күйде ұстау үшін, жерүсті суларының ластануын, бітелуін және сарқылуын болдырмау, сондай-ақ өсімдіктер мен жануарлар дүниесін сақтау үшін ерекше қорғалатын табиғи аумақтар мен мемлекеттік орман қоры жерлерінің құрамына кіретін су объектілерін қоспағанда, ерекше пайдалану жағдайлары бар су қорғау аймақтары мен белдеулері белгіленеді.

2. Әрбір жағалау бойынша су қорғау аймағының ең тар ені көпжылдық межелік деңгейі кезiндегi су жиегінен су тасқыны кезеңiндегi көпжылдық деңгей кезiндегi су жиегіне дейін (өзен жайылымын, жайылым жылғаларын, түпкi жағалауындағы тік жарларды, жарлар мен сайларды қоса алғанда) және қосымша 500 метр.

Арналық су қоймалары үшін су қорғау аймағының ең тар ені ол орналасқан өзендегідей белгiленедi. Су қорғау аймағының iшкi шекарасы қалыпты тіркелген деңгейі кезiндегi су жиегі бойынша өтеді. 

Су құйылатын су қоймалары мен көлдер үшін су қорғау аймағының ең тар ені су айдынының акваториясы екі шаршы километрге дейін болса – 300 метр және акваториясы екі шаршы километрден acca – 500 метр болып белгiленедi.

Көлдер үшін су қорғау аймағының iшкi шекарасы судың орташа көп жылдық деңгейiнiң жағалаулық шегі бойынша өтеді. 
Су қорғау белдеуі су қорғау аймағының ішкі шекарадан орнатылады. Су қорғау белдеуінің ең төмеңгі ені 35 метр болып бекітіледі.
3. Су қорғау аймақтары, белдеулер, олардың шекаралары және оларды шаруашылық пайдалану режимі жобалау құжаттамасының негізінде белгіленеді. Облыстардың, республикалық маңызы бар қалалардың, астананың жергілікті атқарушы органдары, ал елді мекендерден тыс орналасқан жекелеген су объектілері немесе олардың учаскелері бойынша су қорғау аймақтары мен белдеулерін белгілеуге мүдделі жеке және заңды тұлғалар су қорғау аймақтары мен белдеулерінің жобаларына тапсырыс берушілер болып табылады.

Жобалық құжаттама уәкілетті орган бекіткен су қорғау аймақтары мен белдеулерінің шекараларын белгілеу қағидаларына сәйкес әзірленеді.

Жобалық құжаттама бассейндік су инспекциясымен, қоршаған ортаны қорғау саласындағы уәкілетті органмен, жер қатынастары жөніндегі уәкілетті органмен, халықтың санитариялық-эпидемиологиялық саламаттылығы саласындағы мемлекеттік органмен, ал сел қаупі бар аудандарда – азаматтық қорғау саласындағы уәкілетті органмен келісілуге тиіс. Жобалық құжаттаманы облыстың, республикалық маңызы бар қаланың, астананың жергілікті атқарушы органы бекітеді.

Жергілікті жерде су қорғау аймақтары мен белдеулерінің шекараларын белгілеу су қорғау белгілерін орната отырып, жобалау құжаттамасында айқындалған координаттар бойынша жүзеге асырылады.

4. Су қорғау аймақтары мен белдеулерінің шекаралары су объектісінің шекаралары табиғи немесе жасанды өзгерген жағдайларда қайта қаралуға жатады.

77-бап. Жерүсті су объектілеріндегі, су қорғау аймақтары мен белдеулеріндегі шаруашылық қызметке қойылатын талаптар

1. Су қорғау аймақтары мен белдеулері белгіленбеген су объектілерінде қызметті жүзеге асыруға тыйым салынады.

2. Жерүсті су объектілерінде:
1) Каспий теңізінде көмірсутектерді барлау немесе өндіру, жерасты суларын барлау және өндіру жөніндегі операцияларды, сондай-ақ ізденуді, тұз өндіру, емдік балшықтарды қоспағанда, жер қойнауын пайдалану жөніндегі операцияларды жүргізуге;

2) қатты және сұйық түрдегі радиоактивті және улы заттармен, өндірістік және тұрмыстық қалдықтармен, улы химикаттармен, тыңайтқыштармен, мұнай, химиялық өнімдермен ластануына және бітелуіне;

3) рұқсат етілген төгінділер нормативтеріне дейін тазартылмаған сарқынды суларды ағызуға;

4) бекітілген су режимі мен арнайы су пайдалануға рұқсатсыз суды алуға және (немесе) пайдалануға;

5) бассейндік су инспекциясының келісімінсіз құрылыс қызметіне, ауыл шаруашылығы жұмыстарына, ұңғымаларды бұрғылауға, жерүсті су объектілерін санациялауға, балық шаруашылығы мелиорациясына және өзге де жұмыстарға байланысты жұмыстарды жүргізуге;

6) пайдаланудан шығарылған (бүлінген) кемелерді және өзге де жүзу құралдарын, көлік құралдарын (олардың тетіктері мен бөліктерін) көмуге тыйым салынады.

3. Су қорғау белдеулері шегінде шаруашылық қызметтің кез келген түрлеріне, сондай-ақ шаруашылық және өзге де қызметті жүргізу үшін жер учаскелерін беруге, мыналарды қоспағанда:

1) салу мен пайдалануды:

гидротехникалық құрылысжайларды және олардың коммуникацияларын;

көпірлерді, көпір құрылыстарын;

су көлігінің, балық шаруашылығының, сонымен қатар аквакультураның (күрделі құрылыссыз) қызметіне,  байланысты айлақтар, порттар, пирстер және өзге де инфрақұрылымық объектілерін;

демалыс және (немесе) сауықтыру мақсатындағы ғимараттар мен құрылыстар салуды болдырмайтын балалар ойын және спорт алаңдарын, жағажайларды, аквапарктерді салуды және пайдалануды;

2) жағалауды нығайтуды, орман өсіруді және көгалдандыруды;

3) осы баптың 2-тармағының 1) тармақшасымен көзделген қызметке тыйым салынады.

4. Су қорғау аймақтары шегінде:

1) су объектілері мен олардың су қорғау аймақтары мен белдеулерінің ластануын және бітелуін болдырмайтын құрылысжайлармен және құрылғылармен қамтамасыз етілмеген жаңа және реконструкцияланған объектілерді пайдалануға беруге;

2) автожанармай құю станцияларын; мұнай өнімдерін сақтауға арналған қоймаларды көлік құралдары мен ауыл шаруашылығы техникасын техникалық байқау, қызмет көрсету, жөндеу және жуу пункттерін орналастыруға және салуға;
3) тыңайтқыштарды, пестицидтерді, улы химикаттарды, көңді сақтауға арналған қоймалар мен алаңдарды орналастыруға және салуға және оларды қолдануға. Су қорғау аймағында мәжбүрлі санитариялық өңдеу жүргізу қажет болған кезде аз және орташа уытты тұрақсыз пестицидтерді қолдануға жол беріледі;

4) тұрмыстық және өнеркәсіптік қалдықтардың үйінділерін орналастыруға және жайғастыруға;

5) зираттарды орналастыруға; 

6) жүктеме нормасынан асатын мал жаюға, малды шомылдыруға және санитариялық өңдеуге, мал шаруашылығы шаруашылықтарын, сою алаңдарын (ауыл шаруашылығы жануарларын сою алаңдарын), мал қорымдарын (биотермиялық шұңқырларды), пестицидтердің арнайы қоймаларын (көмінділерін) және олардың ыдыстарын орналастыруға;

7) сарқынды сулардың жинақтағыштарын, сарқынды сулармен суару алқаптарын, сондай-ақ жерүсті және жерасты суларының радиациялық, химиялық, микробиологиялық, токсикологиялық және паразитологиялық ластану қаупін туғызатын басқа да объектілерді орналастыруға тыйым салынады.

5. Орналастырылуы осы баптың ережелеріне қайшы келмейтін объектілер су объектілерінің, су қорғау аймақтары мен белдеулерінің сарқылуын, ластануын және қоқыстануын болдырмайтын, сондай-ақ сулардың зиянды әсерінің алдын алуды қамтамасыз ететін құрылысжайлармен және құрылғылармен қамтамасыз етілуге тиіс.
6. Су объектілерінде немесе су қорғау аймақтары мен белдеулерінде жұмыстар жүргізу тәртібі бассейндік су инспекцияларымен, халықтың санитариялық-эпидемиологиялық саламаттылығы саласындағы мемлекеттік органмен, облыстың, республикалық маңызы бар қаланың, астананың жергілікті атқарушы органдарымен және өзге де мүдделі мемлекеттік органдармен келісім бойынша олардың жай-күйін, қоршаған ортаның экологиялық орнықтылығын сақтау талаптарын ескере отырып, әрбір су объектісі үшін жеке айқындалады.

7. Су объектілерінің аумағы арқылы көлік немесе инженерлік коммуникацияларды салу жобалары еріген қар суларының өтуін, су объектілерін пайдалану режимін, сулардың ластануын, қоқыстануын және сарқылуын болдырмауды, олардың зиянды әсерінің алдын алуды қамтамасыз ететін іс-шараларды жүргізуді көздеуге тиіс.

78-бап. Суды санитариялық қорғау аймақтары
Ауызсумен жабдықтау, халықтың емдік, курорттық және өзге де сауықтыру қажеттіліктері үшін пайдаланылатын суларды қорғау мақсатында облыстардың, республикалық маңызы бар қалалардың, астананың жергілікті атқарушы органдары санитариялық қорғау аймақтары мен санитариялық қорғау белдеулерін белгілейді.

79-бап. Су объектілеріндегі төтенше экологиялық жағдай немесе экологиялық апат аймақтары
1. Шаруашылық қызмет немесе табиғи процестер нәтижесінде халықтың денсаулығына, өсімдіктер мен жануарлар әлеміне, қоршаған ортаның жай-күйіне қауіп төндіретін өзгерістер орын алатын су объектілерімен алынған аймақтар немесе олардың акваториясы төтенше экологиялық жағдай немесе экологиялық апат аймақтары деп жариялануы мүмкін.
2. Төтенше экологиялық жағдай немесе экологиялық зілзала аймақтарын жариялау және оның құқықтық режимінің тәртібі Қазақстан Республикасының экологиялық заңнамасында белгіленеді.

80-бап. Су қорғау аймақтары мен белдеулерінде жер учаскелерін уақытша пайдалануға беру
1. Су объектілерінің су қорғау белдеулеріндегі жер учаскелері осы Кодекстің 77-бабында белгіленген шаруашылық қызмет режиміне қойылатын талаптарды сақтау шартымен Қазақстан Республикасының жер заңнамасында белгіленген тәртіппен жеке және заңды тұлғаларға уақытша пайдалануға берілуі мүмкін.
2. Су қорғау аймақтарындағы ауыл шаруашылығы алқаптарын жеке және заңды тұлғаларға жайылымдарды басқару және оларды пайдалану жөніндегі жоспарға сәйкес бассейндік су инспекцияларымен келісім бойынша жергілікті атқарушы органдар шөп шабу және мал жаю үшін жер пайдалануға беруі мүмкін.
81-бап. Су объектілерінің жай-күйіне теріс әсер ететін құрылысжайларды пайдалануға беруге тыйым салу

1. Мыналарды:

1) судың зиянды әсерін, ластануын, бітелуін және сарқылуын болдырмайтын құрылысжайлармен және құрылғылармен қамтамасыз етілмеген, сондай-ақ су тұтынуды және ағынды суларды ағызуды есепке алу аспаптарымен жарақтандырылмаған жаңа және реконструкцияланатын объектілерді;

2) балық қорғау және (немесе) балық өткізу құрылғылары жоқ су жинау және ағызу құрылысжайларын;

3) тазарту құрылысжайлары мен санитариялық-қорғау аймақтары жоқ мал шаруашылығы фермалары мен басқа да өндірістік кешендерді;

4) суару, суландыру және құрғату жүйелерін, су қоймаларын, бөгеттерді, арналарды және басқа да гидротехникалық құрылысжайларды жобаларда көзделген жердің су басуын, шайылуын, батпақтануын және сортаңдануын және топырақ эрозиясын болдырмайтын іс-шаралар жүргізілгенге дейін;

5) жерасты көздерінен  су алу құрылысжайларын оларды су реттегіш құрылғыларымен, өлшеу аспаптарымен жабдықтаусыз;

6) санитариялық қорғау аймақтары мен су объектілері мен жобалау құжаттамасымен қарастырылған гидротехникалық құрылысжайлардың жай күйінің көрсеткіштерін бақылау пункттері белгіленбеген су жинау және өзге де гидротехникалық құрылысжайларды;

7) мұнай, химиялық және басқа да су объектілерінің жай-күйіне теріс әсер ететін заттарды тасымалдауға және сақтауға арналған құрылысжайлар мен құрылғыларды оларды судың ластануын болдырмауға арналған құралдарымен жабдықтамай және тасымалдау кезінде авариялардың салдарын жою жоспарларын бекітпей пайдалануға беруге тыйым салынады.

2. Су объектілерінің сапалық жай күйінің көрсеткіштерін бақылау пункттерін құрмай сарқынды сулармен суару объектілерін пайдалануға беруге жол берілмейді.

3. Су шаруашылығы объектілерін және гидротехникалық құрылысжайларын жерді рекультивациялау жөніндегі жұмыстарды аяқтамай, ал су қоймаларын – олардың табанын су басуға дайындау жөніндегі 
іс-шараларды жүзеге асырмай пайдалануға беруге жол берілмейді.

4. Су объектілерінің жай-күйіне әсер ететін кәсіпорындар мен басқа да құрылысжайларды пайдалануға беруге тыйым салу туралы шешімдер Қазақстан Республикасының заңнамасында белгіленген тәртіппен қабылданады.

82-бап. Жерасты су объектілерін қорғау ерекшеліктері

1. Өндірістік қызметі жерасты суларының жай-күйіне зиянды
әсер етуі мүмкін жеке және заңды тұлғалар жерасты
суларының мониторингін жүргізуге және су ресурстарының 
астануы мен сарқылуын және сулардың зиянды әсерін болғызбау жөнінде уақтылы шаралар қабылдауға міндетті.

2. Қорлары ауызсумен жабдықтау үшін
бекітілген жерасты суларының кен орындары мен учаскелерінде
Қазақстан Республикасының денсаулық сақтау және
қоршаған ортаны қорғау саласындағы заңнамасында
белгіленген санитариялық қорғау аймақтарына қойылатын талаптар сақталуға тиіс.

3. Егер бұл жерасты суларының жағдайына әсер етсе
немесе әсер етуі мүмкін болса, жерді ағынды сулармен суаруға тыйым салынады.

4. Гидрогеологиялық ұңғымалар, оның ішінде өздігінен құйылатын және барлау ұңғымалары, сондай-ақ пайдалануға жарамсыз немесе пайдаланылуы тоқтатылған ұңғымалар консервациялау құрылғыларымен жабдықталуға жатады немесе жойылады.

Гидрогеологиялық ұңғымаларды жоюды және консервациялауды ұңғымалардың иелері жүзеге асырады.

Иесіз өздігінен төгілетін гидрогеологиялық ұңғымаларды жоюды және консервациялауды жер қойнауын зерттеу жөніндегі уәкілетті орган облыстардың, республикалық маңызы бар қалалардың, астананың жергілікті атқарушы органдарымен келісім бойынша бюджет қаражаты есебінен жүзеге асырады.

5. Жер қойнауын пайдалану жөніндегі операцияларды жүргізу кезінде жер қойнауын пайдаланушы жерасты суларын қорғау бойынша шаралар қолдануға міндетті.

Ауызсумен жабдықтау үшін пайдаланылатын немесе пайдаланылуы мүмкін жерасты сулары кен орындары мен учаскелерінің контурларында жер қойнауын пайдалану, радиоактивті және химиялық қалдықтарды, қоқыстар, зираттар, мал қорымын орналастыру жөніндегі операцияларды жүргізуге тыйым салынады.
6. Жерасты суларының су жинау құрылысжайларын пайдаланатын жеке және заңды тұлғалар жерасты суларының деңгейі мен сапасына тұрақты мониторинг жүргізуге және қорлары ауызсумен жабдықтау үшін бекітілген жерасты суларының кен орындары мен учаскелерінде санитарлық қорғау аймақтарын ұйымдастыруға міндетті.

7. Мелиорацияланған жерлерде дренаждық жүйелерді салу және пайдалану кезінде жерасты суларын алуға арнайы су пайдалануға рұқсат болған кезде жол беріледі.

8. Жерасты суларын пайдалануға байланысты су жинау құрылысжайларын орналастыру, жобалау, салу, пайдалануға беру кезінде олардың жерүсті су объектілері мен қоршаған ортаға зиянды әсерін болдырмайтын шаралар көзделуге тиіс.

9. Жер қойнауын геологиялық зерттеу, пайдалы
қазбаларды барлау және өндіру, пайдалы қазбаларды өндірумен байланысты емес жерасты құрылыстарын салу және пайдалану кезінде жер қойнауын пайдаланушылар жерасты суларының ластануы мен сарқылуының алдын алу бойынша шаралар қолдануға міндетті.

83-бап. Судың зиянды әсерінің алдын алу және жою

1. Судың зиянды әсері деп:

1) су тасу, су басу, топан су басуы;

2) жағалаулардың, қорғау бөгеттерінің және басқа да құрылыстардың қиратылуы;

3) жерлердің батпақтануы және сортаңдануы;

4) топырақ эрозиясы;

5) шөгулерден, сел тасқындары және басқа да зиянды құбылыстардың пайда болу түсініледі.

2. Су пайдаланушылар, су шаруашылығы ұйымдары, жеке және заңды тұлғалар, мемлекеттік органдар елді мекендерді, өнеркәсіптік объектілерін, ауыл шаруашылығы алқаптарын, қорғалатын аумақтарды судың зиянды әсерінен қорғау жөніндегі алдын алу және ағымдағы іс-шараларды жоспарлауға және жүргізуге міндетті. Судың зиянды әсерінің алдын алу және оларды жою жөніндегі алдын алу және ағымдағы іс-шараларды қаржыландыру су пайдаланушылар қаражаты мен бюджет қаражаты есебінен жүргізіледі.

3. Жеке және заңды тұлғалар судың зиянды әсерінің алдын алу және жою жөніндегі су шаруашылығы іс-шараларын өткізу кезінде:

1) су шаруашылығы және гидротехникалық құрылысжайларды пайдалану қағидаларын сақтауға;

2) су шаруашылығы және гидротехникалық құрылысжайлардың қауіпсіздік жай-күйін жүйелі түрде талдауға;

3) су шаруашылығы және гидротехникалық құрылысжайларға тұрақты тексеру жүргізуге;

4) гидротехникалық құрылысжайлардағы аварияларды жоюға арналған қаржылық және материалдық резервтер құруға;

5) гидротехникалық құрылысжайлардағы төтенше жағдайлар туралы хабарлаудың оқшаулау жүйелерін тұрақты дайындықта ұстауға міндетті.

4. Судың зиянды әсерін жою Қазақстан Республикасының заңнамасына сәйкес жүзеге асырылады.

6-бөлім. Су ресурстары және су шаруашылығы құрылысжайларын пайдалану

10-тарау. Елді мекендерді сумен жабдықтау және су бұру

1-параграф. Сумен жабдықтау және су бұру жүйелері

84-бап. Су объектілерін ауызсумен жабдықтау үшін пайдалану 

1. Ауызсумен жабдықтау үшін ластанудан және қоқыстанудан қорғалған, судың сапасы белгіленген экологиялық нормативтерге сәйкес келетін жерүсті және жерасты су объектілері пайдаланылады. Ауызсумен жабдықтау көздерінде Қазақстан Республикасының су заңнамасына және Қазақстан Республикасының денсаулық сақтау саласындағы заңнамасына сәйкес олардың жай-күйін қорғаудың және бақылаудың арнайы режимі белгіленеді.

2. Табиғи және техногендік сипаттағы төтенше жағдайлар туындаған жағдайда осы баптың 1-тармағының талаптарына сәйкес келетін ауызсумен жабдықтау көздерін резервтеу жүзеге асырылады. Су объектілерін ауызсумен жабдықтаудың резервтік көздеріне жатқызу, олардың жай-күйін қорғау және бақылаудың арнайы режимін белгілеу қағидаларын уәкілетті орган халықтың санитариялық-эпидемиологиялық саламаттылығы саласындағы уәкілетті органмен бірлесіп бекітеді.

3. Сумен жабдықтаудың өзге көздері болмаған және осы жерасты сулары ауызсумен жабдықтаудың баламасыз көзі болып табылмайтын жағдайларды қоспағанда, ауызсумен жабдықтауға жарамды жерасты суларын өзге мақсаттар үшін пайдалануға жол берілмейді.

85-бап. Елді мекенді орталықтандырылған және орталықтандырылмаған ауызсумен жабдықтау

1. Орталықтандырылған ауызсумен жабдықтау халықты, елді мекеннің әлеуметтік мақсаттағы және тіршілікті қамтамасыз ету объектілерін, тамақ өнеркәсібі, денсаулық сақтау ұйымдарын бірінші кезекте ауызсумен қамтамасыз етуге арналған.

Осы тармақтың бірінші бөлігінде көрсетілмеген тұтынушыларды ауызсумен қамтамасыз етуге сумен жабдықтау және (немесе) су бұру жөніндегі ұйым айқындайтын жеткілікті су қорлары және техникалық мүмкіндік болған кезде жол беріледі.

2. Елді мекенді орталықтандырылмаған ауызсумен жабдықтау кезінде жеке және заңды тұлғалар халықтың санитариялық-эпидемиологиялық саламаттылығы саласындағы мемлекеттік органның оң қорытындысы болған кезде суды тікелей жерүсті және жерасты су объектілерінен су алуға құқылы. 

3. Су объектілерінен тәулігіне бес текше метрге дейінгі көлемде су алу кезінде елді мекендерді орталықтандырылмаған ауызсумен жабдықтау арнайы су пайдалануға рұқсат алуды талап етпейді.

4. Қала аудандарында, аудандық маңызы бар қалаларда, кенттерде, ауылдарда, ауылдық округтерде сумен жабдықтауды осы аумақтардың әкімдері өз құзыреті шегінде ұйымдастырады.

Қалалық және ауылдық елді мекендердегі ауызсудың сапасын мемлекеттік бақылауды халықтың санитариялық-эпидемиологиялық саламаттылығы саласындағы мемлекеттік органның аумақтық бөлімшесі жүзеге асырады.

86-бап. Елді мекендерді сумен жабдықтау және су бұру жүйелері 

1. Елді мекендердің сумен жабдықтау және су бұру жүйелері елді мекендердің тіршілігін қамтамасыз етудің ажырамас кешені болып табылады.

2. Елді мекендерді сумен жабдықтау жүйелері халыққа ауызсу алуға, дайындауға, тасымалдауға және беру үшін қызмет етеді.

3. Елді мекендерді ауызсумен жабдықтау жүйелері сумен жабдықтау көзінің типі және жүйеге кіретін элементтердің құрамы бойынша бөлінеді:
1) орталықтандырылған сумен жабдықтау жүйелері – тұтынушыларға ауызсу алуға, дайындауға, сақтауға, тасымалдауға және беруге арналған инженерлік желілер мен құрылысжайлар кешені;

2) орталықтандырылмаған сумен жабдықтау жүйелері – ауызсуды құбыржолдар арқылы тасымалдамай алуға, дайындауға және таратуға арналған су жинау және су тазарту құрылыстары.

4. Аудандардың (облыстық маңызы бар қалалардың) жергілікті атқарушы органдары орталықтандырылмаған ауызсумен жабдықтау жүйелерінің есебін жүргізеді және су сапасының 
санитариялық-эпидемиологиялық талаптарға сәйкестігіне іс-шаралар өткізуді ұйымдастырады.

5. Елді мекендердің су бұру жүйелері сарқынды суларды бірлесіп және (немесе) бөлек үздіксіз бұру үшін қызмет етеді.

6. Елді мекендердің су бұру жүйелері жүйелерге кіретін элементтердің құрамы бойынша бөлінеді:

1) орталықтандырылған су бұру жүйелері – тазартылған сарқынды суларды су объектілеріне немесе сарқынды суларды жинақтағыштарға не жергілікті жердің рельефіне жинауға, тасымалдауға, тазартуға және ағызуға арналған елді мекеннің инженерлік желілері мен құрылысжайлар кешені;

2) орталықтандырылмаған су бұру жүйелері – елді мекеннің орталықтандырылған су бұру жүйесіне технологиялық тұрғыдан қосылмаған бірлік су тұтынушының немесе су тұтынушылар тобының (қазылған шұңқырлар, септиктер, оқшаулау тазарту құрылыстары) су бұру жүйелері.

7. Елді мекендердің су бұру жүйелері мақсаты бойынша ағынды сулардың сапалық құрамы және оларды тазартуға қойылатын талаптар бойынша ерекшеленетін шаруашылық-тұрмыстық және нөсер болып бөлінеді.
8. Аудандардың (облыстық маңызы бар қалалардың) жергілікті атқарушы органдары орталықтандырылмаған су бұру жүйелерінің есебін жүргізеді.
9. Мемлекеттік меншіктегі елді мекендердің сумен жабдықтау және су бұру жүйелері иеліктен шығаруға жатпайды және Қазақстан Республикасының су заңнамасына сәйкес жалға және сенімгерлік басқаруға беріледі.

87-бап. Тұрғын үй кондоминиумдарының құрамына кіретін сумен жабдықтау және су бұру жүйелері

1. Тұрғын үй кондоминиумдары объектісі мүлкінің құрамына:

1) тұрғын үйлердің (тұрғын ғимараттардың) сыртқы қабырғаларының шекаралары шегіндегі ішкі сумен жабдықтау жүйелері, оның ішінде ауызсуды қосымша тазарту жөніндегі топтық қондырғылар, су тартатын сорғы қондырғыларын;

2) елді мекеннің су бұру желісіне қосылған жердегі бірінші құдыққа дейінгі шығару орындарын қоса алғанда, үйішіндегі су бұру жүйелері кіреді.

2. Тұрғын үйлердің (тұрғын ғимараттардың) ішкі сумен жабдықтау және су бұру жүйелерін пайдалануды пәтерлер мен үй-жайлардың меншік иелері, кондоминиум объектісін басқару органы, сондай-ақ шарт негізінде жүргізеді.

88-бап. Нөсер (дренажды) кәріз жүйесі

1. Елді мекендер мен өнеркәсіптік кәсіпорындардың аумақтарынан ағатын жаңбыр, еріген, инфильтрациялық, суару жуу, дренаждық суларды қабылдауға және бұруға, оларды тазартуға және кейіннен су объектілеріне, сарқынды суларды жинақтағыштарға немесе жергілікті жердің рельефіне ағызуға арналған нөсер (дренаждық) кәріз жүйелері.

2. Нөсер (дренаж) кәрізінің иелері нөсер (дренаж) кәріз жүйелерінің техникалық жарамды жай-күйі үшін жауаптылықта болады.

3. Нөсер кәріз жүйесі арқылы елді мекендер мен өнеркәсіптік кәсіпорындардың аумақтарынан ағатын жаңбыр, еріген, инфильтрациялық, суару-жуу, дренаждық суларды бұратын жеке кәсіпкерлікті заңды тұлға құрмай жүзеге асыратын заңды және жеке тұлғалар су бұру жөніндегі ұйымдарға елді мекендердің (дренаждық) нөсер кәріз жүйесі арқылы нөсер кәріз жүйесі арқылы жаңбыр, еріген, инфильтрациялық, суару-жуу, дренаждық суларды бұру бойынша қызметтерге ақы төлейді. 

4. Объектілерді нөсер (дренаждық) кәріз жүйелеріне қосу қарауында нөсер кәріз жүйесіне жауапты адам берген техникалық шарттарды орындағаннан және онымен шарт жасалғаннан кейін ғана жүргізіледі. 

5. Нөсер (дренажды) кәріз жүйелеріне өз бетінше қосылуға, елді мекендер мен өнеркәсіптік кәсіпорындардың аумақтарынан ағатын жаңбыр, еріген, инфильтрациялық, суару-жуу, дренаждық суларды рұқсатсыз ағызуға тыйым салынады.
89-бап. Елді мекеннің сумен жабдықтаудың және су бұрудың иесіз қалған жүйелері және (немесе) оның құрамдас элементтері

1. Елді мекеннің сумен жабдықтау және су бұру жүйелері және (немесе) меншік иесі жоқ немесе меншік иесі белгісіз не меншік құқығынан бас тартқан олардың құрамдас элементтері иесіз болып табылады.

2. Республикалық маңызы бар қаланың, астананың, ауданның, облыстық маңызы бар қаланың жергілікті атқарушы органы елді мекеннің және (немесе) оның құрамдас элементтерінің сумен жабдықтаудың және су бұрудың иесіз жүйелері анықтаған кезде олардың мемлекеттік меншікке айналдыру бойынша Қазақстан Республикасының азаматтық заңнамасында көзделген рәсімдерді жүргізеді.

3. Мемлекеттік меншікке айналдыру рәсімдерін жүргізу кезінде елді мекеннің иесіз сумен жабдықтау және су бұру жүйелері және (немесе) олардың құрамдас элементтері сумен жабдықтау және (немесе) су бұру жөніндегі коммуналдық ұйымға пайдалануға беріледі.

4. Сумен жабдықтау және (немесе) су бұру жөніндегі ұйым иесіз сумен жабдықтау жүйелері және (немесе) оның құрамдас элементтері бойынша су тұтынушыға берілетін ауызсудың сапасын оны пайдалануға бергенге дейін қамтамасыз етеді. 

Осы жүйелерге және (немесе) оның құрамдас элементтеріне қызмет көрсету бойынша шығындарды пайдаланушы ұйымның балансына бергенге дейін жергілікті атқарушы орган өтейді.

90-бап. Елді мекендерді сумен жабдықтау және су бұру жүйелерін дамыту жоспары

1. Елді мекендердің сумен жабдықтау және су бұру жүйелерін дамыту жоспары – ұзақ мерзімді кезеңге жоспарланып отырған сумен жабдықтау және (немесе) су бұрудың қолданыстағы жүйелерін (құрылыс, реконструкция, жаңғырту, күрделі және ағымдағы жөндеу) дамыту туралы ақпаратты, сондай-ақ сумен жабдықтау мен су бұрудың жаңа объектілеріне, қаржыландыру көздеріне мұқтаждық туралы ақпаратты қамтитын елді мекеннің сумен жабдықтау және су бұру жүйелерін  айқындайтын ұзақ мерзімді құжат.

Орталықтандырылған сумен жабдықтау және (немесе) су бұру жүйелерін дамыту елді мекендердің бас жоспарларын, халық санының болжамды өсуін және ауызсумен жабдықтау көздерінің болуын ескере отырып жүзеге асырылады.

2. Сумен жабдықтау және су бұру жүйелерін дамыту жоспарлары Қазақстан Республикасындағы мемлекеттік жоспарлау жүйесінің құжаттарына сәйкес әзірленеді.

3. Сумен жабдықтау және су бұру жүйелері орталықтандырылған сумен жабдықтау және су бұру жүйелерін дамыту көрсеткіштерінің жоспарлы мәндерін қамтуға, Қазақстан Республикасы заңнамасының талаптарына сәйкес ауызсумен жабдықтауды және су бұруды жүзеге асыру үшін қажетті іс-шараларды көздеуге, оның ішінде осы Кодекске сәйкес бекітілген сарқынды сулардың төгінділерді азайту жоспарларын, экологиялық тиімділікті арттыру бағдарламаларын, қоршаған ортаны қорғау жөніндегі іс-шаралар жоспарларын, ауызсудың сапасын белгіленген талаптарға сәйкес келтіру жөніндегі іс-шараларын дамытудың бас жоспарларын ескеруге тиіс.

4. Елді мекендерді сумен жабдықтау және су бұру жүйелерін дамыту жоспарларын жергілікті атқарушы органдар бекітеді.

5. Сумен жабдықтау және су бұру жүйелерін дамыту жоспарлары орталықтандырылған сумен жабдықтау және (немесе) су бұру жүйелеріне жүргізілген техникалық аудит қорытындылары негізінде әзірленеді және:

1) орталықтандырылған сумен жабдықтау және су бұру жүйелерін дамыту көрсеткіштерінің негізгі бағыттары, қағидаттары, міндеттері және жоспарлы мәндерін;

2) елді мекендерді дамытудың әртүрлі сценарийлерін ескере отырып, кемінде он жыл мерзімге ыстық, ауызсуды, техникалық суды тұтынудың, сарқынды сулардың мөлшері мен құрамының болжамды теңгерімдерін;

3) орталықтандырылған және орталықтандырылмаған сумен жабдықтау аймақтарын (сумен жабдықтау тиісінше орталықтандырылған және орталықтандырылмаған ыстық сумен жабдықтау жүйелерін, суық сумен жабдықтау жүйелерін пайдалана отырып жүзеге асырылатын аумақтар) және орталықтандырылған сумен жабдықтау және су бұру жүйелерінің тізбесін;

4) сумен жабдықтау және (немесе) су бұру объектілерін жоспарлы орналастыру карталарын (схемаларын);

5) орталықтандырылған сумен жабдықтау және (немесе) су бұру жүйелері объектілерін орналастырудың жоспарланатын аймақтарының шекараларын;

6) осы іс-шаралардың техникалық негіздемелерін және оларды өткізу құнын бағалауды қоса алғанда, сумен жабдықтау және су бұру схемаларын іске асыру жөніндегі негізгі іс-шаралардың тізбесін қамтиды.

91-бап. Орталықтандырылған сумен жабдықтау және (немесе) су бұру жүйелерінің техникалық аудиті

1. Техникалық аудит – елді мекенді сумен жабдықтаудың және (немесе) су бұрудың өндірістік және инженерлік жүйелерін зерттеуге мүмкіндік беретін тиімді рәсім. 

2. Орталықтандырылған сумен жабдықтау және (немесе) су бұру жүйелерінің техникалық аудиті:

1) сумен жабдықтау және (немесе) су бұру жүйелері элементтерінің нақты техникалық және технологиялық жай-күйін (шығын деңгейі, физикалық тозу, энергетикалық тиімділік, топологияның оңтайлылығы, қуатты резервтеу дәрежесі және басқа да техникалық параметрлер);

2) тазарту құрылысжйларының сумен жабдықтау және (немесе) су бұру жүйелеріне белгіленген санитариялық-эпидемиологиялық және экологиялық талаптарға қол жеткізу мүмкіндіктерін айқындау мақсатында жүргізіледі.

3. Техникалық аудит нәтижелері сумен жабдықтау және су бұру жүйелерінің сәйкестігі немесе сәйкессіздігі туралы тұжырымдармен аудиторлық қорытындыда көрсетіледі.

4. Техникалық аудит қорытындысы бойынша:

1) орталықтандырылған сумен жабдықтау және (немесе) су бұру жүйелері объектілерінің сенімділігінің, сапасының, энергетикалық тиімділігінің анықталған көрсеткіштерін қолда бар озық технологиялар қолданылатын орталықтандырылған сумен жабдықтау және (немесе) су бұру жүйелері объектілерінің ұқсас көрсеткіштерімен салыстыру жүргізіледі;

2) орталықтандырылған сумен жабдықтау және (немесе) су бұру жүйелерінде күрделі жөндеу, реконструкциялау, жаңғырту және (немесе) жаңа технологияларды енгізу қажеттігі туралы шешім қабылданады.

5. Жауапкершіліктің І (жоғары) және ІІ (қалыпты) деңгейіндегі объектілерде сумен жабдықтау және су бұру жүйелерінің техникалық аудиті Қазақстан Республикасының сәулет, қала құрылысы және құрылыс саласындағы заңнамаға сәйкес жүргізіледі.

Сумен жабдықтау және (немесе) су бұру жөніндегі ұйым жергілікті атқарушы органдарды техникалық аудитті жүргізудің басталу және аяқталу күндері, оны жүргізу барысы туралы хабарлайды. Жергілікті атқарушы органдардың шешімі бойынша техникалық аудит жүргізуге тәуелсіз сарапшылар және/немесе үкіметтік емес ұйымдар тартылады.

6. Орталықтандырылған сумен жабдықтау және (немесе) су бұру жүйелерінің техникалық аудиті сумен жабдықтаудың және (немесе) су бұрудың реттеліп көрсетілетін қызметтерін ұсынуға арналған тарифтер бекітілгенге дейін кемінде бес жылда бір рет сумен жабдықтау және (немесе) су бұру жөніндегі ұйымның меншікті қаражаты есебінен жүргізіледі.

Орта мерзімді кезеңге арналған инвестициялық бағдарламаларды әзірлеу кезінде, сондай-ақ орталықтандырылған сумен жабдықтау және (немесе) су бұру жүйелерінің иесіз объектілерін пайдалануға қабылдау кезінде сумен жабдықтау және (немесе) су бұру жөніндегі ұйым осы Кодекстің ережелеріне сәйкес техникалық аудит жүргізеді.

2-параграф. Елді мекендерді сумен жабдықтау және су бұру саласындағы қатынастарды реттеу

92-бап. Сумен жабдықтау және (немесе) су бұру саласындағы шарттар

Сумен жабдықтау және(немесе) су бұру салаларындағы реттеліп көрсетілетін қызметтер табиғи монополиялар cаласына басшылық ететін уәкілетті орган бекіткен сумен жабдықтау және (немесе) су бұру ұйымдары мен тұтынушы арасындағы үлгілік шартқа сәйкес көрсетіледі.

93-бап. Елді мекендерді сумен жабдықтау және су бұру саласындағы суды есепке алудың жалпы ережелері 
1. Сумен жабдықтау жүйелерінде көздерден алынатын тарату желісіне және тұтынушыларға берілген су көлемдерін толық есепке алу ұйымдастырылады.

2. Су бұру жүйелерінде заңды тұлғалар мен дара кәсіпкерлердің елді мекеннің су бұру жүйелеріне ағынды суларды ағызу есебін ұйымдастырады.

3. Суды:

1) бірінші, екінші, үшінші және одан кейінгі көтерілімдердің сорғы станцияларында сондай-ақ суды тазарту құрылысжайларына, сарқынды су жинақтағыштарына немесе жергілікті жердің рельефіне беретін кәріз сорғы станцияларында;

2) тұтынушының сумен жабдықтау жүйелерімен баланстық тиесілігін немесе пайдалану жауапкершілігін бөлу шекараларында;

3) тазартылған сарқынды суларды су объектілеріне, сарқынды суларды жинақтағыштарға, суару алқаптарына (су жіберу) ағызуға арналған құрылысжайларда;

4) көппәтерлі тұрғын үйлерде (тұрғын ғимараттарда) әрбір тұрғын және (немесе) тұрғын емес үй-жайдың сумен жабдықтаудың барлық суды есепке алудың жалпы үйге ортақ аспабы және жеке есепке алу аспаптары арқылы. 

5) жеке тұрғын үйлерде есепке алу аспаптары сумен жабдықтаудың барлық орнатумен есепке алу міндетті болып табылады.
4. Жеткізілген суды есепке алу көппәтерлі тұрғын үйлердегі (тұрғын үйлердегі) жалпы үй су есептегіші мен жеке есептегіштер көрсеткіштерінің айырмасын ескере отырып, шарттар негізінде жүзеге асырылады. 

5. Сумен жабдықтау және (немесе) су бұрудың көрсетілген қызметтерінің көлемі есепке алу аспаптарының көрсеткіштеріне сәйкес, олар болмаған жағдайда – тұрғын үй-коммуналдық шаруашылық саласындағы уәкілетті орган бекіткен елді мекендерде сумен жабдықтау және/немесе су бұру көрсетілген қызметтерінің көлемін есептеу әдістемесіне сәйкес айқындалады.

6. Сумен жабдықтау және (немесе) су бұру жөніндегі ұйымдар жыл сайын суды есепке алу жөніндегі деректер негізінде тарату желілерінде және тұтынушыда су ысыраптарына талдау жүргізеді.

7. Тұтынушыларда сарқынды суларды есепке алу аспабы болмаған жағдайда тұтынушы бөлген сарқынды сулардың көлемі орталықтандырылған сумен жабдықтаудың барлық көздерінен тұтынушыға берілген судың көлеміне тең болып қабылданады, бұл ретте егер мұндай сарқынды суларды су бұру жүйесіне қабылдау су бұру шартында көзделген жағдайда, жерүсті сарқынды суларының көлемі ескеріледі.
94-бап. Суды есепке алуды ұйымдастыру

1. Суды есепке алу аспаптарына, суды есепке алуды ұйымдастыруда қолданылатын техникалық құралдарға қойылатын талаптар, сондай-ақ суды есепке алуды автоматтандыру тәртібі Қазақстан Республикасының өлшем бірлігін қамтамасыз ету туралы заңнамасында және тұрғын үй-коммуналдық шаруашылық саласындағы уәкілетті орган бекіткен сумен жабдықтау және (немесе) су бұру жүйелеріндегі суды есепке алу аспаптарын монтаждау және пайдалану қағидаларында белгіленеді.

2. Су мен сарқынды суларды есепке алу аспаптарын пломбалауды сумен жабдықтау және (немесе) су бұру жөніндегі ұйым жүзеге асырады.

3. Тұтынушыларды орталықтандырылған сумен жабдықтау және (немесе) су бұру жүйелеріне есептеу торабының жабдығынсыз суды есепке алу аспаптарымен қосуға (технологиялық қосуға) жол берілмейді және сумен қамтамасыз ету және су бұру реттелетін қызметтерге қосылу үшін берілген техникалық шарттарға сәйкес іске асырылады.
4. Суды есепке алу ақаулы аспабы істен шыққан кезде тұтынушы жарамды есепке алу аспабын орнатуды қамтамасыз етеді. 

5. Есепке алу аспаптары жоқ тұтынушылар үшін табиғи монополиялар салаларында басшылықты жүзеге асыратын уәкілетті органмен келісу бойынша тиісті жергілікті атқарушы орган бекітетін табиғи монополиялар саларындағы коммуналдық көрсетілетін қызметтерді тұтыну нормалары бойынша есептеу әдісі бойынша есепке алу, мынадай жағдайларда:

1) есепке алу аспабы болмаған кезде, оның ішінде орталықтандырылған сумен жабдықтау және (немесе) су бұру жүйелерін өз бетінше қосқан немесе пайдаланған жағдайда;

2) жарамды есепке алу аспабы орнатылғанға дейін есепке алу аспабы ақаулы болған жағдайда;

3) сумен жабдықтау және (немесе) су бұру жөніндегі ұйымды тұтынушының сумен жабдықтауды және (немесе) су бұруды уақытша тоқтату туралы алдын ала хабардар ету жағдайларын қоспағанда, есепке алу аспабының көрсеткіштерін беру мерзімдері алты айдан астам уақыт ішінде бұзылған кезде жол беріледі.

6. Суды коммерциялық есепке алуды ұйымдастыру үшін көппәтерлі тұрғын үйлерді (тұрғын ғимараттарды) салу, реконструкциялау, техникалық қайта жарақтандыру, жаңғырту, күрделі жөндеу жобаларында суды есепке алудың  ортақ үйге және жеке (пәтерлі) аспаптарын міндетті түрде орнату көзделеді

95-бап. Ауызсудың сапасын және сарқынды сулардың құрамын өндірістік бақылау

Сумен жабдықтау және (немесе) су бұру жөніндегі ұйымдар ауызсудың сапасы мен сарқынды сулардың құрамын, оның ішінде басқа ұйымдар пайдаланатын орталықтандырылған сумен жабдықтау жүйесінің объектілерінде өндірістік бақылауды жүзеге асырады.

2. Ауызсу мен сарқынды суларды зертханалық зерттеу мен сынауды Қазақстан Республикасының сәйкестікті бағалау саласындағы аккредиттеу туралы заңнамасында белгіленген тәртіппен аккредиттелген зертханалар жүзеге асырады.
3. Ауызсудың сапасы мен сарқынды сулардың құрамына өндірістік бақылауды жүзеге асыру тәртібі Қазақстан Республикасының денсаулық сақтау саласындағы заңнамасында белгіленеді.
96-бап. Ауызсудың сапасын жақсарту бойынша талаптар

1. Ауызсу эпидемиологиялық, радиациялық және химиялық жағынан қауіпсіз болуы тиіс.

2. Су объектілерінен және дайындалған ауызсудан судың құрамына қойылатын талаптар, сондай-ақ талдау жүргізу мерзімдері мен талдау түрлері Қазақстан Республикасының денсаулық сақтау саласындағы заңнамасына сәйкес айқындалады.

3. Тұрғын үй-коммуналдық шаруашылық саласындағы уәкілетті орган басқа мүдделі мемлекеттік органдармен бірлесіп ауызсудың сапасын жақсарту бойынша талаптарды әзірлейді, олар:

1) су объектісінің белгілі бір сапасына жауап беретін құрылысжайлардың технологиялары мен қуатын жұмысқа қабілетті күйде ұстауды;

2) сумен жабдықтау және (немесе) су бұру жүйелерінің ақаулықтарын жою және қалпына келтіруді;

3) құрылыс жұмыстарының жоғары сапасын қамтамасыз ете отырып, сенімді жабдықтар мен материалдарды пайдалануды;

4) ауызсудың нормативтері мен ұлттық стандарттарын мерзімді жетілдіруді қамтиды.

4. Суды тазартудың және зарарсыздандырудың жеке тұрмыстық және топтық техникалық құралдарына, сондай-ақ ауызсумен жабдықтау жүйелерінде пайдаланылатын материалдарға, реагенттерге, технологиялық процестерге, жабдықтар мен өзге де құралдарға қатысты ұлттық және мемлекетаралық стандарттардың талаптарына сәйкестігін растау Қазақстан Республикасының техникалық реттеу саласындағы заңнамасына сәйкес жүзеге асырылады.

97-бап. Тұтынушылар орталықтандырылған су бұру жүйелеріне ағызатын сарқынды суларға қойылатын талаптар

1. Көппәтерлі үйлердегі тұрғын үйлер мен тұрғын үй-жайлардың меншік иелерін қоспағанда, елді мекеннің орталықтандырылған су бұру жүйесіне сарқынды суларды ағызуды жүзеге асыратын жеке кәсіпкерлікті заңды тұлға құрмай жүзеге асыратын заңды және жеке тұлғалар ағызылатын сарқынды суларды сарқынды сулардың шаруашылық-тұрмыстық құрамының сапасына дейін жеткізеді.

2. Өнеркәсіптік сарқынды суларды елді мекеннің орталықтандырылған су бұру жүйесіне төгуге сарқынды сулардың шаруашылық-тұрмыстық құрамының сапасына дейін тазартуды қамтамасыз ететін оқшаулау тазарту құрылысжайлары болған кезде ғана жол беріледі. 

Дара кәсіпкерлер мен заңды тұлғалардың сарқынды суларын елді мекендердің су бұру жүйелеріне қабылдау:

1) елді мекендердің су бұру жүйелеріне сарқынды суларды қабылдау қағидаларына сәйкес ағынды сулардың зиянды заттардың жол берілген шоғырлануының құрамына қойылатын талаптарға сәйкестігі. Сарқынды сулар сәйкес келмеген жағдайда, дара кәсіпкерлер мен заңды тұлғалар оларды оқшаулау тазартқыш құрылысжайларда жүзеге асыруға міндетті;
2) сумен жабдықтау және (немесе) cу бұру жөніндегі ұйымның техникалық шарттарының талаптарын орындаған кезде жол беріледі.

3. Тұтынушылар ағызатын сарқынды сулардың құрамына қойылатын талаптардың сақталуын қамтамасыз ету, оның ішінде олардың алдын алу жөніндегі шаралар және оларды бұзғаны үшін жауаптылық елді мекендердің су бұру жүйелеріне сарқынды суларды қабылдау қағидаларында айқындалады.

98-бап. Сумен жабдықтау және су бұру саласындағы 
су тұтынушылардың құқықтары мен міндеттері

1. Елді мекендердегі сумен жабдықтаудың және (немесе) су бұрудың көрсетілетін қызметтерін пайдаланатын су тұтынушылардың:

1) жасалған шартқа сәйкес ауызсуды тұтыну үшін санитариялық қағидаларға сай ауызсумен жабдықтау жүйелерінен сумен үздіксіз қамтамасыз етуге;

2) сумен жабдықтаудың және (немесе) су бұрудың көрсетілген қызметтері үшін ақы төлеуге арналған төлем құжатын алуға;

3) ауызсу сапасы және оны берудегі ықтимал іркілістер туралы ақпарат алуға;

4) сотқа талап арыз қоюға;

5) сумен жабдықтаудың және (немесе) су бұрудың көрсетілетін қызметтеріне арналған тарифтер жобасын талқылау бойынша өткізілетін жария тыңдауларға қатысуға;

6) бір айдан кешіктірмей сумен жабдықтау және (немесе) су бұру жөніндегі ұйымды бұл жөнінде жазбаша хабардар еткен кезде шартты біржақты тәртіппен бұзуға;

7) егер объектілері тұрғын үй қорына жатқызылса, денсаулық сақтау субъектілері, сондай-ақ тамақ өнімін өндіру үшін пайдаланылса, ауызсумен жабдықтау жүйелерінен бірінші кезектегі тәртіппен ауызсумен қамтамасыз етуге;


8) көрсетілген қызметке ақы төлеуді түзету үшін сумен жабдықтау және (немесе) су бұру жөніндегі ұйымға өтініш жасауға;

9) Қазақстан Республикасының заңнамасында көзделген өзге де құқығы бар.

2. Елді мекендердегі сумен жабдықтаудың және (немесе) су бұрудың көрсетілетін қызметтерін пайдаланатын су тұтынушылар:

1) сумен жабдықтау және (немесе) су бұру жөніндегі ұйыммен сумен жабдықтауға және (немесе) су бұруға арналған шарт жасасуға;

2) белгіленген талаптарға сәйкес меншігіндегі сумен жабдықтау және су бұру жүйелерінің, олардағы басқару тораптарының, суды есепке алу аспаптарының сақталуын және тиісінше санитариялық және техникалық жай-күйін ұстап тұруға;

3) жасасылған шартқа және белгіленген тарифтерге сәйкес сумен жабдықтаудың және (немесе) су бұрудың көрсетілген қызметтері үшін уақтылы әрі толық көлемде ақы төлеуге;

4) көппәтерлі тұрғын үйлерде (тұрғын ғимараттарда) тұратын су тұтынушыларды қоспағанда, жеке салынған үйлерде тұратын су тұтынушыларды қоса алғанда, сумен жабдықтау және су бұру жүйелеріне қосылуға техникалық жағдайларының, меншігіндегі сумен жабдықтау және (немесе) су бұру желілерінің атқарушылық түсірілімінің болуына;

5) сумен жабдықтау және су бұру жүйелерін пайдалану қағидаларын, санитариялық қағидаларды сақтауға, сондай-ақ Қазақстан Республикасының су заңнамасында белгіленген талаптарды орындауға;

6) зиянды заттардың жол берілетін концентрациядан асып түсетін ластанған сарқынды суларды ағызуға жол бермеуге;

7) шаруашылық-тұрмыстық сарқынды сулардың су бұру жүйесіне жауын-шашын суын және дренажды суларды ағызуға жол бермеуге;

8) сумен жабдықтау және (немесе) су бұру жөніндегі ұйымның рұқсатынсыз меншігіндегі сумен жабдықтау және (немесе) су бұру желілеріне өзге су тұтынушыларды қоспауға;

9) сумен жабдықтау және (немесе) су бұру жөніндегі ұйымның техникалық талаптарын орындауға;

10) Қазақстан Республикасының заңнамасында белгіленген өзге де талаптарды орындауға міндетті.

3. Су тұтынушылар – заңды тұлғалар, осы баптың 2-тармағында көзделген міндеттерден басқа:

1) сумен жабдықтау және (немесе) су бұру жөніндегі ұйым өкілдерінің көрсеткіштерді алу және жұмыс қабілеттілігін тексеру үшін суды есепке алу аспаптарына, аумағында орналасқан немесе шаруашылық жүргізуіндегі сумен жабдықтау және су бұру жүйелерінің барлық элементтерінің техникалық жай-күйі мен қауіпсіздігін бақылау үшін, сарқынды сулардың сынамаларын алу үшін, сондай-ақ берешегі болған кезде су тұтынушының желілерін ажырату үшін кедергісіз қол жеткізуін қамтамасыз етуге;

2) су тұтыну және (немесе) су бұру көлемдері шартта белгіленген көлемінен асқан кезде, сумен жабдықтау және (немесе) су бұру жөніндегі ұйымның техникалық шарттарын немесе техникалық талаптарын сұратуға міндетті.

99-бап. Сумен жабдықтау, су бұру, сарқынды суларды қабылдау қызметтерін уақытша тоқтату немесе шектеу 

1. Сумен жабдықтау және (немесе) су бұру жөніндегі ұйым мынадай жағдайларда сумен жабдықтау және (немесе) су бұру, сондай-ақ сарқынды суларды қабылдау бойынша қызметтерді тоқтатуға немесе шектеуге құқылы:

1) орталықтандырылған сумен жабдықтау және (немесе) су бұру жүйелерінде авария туындаған және (немесе) авария салдарларын жойған кезде;

2) халықтың санитариялық-эпидемиологиялық саламаттылығы саласындағы аумақтық органдары ауызсу сапасының 
санитариялық-эпидемиологиялық талаптарға сәйкес келмеуін анықтаған кезде;

3) өртті жою үшін берілетін су көлемін ұлғайту қажет болған кезде;

4) орталықтандырылған су бұру жүйесіне тастауға тыйым салынған заттарды, материалдарды, қалдықтарды және (немесе) сарқынды суларды төгу кезінде;

5) тұтынушылар сумен жабдықтау және (немесе) су бұру жөніндегі ұйым өкілдерін ағынды сулардың сынамаларын алу үшін бақылау кәріз құдықтарына, сондай-ақ өлшеу құралдарының көрсеткіштерін қарау, бақылау, алу үшін тұтынушыларды есепке алу тораптарына жіберуіне кедергі келтірген кезде;

6) халықтың санитариялық-эпидемиологиялық саламаттылығы саласындағы аумақтық органның және (немесе) экологиялық реттеу және бақылау функцияларын жүзеге асыратын мемлекеттік органның ауызсу сапасының, сарқынды сулардың құрамы мен қасиеттерінің Қазақстан Республикасы заңнамасының талаптарына сәйкестігін қамтамасыз етуге бағытталған іс-шараларды орындау қажеттілігі туралы нұсқамасын немесе тиісті шешімін алған жағдайда;

7) елді мекендердің орталықтандырылған сумен жабдықтау және (немесе) су бұру жүйелеріне өз бетінше қосылғанда (технологиялық қосылу);

8) экологиялық заңнамада белгіленген сарқынды сулар құрамының нормативтерін бірнеше рет үш және одан да көп еселегенде; 

9) тұтынушыда Қазақстан Республикасының денсаулық сақтау саласындағы заңнамасына сәйкес өндірістік бақылау жүйесі болмағанда;

10) тұтынушының немесе сумен жабдықтау және (немесе) су бұру жөніндегі ұйымның су құбыры және (немесе) кәріз желілерінің авариялық жай-күйінде болғанда;

11) жаңа объектілерді қосу (технологиялық қосу) бойынша жұмыстарды жүргізгенде;

12) жоспарлы-алдын ала жөндеу жүргізгенде;

13) тұтынушыда Қазақстан Республикасының заңнамасында белгіленген тәртіппен сумен жабдықтау және (немесе) су бұру қызметтеріне ақы төлеу бойынша берешегі болғанда.

11-тарау. Ауыл шаруашылығында су ресурстары мен су шаруашылығының құрылысжайларын пайдалану

100-бап. Ауыл шаруашылығы қажеттіліктері үшін су объектілері мен су ресурстарын пайдалану

1. Су объектілері мен су ресурстарын ауыл шаруашылығының қажеттіліктері үшін пайдалану жалпы және арнайы су пайдалану тәртібімен жүзеге асырылады.

2. Жайылымдарды суландыру үшін жерүсті және жерасты су объектілерін пайдалану жалпы су пайдалану тәртібімен жүзеге асырылады. Малды суару үшін жерүсті су объектілерін санитарлық қорғау аймағынан тыс жерде және су объектілерінің ластануы мен қоқыстануына жол бермейтін суару алаңдары мен басқа да құрылғылар болған кезде пайдалануға жол беріледі.

3. Ауыл шаруашылығы қажеттіліктеріне арналған еріген су, нөсер суы және тасқын су үшін су шаруашылығы құрылысжайларын пайдалану арнайы су пайдалану тәртібінде жүзеге асырылады.

4. Бау-бақша және көкөніс өсіру шаруашылығымен айналысатын жеке тұлғаларға белгіленген лимиттерге сәйкес немесе су беру туралы су пайдаланушылармен шарт бойынша арнайы су пайдалану тәртібімен суару үшін су бөлінеді.

5. Тұзды топырақты суару, құрғату, жуу және басқа да мелиорациялық жұмыстар су объектілері мен олардың су жинау алаңдарын қорғауды қамтамасыз ететін табиғатты қорғау іс-шараларымен кешенді түрде жүзеге асырылуы тиіс. Суармалы жерлердің мелиорациялық жай-күйін мониторингтеу және бағалау бюджет қаражаты есебінен жүргізіледі.
6. Суару үшін пайдаланылатын су ресурстарының, оның ішінде сарқынды сулардың сапасы бірыңғай жіктеу жүйесіне сәйкес анықталады.

7. Суармалы аймақта су пайдаланушылар қайтарылатын судың көлемі мен сапасына болжам жасайды, су объектілеріне ағызу көлемі, жинақтайтын су айдындарын құру немесе оларды қалыптастыру орнында пайдалану жоспарланады.

101-бап. Тұрақты суару қажеттіліктері үшін су объектілері мен 
су шаруашылығы құрылысжайларын пайдалану.

1. Тұрақты суару жерлеріне суаратын суды жеткізу және олардан коллекторлық-дренаждық суларды бұру ирригациялық және дренаждық жүйелермен жүргізіледі.

Ирригациялық және дренаждық жүйелер магистральдық, шаруашылық аралық және шаруашылықішілік болып бөлінеді.

Мемлекетаралық, өңіраралық және ауданаралық маңызы бар магистральдық ирригациялық және дренаждық жүйелер мемлекеттік меншікте болады, шаруашылықаралық ирригациялық және дренаждық жүйелер жеке меншікте болуы мүмкін.

2. Суармалы жерлерден су берудің және бұрудың бірыңғай технологиялық процестерімен байланысты шаруашылықішілік суару және дренаждық жүйелер ауыл шаруашылығы су тұтынушыларының ортақ бөлінбейтін меншігінде болады.

3. Су тұтынушылары қолда бар шаруашылықішілік ирригациялық және дренаждық жүйелерді тиісті техникалық жағдайда ұстауға міндетті.

Шаруашылықішілік ирригациялық және дренаждық жүйелерді пайдалану тәртібін уәкілетті орган белгілейтін ирригациялық және дренаждық жүйелерді пайдаланудың үлгілік қағидаларының негізінде ауданның жергілікті атқарушы органы әзірлейді және бекітеді.

102-бап. Суармалы егіншілікте суды пайдалануды жоспарлау
1. Суару мақсаттары үшін ауыл шаруашылығы су тұтынушыларына су беру жөніндегі қызметтерді көрсетуді су тұтынушылар ұсынатын су пайдалану жоспарлары (бұдан әрі – жоспарлар) және су пайдаланушыға белгіленген лимиттердің негізінде Қазақстан Республикасының табиғии монополиялар туралы заңнамасының талаптарын сақтай отырып жасалатын олардың арасындағы шарттардың негізінде су пайдаланушылар жүзеге асырады.

2. Жоспарлар уәкілетті орган белгілеген нысан бойынша өсірілетін ауыл шаруашылығы дақылдарының түрлерін, суару алаңын, суару нормаларын міндетті түрде көрсете отырып, айлар мен онжылдықтар бойынша бөлініп жасалады және электрондық-цифрлық қолтаңбамен электрондық форматта ұсынылады.

Су пайдаланушы оған белгіленген лимиттерді және суды беру және бұру бойынша ирригациялық және дренаждық жүйелердің өткізу қабілетін ескере отырып, онкүндік бөлінісі бар жоспарларды түзетеді.

3. Су тұтынушылар жоспарларды құру кезінде жер заңнамасының талаптарына сәйкес әзірленетін ауыл шаруашылығы дақылдарын кезектестіру (ротациялау) схемаларын ескеруі тиіс.

4. Су пайдаланушылар түзетілген жоспарлардың негізінде бассейндік су инспекцияларына су пайдалану лимиттерін алуға жыл сайынғы өтінімдер береді. Бассейндік инспекциялар Ұлттық гидрометеорологиялық қызмет құрастыратын жылдың су болжамын ескеріп, су пайдаланушыларға тиісті жылға су тарту лимитін белгілейді.

5. Осы Кодексте көзделген негіздер бойынша су пайдаланушыға белгіленген лимиттер өзгерген жағдайда, су пайдалану жоспарлары түзетіледі және белгіленген лимиттерге сәйкес келтіріледі.

Түзетілген жоспарлар су пайдаланушы мен су тұтынушы арасында электрондық-цифрлық қолтаңбамен қол қойылған электрондық форматта жасалатын шарттың ажырамас бөлігі болып табылады.

6. Жоспарларды түзету кезінде су пайдаланушы әрбір су тұтынушының осы Кодекстің 15-бабының 2-тармағында су пайдаланушы үшін көзделген міндеттерді орындаудағы және бақылаушы органдардың нұсқамаларын орындаудағы, арнайы су пайдалануға арналған рұқсатта айқындалған су пайдалану шарттарын сақтаудағы, сондай-ақ су тұтынушының осы баптың 
3-тармағының талаптарын сақтаудағы үлесін ескеруге құқылы.

103-бап. Ирригациялық кондоминиум 

1. Ирригациялық кондоминиум – бірыңғай мүліктік кешен 
(бұдан әрі –кондоминиум объектісі) ретінде жылжымайтын мүлікке меншіктің ерекше нысаны, онда жер учаскелеріне меншік құқығы жеке және заңды тұлғаларға тиесілі, ал ирригациялық және дренаждық жүйелер оларға ортақ үлес меншік құқығымен тиесілі.

2. Ирригациялық кондоминиум екі немесе одан да көп жер пайдаланушыларға немесе жер учаскелерінің меншік иелеріне тиесілі бір суару каналының немесе оның телімінің астындағы суармалы алқаптардың жер учаскелерінде құрылуы мүмкін.

3. Жалпы мүліктегі ирригациялық кондоминиумға қатысушының үлесінің мөлшері суармалы жер учаскесінің осы қатысушының құқығы бар ауданының ирригациялық кондоминиумның суармалы жерлеріне жалпы ауданына қатынасымен айқындалады. Ирригациялық кондоминиум мүлкіндегі мұндай үлесті заттай бөлу мүмкін емес (мінсіз үлес).

4. Ирригациялық кондоминиумның барлық қатысушыларының келісімімен ортақ мүліктегі үлестің мөлшері айқындалмауы мүмкін, бұл жағдайда кондоминиум мүлкі бөлуге жатпайтын ортақ меншікте болады.

5. Суармалы жер учаскесіне заттық құқықтың (уақытша жер пайдаланудың қайталама құқығының тоқтатылуын қоспағанда) басқа тұлғаға ауысуы сатып алушыға және ирригациялық кондоминиум мүлкіндегі үлеске ауысуға алып келеді.

6. Ирригациялық кондоминиумға қатысушының кондоминиум мүлкіндегі өз үлесін суармалы жер учаскесіне құқығынан бөлек иеліктен шығаруға құқығы жоқ.

7. Ирригациялық кондоминиумның ортақ мүлкін кепіл ретінде пайдалану оның барлық қатысушыларының келісімімен мүмкін болады.

8. Ирригациялық кондоминиум барлық суармалы жер учаскелеріне (уақытша жер пайдаланудың қайталама құқығын қоспағанда) заттық құқық және бір тұлғаға ауысқан кезде таратылуы мүмкін.

104-бап. Ирригациялық кондоминиум объектілерін тіркеу 

1. Ирригациялық кондоминиум объектісі Қазақстан Республикасының жылжымайтын мүлікке құқықтарды мемлекеттік тіркеу туралы заңнамасына сәйкес бірыңғай кешен ретінде мемлекеттік тіркелуге тиіс.

2. Жер-кадастрлық құжаттаманы нақтылау және кондоминиум объектісіне кіретін жер учаскесінің сәйкестендіру құжатын беру қолданыстағы заңнамаға сәйкес жүзеге асырылады.

105-бап. Ирригациялық кондоминиумға қатысушылардың құқықтары

1. Ирригациялық кондоминиумының барлық қатысушылары ортақ мүлікті олардың кондоминиумға қатысудың мөлшерлес үлесін басқаруға құқылы.
2. Ирригациялық кондоминиумының әрбір қатысушысы ортақ мүлікті пайдалануға құқылы. Ирригациялық кондоминиумның ортақ мүлкін пайдалану тәртібі қатысушылардың келісімімен айқындалады.

Жер учаскесін басқа тұлғаларға жалға беру (уақытша жер пайдаланудың қайталама құқығы) жалға берушінің ирригациялық кондоминиумға қатысуын тоқтатуға алып келмейді.
3. Ирригациялық кондоминиумға қатысушылардың Қазақстан Республикасының заңдарына қайшы келмейтін басқа да құқықтары болуы мүмкін.

106-бап. Ирригациялық кондоминиумға қатысушылардың міндеттері
1. Ирригациялық кондоминиумға қатысушылар: 

1) ортақ мүлікті ұстауға арналған барлық шығыстарға қатысуға;

2) ортақ мүліктің сақталуын және қауіпсіз пайдаланылуын қамтамасыз етуге міндетті.

2. Ирригациялық кондоминиумға қатысушылар Қазақстан Республикасының заңдарында белгіленген басқа да міндеттерді атқара алады.

107-бап. Ирригациялық кондоминиумына қатысу ерекшеліктері

1. Егер ирригациялық кондоминиумға қатысушылардың келісімінде өзгеше көзделмесе, ортақ мүлікті ұстауға арналған шығыстардың мөлшері қатысушының ортақ мүліктегі үлесіне мөлшерлеме белгіленеді.

2. Егер ирригациялық кондоминиумдағы суармалы жер учаскесін оның қатысушысы пайдаланбаған жағдайда, ол ортақ мүлікті ұстау бойынша шығыстардан босатылмайды.

3. Суармалы жер учаскелерін жалға алушылардың дауыс беру құқығы жоқ және ирригациялық кондоминиум объектісін басқаруға басқаша қатыса алмайды, бірақ ирригациялық кондоминиумға қатысушыларға арналған ортақ ережелерді сақтауға міндетті.

4. Ирригациялық кондоминиумға қатысушылардың өз атынан кондоминиумның ортақ мүлкін иеліктен шығаруға құқығы жоқ.

108-бап. Ирригациялық кондоминиум объектісін басқару  
1. Ирригациялық кондоминиумға қатысушылар ирригациялық кондоминиум объектісі тіркелгеннен кейін бір ай ішінде оның басқару нысаны туралы мәселені шешуге міндетті.

2. Ирригациялық кондоминиум объектісін басқару нысаны Қазақстан Республикасының заңнамасына сәйкес оған қатысушылардың келісімімен айқындалады.

3. Ирригациялық кондоминиум объектісін мүліктік кешен ретінде тіркеу болмаған кезде ауданның жергілікті атқарушы органы Қазақстан Републикасының жылжымайтын мүлікке құқықтарды мемлекеттік тіркеу туралы заңнамасында белгіленген тәртіппен ирригациялық кондоминиум объектісін тіркеуді жүргізуге және ирригациялық кондоминиум объектісін сыртқы басқаруды енгізуге құқылы.

109-бап. Суармалы егіншілікте су ресурстарын пайдалануды есепке алу.

1. Суару суының көлемін есепке алуды ирригациялық кондоминиумның басқарушы ұйымы, ал ол болмаған жағдайда – су тұтынушыларға су беретін су пайдаланушы жүзеге асырады.

2. Ирригация кондоминиумының құрамына кіретін су тұтынушыларға берілетін суару суының көлемін есепке алу су тұтынушыға ирригациялық кондоминиумның басқарушы ұйымынан су беру орындарында орнатылған есепке алу аспаптарының көрсеткіштері негізінде жүзеге асырылады. 

Мұндай есепке алу аспаптары болмаған не ирригациялық кондоминиум болмаған кезде су тұтынушыларға берілетін суару суының көлемін есепке алу есептік тәсілмен жүзеге асырылады. Бұл ретте шаруашылықішілік арналар бойынша ысыраптардың көлемі су тұтынушылар арасында олардың суармалы жер учаскелерінің аудандарына пропорционалды түрде бөлінеді.
12-тарау. Экономика салаларында су ресурстары мен 
су шаруашылығы құрылысжайларын пайдалану

110-бап. Өнеркәсіп пен жылу энергетикасы үшін су объектілері мен су ресурстарын пайдалану
1. Су объектілері мен су ресурстарын өнеркәсіп пен жылу энергетикасының қажеттіліктері үшін пайдалану арнайы су пайдалану тәртібімен жүзеге асырылады.

2. Су объектілерінен немесе салқындатқыш тоғандардан салқындату мақсатында сумен жабдықтау жүйелерін пайдаланатын жұмыс істеп тұрған немесе реконструкцияланатын жылу энергетикалық ұйымдарды қоспағанда, өнеркәсіптік және жылу энергетикалық ұйымдар айналымды және (немесе) қайта сумен жабдықтау жүйелерін енгізу жолымен су ресурстарын ұтымды пайдалануға міндетті. 

3. Ауызсу және минералды су санатына жатпайтын жерасты сулары жерасты суларын қорғау және пайдалану талаптарын сақтай отырып, арнайы су пайдалану жағдайында техникалық сумен жабдықтау және басқа да өндірістік қажеттіліктер үшін пайдаланылуы мүмкін.

4. Халықтың денсаулығы мен қоршаған ортаға қауіп төндіретін басқа пайдалы қазбалармен қатар өндірілген жерасты сулары міндетті түрде кәдеге жаратылуға тиіс.

5. Технологиялық процесте көзделген ұйымдарды қоспағанда, өнеркәсіпте ауызсуды басқа сападағы суды пайдалану мүмкіндігі болған кезде пайдалануға жол берілмейді. 

Табиғи және техногендік сипаттағы төтенше жағдайлар кезінде облыстың (республикалық маңызы бар қаланың, астананың) жергілікті атқарушы органдары бірінші кезекте халықтың ауызсу және шаруашылық-тұрмыстық қажеттіліктерін қанағаттандыруды ескере отырып, өнеркәсіптік мақсаттар үшін ауызсуды тұтынуға уақытша рұқсат беруге құқылы. Өнеркәсіптік қажеттіліктер үшін ауызсуды тұтыну мерзімі бассейндік инспекцияның келісімі бойынша белгіленеді.
6. Уәкілетті орган табиғи және техногендік сипаттағы төтенше жағдайлар туындаған жағдайда өнеркәсіптік және жылу энергетикалық кәсіпорындардың су объектілері мен су ресурстарын пайдалануын Қазақстан Республикасының заңдарында белгіленген тәртіппен шектеуге, тоқтата тұруға немесе тыйым салуға құқылы. 
111-бап. Гидроэнергетика үшін су объектілері мен су ресурстарын пайдалану

1. Гидроэнергетика үшін су объектілері мен су ресурстарын пайдалану экономиканың басқа салаларының мүдделерін (кешенді пайдалану) және су қорын қорғау бойынша талаптардың сақталуын ескере отырып, арнайы су пайдалану тәртібімен жүзеге асырылады.

2. Су объектілерінде гидроэнергетикалық және гидротехникалық құрылысжайларды пайдаланатын ұйымдар:

1) жоғарғы және төменгі бьефтерде су қоймаларын толтыру мен іске қосудың, олардан су жіберудің және су деңгейінің ауытқуының белгіленген режимін сақтауға;

2) кемелерді және өзге де жүзу объектілерін кедергісіз өткізуді қамтамасыз етуге;

3) белгіленген табиғат қорғау, балық шаруашылығы үшін су жіберуді, санитариялық-эпидемиологиялық су жіберуді және авария кезінде су жіберуді жүзеге асыруға міндетті.

3. Егер су қоймаларын пайдалану қағидаларын бұзу нәтижесінде туындаған су объектілері деңгейінің өзгеруі салдарынан жеке және (немесе) заңды тұлғаларға зиян келтірілсе, кінәлілер оны Қазақстан Республикасының заңдарына сәйкес өтеуге міндетті.
4. Гидроэлектростанцияларды пайдалану кезінде су ресурстарын және гидроагрегаттардың белгіленген қуатын барынша толық пайдалану қамтамасыз етілуге тиіс.

Гидроэлектростанциялардың жұмыс режимі энергия жүйесінің ең жоғары жүктемесін жабу үшін белгіленеді, базалық жүктемені жабуға, авариялық жағдайлар туындаған кезде қысқа мерзімді қосуларды қоспағанда, бассейндік су инспекцияларын осындай жоспардан тыс төгінділердің себебі, уақыты мен ұзақтығы туралы міндетті түрде ресми хабардар ете отырып, жол берілмейді.

5. Жылдың мол сулы кезеңінде судың бос ағуын азайту мақсатында Гидроэлектр станциясының жұмыс режимін турбиналардың максималды өткізу қабілеттілігі бойынша жоспарлау қажет.

Табиғатты қорғау үшін жіберуді жүргізу кезінде суды ағызудың белгіленген режимін төмендетуге тыйым салынады. Электр энергиясын тұтынушылар болмаған жағдайда табиғатты қорғау үшін жіберудің белгіленген режимін сақтау су төгетін және су шығаратын құрылысжайлар арқылы және (немесе) турбиналар арқылы бос ағызу жолымен жүзеге асырылады.
112-бап. Су объектілерін сауықтыру және рекреациялық мақсаттарда пайдалану

1. Ресурстары табиғи емдік қасиеттері бар, сондай-ақ 
емдік-профилактикалық мақсаттар үшін қолайлы су объектілері сауықтыру санатына жатады және Қазақстан Республикасының заңнамасына сәйкес сауықтыру мақсаттары үшін пайдаланылады.

2. Су объектілерін рекреациялық мақсаттар үшін пайдалану жалпы су пайдалану тәртібімен жүзеге асырылады. 

Ықтимал сел қаупі бар су объектілерін рекреациялық мақсатта пайдалануға тыйым салынады.

3. Табиғи емдік қасиеттері бар, сондай-ақ емдік-профилактикалық мақсаттар үшін қолайлы су объектісінен су ресурстарын алу арнайы су пайдалану тәртібімен жүзеге асырылады.

4. Су объектілерінде жаппай демалуға, туризмге және спортқа арналған орындарды жалпы су пайдалану қағидалары шеңберінде облыстың, республикалық маңызы бар қаланың, астананың жергілікті атқарушы органдары белгілейді.

113-бап. Су объектілері мен су ресурстарын өртке қарсы мұқтаждар үшін пайдалану

1. Өртке қарсы мұқтаждар үшін кез келген су объектілерінен  арнайы рұқсатсыз су алуға жол беріледі.

2. Өртке қарсы мұқтаждар үшін су алу орнын таңдауды, оны жайластыруды (пирстер, кіреберістер, жарық нұсқағыштар) облыстардың, республикалық маңызы бар қалалардың, астананың жергілікті атқарушы органдары азаматтық қорғау саласындағы уәкілетті органның аумақтық бөлімшелермен келісімі бойынша уәкілетті органның ведомствосы қоятын шарттарды сақтай отырып жүзеге асыруға тиіс.

3. Өздерінің су құбырлары желілерінде тиісті сөндіру құрылысжайлары мен өрт құрылғылары бар заңды тұлғалар оларды жарамды күйінде ұстауға міндетті.

4. Арнайы өртке қарсы мұқтаждарға арналған су объектілерінен суды өзге мақсаттар үшін пайдалануға тыйым салынады.
114-бап. Су объектілерін немесе олардың бөліктерін аңшылық шаруашылығын жүргізу үшін пайдалану

1. Су қоймаларын, көлдерді және басқа да су объектілерін немесе олардың бөліктерін, сондай-ақ пайдалану режимі құстар мен су жануарларының жаппай мекендейтін орындарына әсер ететін су объектілерінің акваториясында орналасқан құрылысжайларды пайдалану кезінде сулы-батпақты алқаптардың қажетті гидрологиялық режимінің сақталуы және аңшылық шаруашылығын жүргізу мүдделері ескерілуге тиіс.

2. Аңшылық алқапты бекітіп беру онда орналасқан су объектісін, оның бір бөлігін (бөліктерін) немесе оның су ресурстарын пайдалану және оған билік ету құқығын беруге алып келмейді.
115-бап. Су объектілерін және (немесе) учаскелерін балық шаруашылығын жүргізу, балық ресурстары мен басқа да су жануарларын аулау үшін пайдалану

1. Балық ресурстарын, басқа да су жануарларын пайдалану, балық ресурстарын және басқа да су жануарларын сақтау, өсімін молайту және аулау үшін (оның ішінде кәсіпшілік балық аулау үшін) маңызды мәні бар 
су объектілерінде немесе олардың бөліктерінде балық шаруашылығын жүргізу құқығы балық шаруашылығы технологиялық су айдындарында Қазақстан Республикасының жануарлар әлемін қорғау, өсімін молайту және пайдалану саласындағы заңнамасына сәйкес беріледі.
2. Балық шаруашылығын жүргізу, балық ресурстары мен басқа да су жануарларын аулау үшін пайдалануға су объектілері немесе олардың бөліктері берілген жеке және заңды тұлғалар:

1) су объектілерінің немесе олардың бөліктерінің жай-күйін жақсартуды қамтамасыз ететін балық жіберуді және балық шаруашылығы мелиорациясын, балық ресурстары мен басқа да су жануарларын өсімін молайтуды жүргізуге;

2) су объектілерінің жағалауларын немесе олардың бөліктерін Қазақстан Республикасының заңнамасында белгіленген 
санитариялық-эпидемиологиялық және экологиялық талаптарға сәйкес өздері пайдаланатын орындарда ұстауға;

3) осы Кодексте көзделген жағдайларды қоспағанда, ортақ су пайдалану құқықтарын шектелуіне жол бермеуге міндетті.

3. Балық шаруашылығы су айдынын және (немесе) балық шаруашылығын жүргізу, балық ресурстарын және басқа да су жануарларын аулау үшін учаскені бекітіп беру осы су объектісін, оның бір бөлігін (бөліктерін) немесе оның су ресурстарын пайдалану және оларға билік ету құқығын беруге алып келмейді.
116-бап. Су қоймаларын пайдалану 
1. Су қоймалары жерүсті ағынын реттеу, су пайдаланушылардың суға деген қажеттіліктерін қанағаттандыру және гидроэнергетикалық әлеуетті арттыру мақсатында құрылады.

2. Су қоймаларын жобалау, құрылысы және пайдалану қалыптасқан табиғи және шаруашылық кешендерге осындай араласудың барлық ықтимал теріс салдары ескеріле отырып жүзеге асырылады.

3. Су қоймаларын пайдалану су қоймаларының су ресурстарын пайдалану қағидаларына және су қоймаларын техникалық пайдалану және абаттандыру қағидаларына сәйкес жүзеге асырылады.

4. Су қоймаларының су ресурстарын пайдалану қағидалары оларды пайдалану режимін, оның ішінде толтыру және іске қосу режимін, су тасқынын өткізу мен табиғат қорғау үшін су жіберуі режимдерін айқындайды.

5. Су қоймаларының су ресурстарын пайдалану қағидалары құрылыс жобасы шеңберінде әзірленеді. Пайдалану тәжірибесін жинақтау шамасы бойынша осы қағидалар бес жылда кемінде бір рет түзетуге жатады. 
Су қоймаларының каскады үшін бірыңғай қағида әзірленуде.

6.
Су қоймаларын техникалық пайдалану және абаттандыру қағидаларында олардың түбі мен жағалауын пайдалану, су қоймасының гидротехникалық құрылысжайлар кешенін жоспарлы қарап тексеруді, жөндеуді және күтіп-ұстауды жүргізу тәртібі айқындалады.
7. Су қоймасының экологиялық ағындысының көлемін қамтамасыз ету үшін табиғат қорғау су жіберуі жүргізіледі.
Табиғат қорғау үшін су жіберу су объектісінің табиғи режимін, балық қорларын, акваөсірудің басқа түрлерінің қорларын сақтау, сондай-ақ су тасқыны кезінде өзен арналарының шайылуын қамтамасыз ету қажеттілігіне негізделе отырып жүзеге асырылады.

8. Табиғат қорғау су жіберілуі басым болып табылады.

9. Табиғатты қорғау су жіберулерінің көлемі ғылыми ұсынымдар негізінде тиісті бассейндік су инспекциялары су объектілерінің бассейндері бойынша белгілейді.

10. Су қоймаларының су ресурстарын пайдаланудың үлгілік қағидаларын және су қоймаларын техникалық пайдалану және абаттандыру қағидаларын уәкілетті орган бекітеді.
13-тарау. Трансшекаралық су объектілерін қорғау және пайдалану саласындағы халықаралық ынтымақтастық
117-бап. Трансшекаралық су объектілерін қорғау және пайдалану саласындағы халықаралық ынтымақтастық қағидаттары
Қазақстан Республикасы трансшекаралық су объектілерін қорғау және пайдалану саласындағы өз саясатында мынадай қағидаттарды басшылыққа алады:

1) Қазақстан Республикасының трансшекаралық су объектілерін қорғау және пайдалану саласындағы мүдделерін қорғау;

2) экологиялық қауіпсіздікті қамтамасыз ету және су ресурстарын қорғау және пайдалану саласындағы халықаралық ынтымақтастықты дамыту;

3) халықаралық су құқығының жалпыға бірдей танылған қағидаттары мен нормаларын ескере отырып, трансшекаралық ағын судың барлық елінің су ресурстарын әділ, ақылға қонымды және өзара тиімді пайдалану құқығын қамтамасыз ету;

4) болашақ ұрпақтың қажеттіліктеріне нұқсан келтірместен, қазіргі ұрпақтың қажеттіліктерін қанағаттандыруды ескере отырып, су ресурстарын басқару;

5) табиғи ортаның қалпына келу қабілеті мен трансшекаралық су объектілері бассейндеріндегі экономикалық дамыту қажеттіліктеріне байланысты антропогендік жүктеме арасындағы теңгерімді сақтау;

6) трансшекаралық су объектілерін қорғау және пайдалану проблемаларын шешу кезінде өзара көмек және даулы мәселелерді бейбіт жолмен реттеу;

7) трансшекаралық су объектілерінің жай-күйіне ықтимал трансшекаралық әсердің алдын алу жөніндегі шараларды қамтамасыз ету;

8) халықаралық жауаптылық және трансшекаралық әсерден туындаған залалды өтеу.
118-бап. Трансшекаралық су объектілерін қорғау және пайдалану саласындағы мемлекетаралық ынтымақтастық механизмі
1. Трансшекаралық су объектілерін қорғау және пайдалану саласындағы мемлекетаралық ынтымақтастықты Қазақстан Республикасы ратификациялаған халықаралық шарттарға сәйкес құрылатын тұрақты жұмыс істейтін мемлекетаралық комиссиялар шеңберінде жүзеге асырылады.

2. Трансшекаралық су объектілері бойынша тұрақты жұмыс істейтін мемлекетаралық комиссиялардағы Қазақстан Республикасының үкіметтік делегациясының құрамы мен функцияларын Қазақстан Республикасының Үкіметі айқындайды.
3. Уәкілетті орган Қазақстан Республикасы трансшекаралық су объектілері жөніндегі комиссиясының жұмыс органы болып табылады.
14-тарау. Қорытынды және өтпелі ережелер

119-бап. Қазақстан Республикасының су заңнамасын бұзғаны үшін жауаптылық
Қазақстан Республикасының су заңнамасын бұзу Қазақстан Республикасының заңдарына сәйкес жауаптылыққа алып келеді.

120-бап. Өтпелі ережелер
1. Су объектілеріндегі бөгеттердің  меншік иелері меншік нысанына қарамастан осы Кодекс қолданысқа енгізілген күннен бастап екі жыл ішінде осы Кодекстің 63-бабының 1-тармағында көзделген құжаттардың болуын қамтамасыз етуге міндетт.

2. Облыстардың (республикалық маңызы бар қалалардың, астананың) жергілікті атқарушы органдары осы Кодекс қолданысқа енгізілген күннен бастап екі жыл ішінде тиісті әкімшілік-аумақтық бірліктерде су қорғау аймақтары мен белдеулерінің шекараларын белгілеуге міндетті.

Осылай белгіленген кезге дейін және көрсетілген мерзім өткеннен кейін тиісті нормативтік құқықтық акт қабылданбаған су объектілері бойынша су қорғау аймақтары мен белдеулерінің шекаралары осы Кодекстің 76-бабының 2-тармағына сәйкес айқындалады.
3. Облыстардың (республикалық маңызы бар қалалардың, астананың), аудандардың, облыстық маңызы бар қалалардың жергілікті атқарушы органдары осы Кодекс қолданысқа енгізілген күннен бастап екі жыл ішінде мемлекеттік жер кадастрының деректерін осы Кодекстің 76-бабының 
2-тармағына сәйкес келтіруді қамтамасыз етуге міндетті.

4. Осы Кодекс қолданысқа енгізілгенге дейін және (немесе) осы баптың 1 және 2-тармақтарына сәйкес су қорының жерлеріне ауыстырылған жер учаскелерінің меншік иелеріне осы Кодекске сәйкес шаруашылық қызмет режимдерін сақтау міндеті жүктеле отырып, олар осы жер учаскелеріне меншік құқығын сақтайды.

5. Осы Кодекстің 77-бабы 3-тармағының ережелері су қорғау белдеулерінің шекаралары шегінде тұрғызылған және 2009 жылғы 1 шілдеге дейін пайдалануға берілген ғимараттар мен құрылысжайларға қолданылмайды. Бұл ретте оларды пайдалануға ұйымдастырылған орталықтандырылып кәріз, ластанған сарқынды суларды бұру мен тазартудың өзге жүйесі немесе олардың ішіндегі заттарды шығаруды қамтамасыз ететін су өткізбейтін науалар болған кезде ғана жол беріледі.

6. Айналымдық және (немесе) қайталама сумен жабдықтау жүйелері жоқ ұйымдар осы Кодекстің 110-бабының 2-тармағында көзделген міндетті
іске асыру үшін осы Кодекс қолданысқа енгізілген күннен бастап екі жылдан кешіктірмей көрсетілген жүйелерге ауысу жоспарын ұсынуға міндетті. Бұл ретте жоспарды іске асыру мерзімі бес жылдан аспауға тиіс.
7. Осы бапта көзделген жағдайларды қоспағанда, осы Кодекс қолданысқа енгізілгенге дейін алынған рұқсаттар мен келісімдер, сондай-ақ Қазақстан Республикасы атқарушы билік органдарының олармен байланысты барлық актілері олар берілген және алынған мерзім өткенге дейін өз қолданысын сақтайды.

121-бап. Осы Кодексті қолданысқа енгізу тәртібі
1. Осы Кодекс:

1) 2027 жылғы 1 қаңтардан бастап қолданысқа енгізілетін 34-баптың 
3-тармағын, 35-баптың 2 және 3-тармақтарын, 40-баптың 4-тармағының 
12) тармақшасын;

2) 2025 жылғы 1 қаңтардан бастап қолданысқа енгізілетін 59-баптың
5-тармағын қоспағанда, алғашқы ресми жарияланғаннан кейін алты ай өткен соң қолданысқа енгізіледі.

2. 2003 жылғы 9 шілдедегі Қазақстан Республикасының Су кодексінің күші жойылды деп танылсын.

Қазақстан Республикасының
               Президенті
